УЛСЫН ИХ ХУРЛЫН 2015 ОНЫ НАМРЫН ЭЭЛЖИТ ЧУУЛГАНЫ

БАЙГАЛЬ ОРЧИН, ХҮНС, ХӨДӨӨ АЖ АХУЙН БАЙНГЫН ХОРООНЫ

11 ДҮГЭЭР САРЫН 05-НЫ ӨДРИЙН ХУРАЛДААНЫ

ТЭМДЭГЛЭЛИЙН ТОВЬЁГ

	№
	Баримтын агуулга
	Хуудасны дугаар

	1
	Хуралдааны гар тэмдэглэл
	2-21

	3
	Хуралдааны дэлгэрэнгүй тэмдэглэл
	22-74

	
	1. Монгол Улсын 2016 оны төсвийн тухай, Хүний хөгжил сангийн 2016 оны төсвийн тухай, Нийгмийн даатгалын 2016 оны төсвийн тухай хуулийн төслүүд /хоёр дахь хэлэлцүүлэг/.
2.Засгийн газрын тусгай сангийн тухай хуульд өөрчлөлт оруулах тухай, болон холбогдох бусад хуулийн төслүүд /анхны хэлэлцүүлэг/.
3. Төрөөс хүнс, хөдөө аж ахуйн талаар баримтлах бодлого батлах тухай” Улсын Их Хурлын тогтоолын төсөл /анхны хэлэлцүүлэг/.
4.Говийн бүсийн усан хангамжийг сайжруулах, цөлжилтийг сааруулах “Ногоон говь” хөгжлийн төслийн талаарх холбогдох байгууллагын мэдээлэл.

	23-30

31-33

33-51

52-73




Улсын Их Хурлын 2015 оны намрын ээлжит чуулганы Байгаль

орчин, хүнс, хөдөө аж ахуйн байнгын хорооны 11 дүгээр сарын 

05-ны өдөр /Пүрэв гараг/-ийн хуралдааны гар тэмдэглэл


Байнгын хорооны дарга С.Батболд ирц, хэлэлцэх асуудлыг танилцуулж хуралдааныг даргалав.

Хуралдаан ирвэл зохих 19 гишүүнээс 10 гишүүн ирж, 52,6 хувийн ирцтэйгээр 10 цаг 30 минутад Төрийн ордны “А” танхимд эхлэв.

Чөлөөтэй: Р.Бурмаа, Д.Тэрбишдагва.


Тасалсан: Ц.Дашдорж, Б.Наранхүү, Ж.Энхбаяр.

Нэг. Монгол Улсын 2016 оны төсвийн тухай, Хүний хөгжил сангийн 2016 оны төсвийн тухай, Нийгмийн даатгалын 2016 оны төсвийн тухай хуулийн төслүүд /хоёр дахь хэлэлцүүлэг/.

Хуралдаанд Сангийн сайд Б.Болор, Хүнс, хөдөө аж ахуйн сайд Р.Бурмаа, Байгаль орчин, ногоон хөгжил, аялал жуулчлалын яамны Төрийн нарийн бичгийн дарга Ц.Цэнгэл, мөн яамны Санхүү, эдийн засгийн хэлтсийн дарга О.Гантулга, Газар зохион байгуулалт болон усны нөөцийн бодлого зохицуулалтын газрын дарга Г.Мөнх-Эрдэм, Сангийн яамны Зарлагын хэлтсийн дарга О.Хуягцогт, Орлогын хэлтсийн дарга Э.Алтанзул, Хүнс, хөдөө аж ахуйн яамны Төрийн нарийн бичгийн дарга Н.Ариунболд, мөн яамны Санхүү, хөрөнгө оруулалтын хэлтсийн дарга Б.Цогбадрах, Сангийн яамны Төсвийн бодлого, төлөвлөлтийн газрын Төсвийн зарлагын хэлтсийн мэргэжилтэн Т.Батсүх, Байгаль орчин, ногоон хөгжил, аялал жуулчлалын яамны Тусгай хамгаалалттай нутгийн удирдлагын газрын ахлах мэргэжилтэн Д.Шижирболд, Газар зохион байгуулалт болон усны нөөцийн бодлого зохицуулалтын газрын ахлах мэргэжилтэн Ч.Пунцагсүрэн, мэргэжилтэн П.Бадамдорж, Хүрээлэн буй орчин, байгалийн нөөцийн удирдлагын газрын мэргэжилтэн Ц.Мөнхбат, ерөнхий шинжээч, Санхүү, эдийн засгийн хэлтсийн мэргэжилтэн Г.Чулуунбат, Ойн судалгаа, хөгжлийн төв улсын төсөвт үйлдвэрийн газрын захирал С.Гантулга, Хүнс, хөдөө аж ахуйн яамны Санхүү, хөрөнгө оруулалтын хэлтсийн ахлах мэргэжилтэн Т.Отгонжаргал,  Цэвэр агаар сангийн гүйцэтгэх захирал С.Цэрэнбат нар оролцов. 

Хэлэлцэж буй асуудалтай холбогдуулан Байгаль орчин, хүнс, хөдөө аж ахуйн байнгын хорооны ажлын албаны ахлах зөвлөх Д.Энхбат, зөвлөх Б.Мөнхцэцэг нар байлцав.


Байнгын хорооны 2015 оны 11 дүгээр сарын 04-ний өдрийн хуралдаанаар Монгол Улсын 2016 оны төсвийн тухай, Хүний хөгжил сангийн 2016 оны төсвийн тухай, Нийгмийн даатгалын 2016 оны төсвийн тухай хуулийн төслүүдтэй  холбогдуулан Улсын Их Хурлын гишүүн С.Оюун, Я.Содбаатар нарын гаргасан  саналаар дахин санал хураалт явуулав.

С.Батболд: 1.Улсын Их Хурлын гишүүн С.Оюун, Я.Содбаатар нарын гаргасан Усны сав газрын захиргаатай холбоотой Байгаль орчин, ногоон хөгжил, аялал жуулчлалын сайдын 2016 оны төсвийн багцын урсгал зардлыг 2 тэрбум 399,9 сая төгрөгөөр нэмэгдүүлэх гэсэн дэмжигдээгүй саналыг хүчингүй болгох санал хураалт явуулъя.


Зөвшөөрсөн

8


Татгалзсан


3


Бүгд



11


72,7 хувийн саналаар санал дэмжигдлээ.


2.Байгаль орчин, ногоон хөгжил, аялал жуулчлалын сайдын 2016 оны төсвийн багцын урсгал зардлын Тусгай хамгаалалттай газар нутгийн хамгаалалт, хөтөлбөрийн зардлыг 1 тэрбум 672,1 сая төгрөгөөр нэмэгдүүлэх гэсэн дэмжигдээгүй саналыг хүчингүй болгох санал хураалт явуулъя.


Зөвшөөрсөн

8


Татгалзсан


3


Бүгд



11


72,7 хувийн саналаар санал дэмжигдлээ.


Монгол Улсын 2016 оны төсвийн тухай, Хүний хөгжил сангийн 2016 оны төсвийн тухай, Нийгмийн даатгалын 2016 оны төсвийн тухай хуулийн төслүүдтэй  холбогдуулан гаргасан зарчмын зөрүүтэй саналын томьёолол:

1.Усны сав газрын захиргаатай холбоотой Байгаль орчин, ногоон хөгжил, аялал жуулчлалын сайдын 2016 оны төсвийн багцын урсгал зардлыг 2 тэрбум 399,9 сая төгрөгөөр нэмэгдүүлье гэсэн санал хураалт явуулъя.


Зөвшөөрсөн

9


Татгалзсан


2


Бүгд



11


81,8 хувийн саналаар санал дэмжигдлээ.



2. Байгаль орчин, ногоон хөгжил, аялал жуулчлалын сайдын 2016 оны төсвийн багцын урсгал зардлын Тусгай хамгаалалттай газар нутгийн хамгаалалт, хөтөлбөрийн зардлыг 1 тэрбум 672,1 сая төгрөгөөр нэмэгдүүлэх гэсэн санал хураалт явуулъя.


Зөвшөөрсөн

8


Татгалзсан


3


Бүгд



11


72,7 хувийн саналаар санал дэмжигдлээ.


3. Улсын Их Хурлын гишүүн Д.Тэрбишдагва, С.Оюун, О.Баасанхүү нарын гаргасан Байгаль орчин, ногоон хөгжил, аялал жуулчлалын сайдын 2016 оны төсвийн багцын урсгал зардлын Байгаль хамгаалах сангийн зардлыг 2 тэрбум 614,7 сая төгрөгөөр нэмэгдүүлэх гэсэн саналаар санал хураалт явуулъя.


Зөвшөөрсөн

8


Татгалзсан


3


Бүгд



11


72,7 хувийн саналаар санал дэмжигдлээ.


4.Улсын Их Хурлын гишүүн Ж.Батзандан, Л.Эрдэнэчимэг, С.Оюун нарын гаргасан Ойн судалгаа, хөгжлийн төвийг яаманд нэгтгэхгүй байх Байгаль орчин, ногоон хөгжил, аялал жуулчлалын сайдын 2016 оны төсвийн багцын урсгал зардлыг 75,8 сая төгрөгөөр нэмэгдүүлэх гэсэн саналаар санал хураалт явуулъя.


Зөвшөөрсөн

9


Татгалзсан


2


Бүгд



11


81,8 хувийн саналаар санал дэмжигдлээ.


5.Улсын Их Хурлын гишүүн Х.Баттулгын гаргасан Хүнс, хөдөө аж ахуйн сайдын багцад хөдөө аж ахуй, газар тариалан, аж үйлдвэрийн бодлого, удирдлагын татаас шилжүүлэг 15,9 тэрбум төгрөгийг 10 тэрбум төгрөгөөр нэмэгдүүлж 25,9 тэрбум төгрөг болгох гэсэн саналаар санал хураалт явуулъя.


Зөвшөөрсөн

5


Татгалзсан


6


Бүгд



11


45,5 хувийн саналаар санал дэмжигдлээ.


6.Байгаль орчин, ногоон хөгжил, аялал жуулчлалын сайдын 2016 оны төсвийн багцын урсгал зардлыг 10 тэрбум төгрөг 372,4 сая төгрөгөөр нэмэгдүүлэх гэсэн саналаар санал хураалт явуулъя. 


Зөвшөөрсөн

11


Татгалзсан


1


Бүгд



12


91,7 хувийн саналаар санал дэмжигдлээ.



Саналтай холбогдуулан Байгаль орчин, ногоон хөгжил, аялал жуулчлалын сайд Н.Батцэрэг, Улсын Их Хурлын гишүүн Батзандан нар тайлбар хийв.


Улсын Их Хурлын гишүүн С.Оюун санал хэлэв.


7. Улсын Их Хурлын гишүүн Д.Батцогтын гаргасан 2014 онд бэлтгэсэн нөөцийн махны урамшууллын өр 14 тэрбум төгрөгийг 2016 оны төсвийн төсөлд тусгах гэсэн саналаар санал хураалт явуулъя.


Зөвшөөрсөн

7


Татгалзсан


5


Бүгд



12


58,3 хувийн саналаар санал дэмжигдлээ.


Дээрх саналтай холбогдуулан Улсын Их Хурлын гишүүн Ч.Хүрэлбаатарын тавьсан асуултад Хүнс, хөдөө аж ахуйн яамны Төрийн нарийн бичгийн дарга Н.Ариунболд хариулж, тайлбар хийв. 


8.Улсын Их Хурлын гишүүн Х.Баттулга, С.Батболд нарын гаргасан үрийн буудай худалдан авахад зориулж 8 тэрбум төгрөгийг 2016 оны төсөвт тусгах гэсэн саналаар санал хураалт явуулъя.


Зөвшөөрсөн

10


Татгалзсан


2


Бүгд



12


83,3 хувийн саналаар санал дэмжигдлээ.


Байнгын хорооноос гарах санал, дүгнэлтийг Улсын Их Хурлын гишүүн Л.Эрдэнэчимэг Төсвийн байнгын хороонд танилцуулахаар тогтов.


Уг асуудлыг 11 цаг 00 минутад хэлэлцэж дуусав.

Хоёр. Засгийн газрын тусгай сангийн тухай хуульд өөрчлөлт оруулах тухай, Агаарын тухай зарим зүйл, хэсгийг хүчингүй болсонд тооцох тухай, Байгаль орчныг хамгаалах тухай хуульд өөрчлөлт оруулах тухай, Усны тухай хуульд өөрчлөлт оруулах, Агаарын бохирдлын төлбөрийн тухай хуульд өөрчлөлт оруулах тухай, Хувиргасан амьд организмын тухай хуульд өөрчлөлт оруулах тухай, Хөдөө аж ахуйн гаралтай бараа, түүхий эдийн биржийн тухай хуулийн зарим хэсгийг хүчингүй болсонд тооцох тухай, Хөрс хамгаалах, цөлжилтөөс сэргийлэх тухай хуулийн зарим заалтыг хүчингүй болсонд тооцох тухай хуулийн төслүүд /анхны хэлэлцүүлэг/.

Хуралдаанд Хүнс, хөдөө аж ахуйн яамны Төрийн нарийн бичгийн дарга Н.Ариунболд, мөн яамны Санхүү, хөрөнгө оруулалтын хэлтсийн дарга Б.Цогбадрах, Байгаль орчин, ногоон хөгжлийн яамны Газар зохион байгуулалт болон усны нэгдсэн бодлого зохицуулалтын газрын дарга Г.Мөнх-Эрдэм, мөн яамны Санхүү, эдийн засгийн хэлтсийн дарга О.Гантулга, Ойн судалгаа, хөгжлийн төв улсын төсөвт үйлдвэрийн газрын дарга С.Гантулга, Цэвэр агаар сангийн гүйцэтгэх захирал С.Цэрэнбаяр, Байгаль хамгаалах сангийн захирал Х.Батжаргал, Байгаль орчин, ногоон хөгжил, аялал жуулчлалын яамны Газар зохион байгуулалт болон усны нөөцийн бодлого зохицуулалтын газрын ахлах мэргэжилтэн Ч.Пунцагсүэн, мэргэжилтэн П.Бадамдорж нар оролцов.

Хэлэлцэж буй асуудалтай холбогдуулан Байгаль орчин, хүнс, хөдөө аж ахуйн байнгын хорооны ахлах зөвлөх Д.Энхбат, зөвлөх Б.Мөнхцэцэг нар байлцав.


С.Батболд: 1.Монгол Улсын 2016 оны төсвийн тухай хуулийн төслийн хамт өргөн мэдүүлсэн Усны тухай хуульд өөрчлөлт оруулах тухай хуулийн төслийг төсөл санаачлагчид нь буцаах гэсэн саналаар санал хураалт явуулъя.


Зөвшөөрсөн

8


Татгалзсан


4


Бүгд



12


66,7 хувийн саналаар санал дэмжигдлээ.


2.Улсын Их Хурлын гишүүн Ж.Батзандан, Д.Тэрбишдагва нарын гаргасан Монгол Улсын 2016 оны төсвийн тухай хуулийн төслийн хамт өргөн мэдүүлсэн Засгийн газрын тусгай сангийн тухай хуульд өөрчлөлт оруулах тухай хуулийн төслөөс Байгаль хамгаалах сан, Цэвэр агаар сан, Мал хамгаалах сантай холбоотой зүйл, заалтыг хасах. Төслийн 2 дугаар зүйлд 5.4.6 гэж нэмэх гэсэн  саналаар санал хураалт явуулъя.


Зөвшөөрсөн

9


Татгалзсан


3


Бүгд



12


75,0 хувийн саналаар санал дэмжигдлээ.


3.Улсын Их Хурлын гишүүн Ж.Батзандан, С.Оюун нарын гаргасан Монгол Улсын 2016 оны төсвийн тухай хуулийн төслийн хамт өргөн мэдүүлсэн Байгаль орчныг хамгаалах тухай хуульд өөрчлөлт оруулах тухай хуулийн төслийг төсөл санаачлагчид нь буцаах гэсэн саналаар санал хураалт явуулъя.


Зөвшөөрсөн

9


Татгалзсан


3


Бүгд



12


75,0 хувийн саналаар санал дэмжигдлээ.


4.Улсын Их Хурлын гишүүн Ж.Батзандан, С.Оюун нарын гаргасан Монгол Улсын 2016 оны төсвийн тухай хуулийн төслийн хамт өргөн мэдүүлсэн  Агаарын бохирдлын төлбөрийн тухай хуульд өөрчлөлт оруулах тухай хуулийн төслийг төсөл санаачлагчид нь буцаах гэсэн саналаар санал хураалт явуулъя.


Зөвшөөрсөн

8


Татгалзсан


4


Бүгд



12


66,7 хувийн саналаар санал дэмжигдлээ.


6. Улсын Их Хурлын гишүүн Ж.Батзандан, С.Оюун нарын гаргасан Монгол Улсын 2016 оны төсвийн тухай хуулийн төслийн хамт өргөн мэдүүлсэн Агаарын тухай зарим зүйл, хэсгийг хүчингүй болсонд тооцох тухай хуулийн төслийг төсөл санаачлагчид нь буцаах гэсэн саналаар санал хураалт явуулъя.


Зөвшөөрсөн

7


Татгалзсан


5


Бүгд



12


58,3 хувийн саналаар санал дэмжигдлээ.


7. Улсын Их Хурлын гишүүн С.Батболдын гаргасан Хөрс хамгаалах, цөлжилтөөс сэргийлэх тухай хуулийн зарим заалтыг хүчингүй болсонд тооцох тухай хуулийн 1 дүгээр зүйл.


Хөрс хамгаалах, цөлжилтөөс сэргийлэх тухай хуулийн зарим заалтыг хүчингүй болсонд тооцох тухай хуулийн 8 дугаар зүйлийн 8.1.2 дахь заалтыг хүчингүй болсонд тооцсугай гэснийг “1 дүгээр зүйл.Хөрс хамгаалах, цөлжилтөөс сэргийлэх тухай хуулийн 8 дугаар зүйлийн 8.1.2 дахь заалтын үүрэг бүхий орон тооны бус үндэсний хороо, түүний ажлын албыг байгуулах, татан буулгах гэж өөрчлөн хуулийн төслийг Хөрс хамгаалах, цөлжилтөөс сэргийлэх тухай хуульд өөрчлөлт оруулах тухай” гэж өөрчлөх гэсэн саналаар санал хураалт явуулъя.


Зөвшөөрсөн

10


Татгалзсан


2


Бүгд



12


83,3 хувийн саналаар санал дэмжигдлээ.


Байнгын хорооноос гарах санал дүгнэлтийг Улсын Их Хурлын гишүүн Ж.Батзандан Төсвийн байнгын хороонд танилцуулахаар тогтов.


Уг асуудлыг 11 цаг 09 минутад хэлэлцэж дуусав.

Гурав. Төрөөс хүнс, хөдөө аж ахуйн талаар баримтлах бодлого батлах тухай” Улсын Их Хурлын тогтоолын төсөл /анхны хэлэлцүүлэг/.

Хуралдаанд Хүнс, хөдөө аж ахуйн яамны Төрийн нарийн бичгийн дарга Н.Ариунболд, мөн яамны Хүнсний үйлдвэрийн бодлогын хэрэгжилтийг зохицуулах газрын дарга Ц.Баярмаа, Мал аж ахуйн бодлогын хэрэгжилтийг зохицуулах газрын дарга Н.Ганибал, Газар тариалангийн бодлогын хэрэгжилтийг зохицуулах газрын дарга Ц.Болорчулуун, Стратегийн бодлого төлөвлөлтийн газрын ахлах мэргэжилтэн Б.Алтанцэцэг нар оролцов.


Хэлэлцэж буй асуудалтай холбогдуулан Байгаль орчин, хүнс, хөдөө аж ахуйн байнгын хорооны ажлын албаны ахлах зөвлөх Д.Энхбат, зөвлөх Б.Мөнхцэцэг нар байлцав.


Төрөөс хүнс, хөдөө аж ахуйн талаар баримтлах бодлого батлах тухай Улсын Их Хурлын тогтоолын төслийн анхны хэлэлцүүлэгтэй холбогдуулан Улсын Их Хурлын гишүүдээс асуулт гараагүй болно.


Байнгын хорооны дарга С.Батболд тогтоолын төслийн талаар ажлын хэсгээс гаргасан зарчмын зөрүүтэй саналын томьёоллоор санал хураалт явуулав.

С.Батболд: 1.Улсын Их Хурлын гишүүн С.Батболд, А.Бакей, Ц.Дашдорж, С.Дэмбэрэл, Д.Тэрбишдагва нарын гаргасан төслийн хавсралтын 1.3 дахь заалтын “үйлдвэрлэлийг өртгийн сүлжээгээр хөгжүүлсэн байх;” гэснийг доор дурдсанаар өөрчлөн найруулах:

“-үйлдвэрлэлийг үнэ цэнийн сүлжээгээр хөгжүүлж, өрсөлдөх чадварыг нэмэгдүүлсэн байх;” гэсэн саналаар санал хураалт явуулъя.

Зөвшөөрсөн

11


Татгалзсан


1


Бүгд



12


91,7 хувийн саналаар санал дэмжигдлээ. 

2.Улсын Их Хурлын гишүүн С.Батболд, А.Бакей, Ц.Дашдорж, С.Дэмбэрэл, Д.Тэрбишдагва нарын гаргасан төслийн хавсралтын 1.4 дэх заалтыг доор дурдсанаар өөрчлөн найруулах:

   “1.4.Төрөөс хүнс хөдөө, аж ахуйн талаар баримтлах бодлогыг хэрэгжүүлэхэд дараах чиглэлийг баримтална:


 1.4.1.уламжлалт өв соёлыг хадгалсан, уур амьсгалын өөрчлөлтөд дасан зохицсон бэлчээрийн мал аж ахуйг зонхилон эрхэлж, хүн ам олноор суурьшсан хот, суурин газрын орчмын болон тариалангийн бүс нутагт ашиг шимийн чиглэлээр төрөлжсөн эрчимжсэн аж ахуйг хөгжүүлэх;
  

1.4.2.уур амьсгалын өөрчлөлтөд дасан зохицсон дэвшилтэт технологид суурилсан тариалангийн үйлдвэрлэлийг нэмэгдүүлж, тогтвортой хөгжүүлэх;


 1.4.3.мал аж ахуй, газар тариалангийн гаралтай түүхий эд, байгалийн баялагийг уламжлалт болон дэвшилтэт технологиор боловсруулж, хүнсний бүтээгдэхүүний аюулгүй байдлыг хангасан шим тэжээллэг, баталгаатай хүнсээр хүн амыг тогтвортой хангах;



 1.4.4.хөдөө аж ахуйн үйлдвэрлэлийг шинжлэх ухааны үндэслэлтэй, мэдлэгт суурилсан тогтвортой хөгжлийн чиг баримжаатай хөгжүүлэх, инновацийг нэвтрүүлэх, бүтээмжийг нэмэгдүүлэх;


1.4.5.салбарын хүний нөөцийг бэлтгэх, чадавхижуулах, үйлдвэрлэл эрхлэх менежментийг сайжруулах, тэдгээрийн тогтвор суурьшилтай ажиллаж, амьдрах ая тухтай нөхцөлийг бүрдүүлэх.” гэсэн саналаар санал хураалт явуулъя.

Зөвшөөрсөн

11

Татгалзсан


1


Бүгд



12

91,7 хувийн саналаар санал дэмжигдлээ. 

3. Ажлын хэсгийн гаргасан төслийн хавсралтын 2 дугаар бүлгийг доор дурдсанаар өөрчлөн найруулах:
       “Хоёр. Мал аж ахуйн үйлдвэрлэл, түүхий эд, бүтээгдэхүүний бэлтгэн                

                   нийлүүлэлт

2.1.мал аж ахуйн үйлдвэрлэлийн бүтээмж, үр ашгийг нэмэгдүүлэх, эдийн засгийн эргэлтийг сайжруулах, үхэр, хонины аж ахуйг махны чиглэлээр эрчимтэй хөгжүүлж, махны экспортын нөөцийг нэмэгдүүлэх;

2.2.мал аж ахуйн салбарын хөгжил дэх төрийн зохицуулалт, дэмжлэгийн чиглэл, мал аж ахуйн үйлдвэрлэл эрхлэгчдийн үүрэг, хариуцлагын оновчтой тогтолцоог бий болгох;

2.3.малын генетик нөөцийн бүртгэл, төлөв байдлын үнэлгээ, ашиглалт, хамгаалалтын тогтолцоог боловсронгуй болгох, мал аж ахуй эрхлэх уламжлалт хэв маяг, мэдлэгийг хадгалах, баяжуулах;

2.4.малын тоо, төрөл, сүргийн бүтцийн зохист харьцааг баримтлах, мал аж ахуйн үйлдвэрлэлийн уур амьсгалын өөрчлөлтөд дасан зохицох, эрсдэл даах чадавхийг бэхжүүлэх;

2.5.мал, амьтны үржил селекцийн ажлыг шинжлэх ухааны үндэслэлтэй, зах зээлийн эрэлт хэрэгцээнд нийцүүлэн явуулж бүс нутгийн онцлогт тохирсон шинэ үүлдэр, омгийг бий болгох, генийн санг хамгаалах болон малын нөхөн үржүүлгийг сайжруулахад био технологийн ололтыг ашиглах, малын үржүүлэг, технологийн орон нутгийн нэгжүүдийг чадавхжуулах;

2.6.мал, амьтны гоц халдварт болон халдварт өвчнөөс урьдчилан сэргийлэх, өвчнийг хяналтад авах, эрүүлжүүлэх стратегийг бүсчлэн хэрэгжүүлэх, халдварт өвчний тохиолдлыг эрт илрүүлэх, шуурхай хариу арга хэмжээ авах чадавхийг сайжруулах, халдварт өвчингүй тайван байдлыг тодорхой бүс нутгаар баталгаажуулах;

2.7.олон улсын жишиг, шаардлагад нийцсэн мал эмнэлгийн албаны үйл ажиллагааны шуурхай нэгдмэл  байдлыг хангасан тогтолцоог сумын түвшин хүртэлх  бүх шатанд бүрдүүлэх,  орон нутгийн мал эмнэлгийг чадавхжуулах, мал бүхий иргэд, аж  ахуйн нэгж, байгууллагуудын хариуцлагыг өндөржүүлэх;

2.8.мал эмнэлгийн үйлчилгээнд зах зээлийн эрэлт шаардлагад нийцсэн, дэвшилтэт хэлбэрүүдийг нэвтрүүлэх;

2.9.эрчимжсэн аж ахуй эрхлэгчдэд эзэмшүүлснээс бусад бэлчээрийг төрийн эрх бүхий байгууллагын хяналт, зохицуулалттайгаар ашиглуулах, эрчимжсэн мал аж ахуйд тэжээл тариалах зориулалтаар тариалангийн газрыг ашиглуулах;

2.10.бэлчээр болон байгалийн бусад нөөцийн зохистой ашиглалт, бэлчээрийн газар зохион байгуулалт, төлөвлөлт, удирдлагын тогтолцоог сайжруулах, отрын бүс нутаг, нөөц бэлчээрийг нэмэгдүүлэх;

2.11.бэлчээрийн даац, төлөв байдлын үнэлгээнд тулгуурлан малын тоо, төрөл, сүргийн бүтцийг тохируулах эдийн засгийн хөшүүрэг бий болгох, бэлчээрийг оновчтой ашиглах, хамгаалах, нөхөн сэргээх;

2.12.бэлчээрийн ургамалд хөнөөл учруулж буй мэрэгч амьтан, шавжтай тэмцэх арга хэмжээг байгаль орчинд халгүй, дэвшилтэт арга технологи ашиглан өргөжүүлэх;


2.13.бэлчээрийн усан хангамжийг сайжруулах, цас борооны ус тогтоох, усан сан, нуур, хөв, цөөрөм байгуулах, сэргээгдэх эрчим хүч ашиглах малчид, иргэдийн үүсгэл санаачилгыг дэмжих;  
    
2.14.малын тэжээл, био бордоо, сэргээгдэх эрчим хүч үйлдвэрлэлийг нэмэгдүүлэх, тэдгээрт дэвшилтэт техник, технологи нэвтрүүлэх, нутагшуулах;

2.15.мал аж ахуйн үйлдвэрлэлийн нөөцөд түшиглэсэн боловсруулах үйлдвэр, цехийг бүсчилж хөгжүүлэх;

2.16.малын гаралтай түүхий эд, бүтээгдэхүүний бэлтгэн нийлүүлэлтэд төрөөс үзүүлэх дэмжлэгийг түүний чанар, аюулгүй байдалтай уялдуулах;

2.17.мал, амьтан, тэдгээрийн гаралтай түүхий эдийн бага ашиглалттай байгаа нөөцийн (дотор мах, дайвар бүтээгдэхүүн, хонь, ямаа, ингэний сүү гэх мэт)  боловсруулалтыг нэмэгдүүлэх.” гэсэн саналаар санал хураалт явуулъя.

Зөвшөөрсөн

11

Татгалзсан


1


Бүгд



12

91,7 хувийн саналаар санал дэмжигдлээ. 

Саналтай холбогдуулан Улсын Их Хурлын гишүүн Ч.Хүрэлбаатарын тавьсан асуултад Хүнс, хөдөө аж ахуйн яамны Төрийн нарийн бичгийн дарга Н.Ариунболд хариулж, тайлбар хийв.

Зөвшөөрсөн

4

Татгалзсан


8


Бүгд



12

35,3 хувийн саналаар санал дэмжигдсэнгүй. 

Дээрх санал хураалтыг хүчингүй болгох саналаар санал хураалт явуулъя. 

Зөвшөөрсөн

11

Татгалзсан


1


Бүгд



12

91,7 хувийн саналаар санал дэмжигдлээ.


3 дугаар саналаар дахин санал хураалт явуулъя.

Зөвшөөрсөн

9

Татгалзсан


3


Бүгд



12

75,0 хувийн саналаар санал дэмжигдлээ.


4.Төслийн хавсралтын 3 дугаар бүлгийг доор дурдсанаар өөрчлөн найруулах:
     “Гурав. Тариалангийн үйлдвэрлэл, түүхий эд, бүтээгдэхүүний бэлтгэн нийлүүлэлт. 

3.1.тариалангийн газрыг эдийн засгийн эргэлтэд бүрэн оруулж, үр ашигтай ашиглах, бүртгэл, хяналтыг сайжруулах, тариалангийн үйлдвэрлэлийг эрчимжсэн мал аж ахуйтай хослон хөгжүүлж, тэдгээрийг эрхлэх бүс нутгийг тогтоох;

3.2.төвийн бүсэд тариалангийн газрын боломжит орон зайн ашиглалтыг сайжруулах, баруун, зүүн бүсэд атаршсан газрыг эргэлтэнд оруулах;

3.3.хөрс боловсруулах тэг элдэншүүлгийн технологийг үйлдвэрлэлд үе шаттайгаар бүрэн нэвтрүүлэх нөхцөлийг бүрдүүлэх, тариалангийн газрын хөрсийг салхи, усны элэгдэл, эвдрэлээс хамгаалах нөхцөлийг бүрдүүлэх;

3.4.таримлын сэлгээний ээлжийн тоог нэмэгдүүлж, цулгуй уриншийн хэмжээг бууруулах, эрчимжсэн мал аж ахуй, хүнсний үйлдвэрлэлийн түүхий эдийн хангамж, гадаад зах зээлийн  хэрэгцээнд тулгуурлан таримлын зохистой сэлгээг мөрдөж, сэлгээнд тариалсан ашигт таримлыг  зах зээлд нийлүүлэхийг дэмжих;

3.5.эдийн засгийн үр ашигтай, хөрсний үржил шимд ээлтэй таримал, сортыг нутагшуулах, бүс нутгийн хөрс, цаг уурын онцлогт тохирсон ирээдүйтэй, баталгаажсан таримлын үрийн хэрэгцээг  дотоодын үйлдвэрлэлийн үрээр хангах, үр, сортын тариалан, үрийн аж ахуйн тогтолцоог сэргээн хөгжүүлэх;

3.6.хөрсний бүтэц, үржил шимд сөрөг нөлөөгүй дэвшилтэт технологид суурилсан машин, тракторыг сонгож парк бүрдүүлэх, газар тариалан, мал аж ахуйн үйлдвэрлэлд нэвтрүүлэх, техникийн засвар үйлчилгээний тогтвортой сүлжээ  байгуулах, зарим машин, багаж, эд ангийг дотооддоо үйлдвэрлэх, угсрах үйл ажиллагааг дэмжих;

3.7.усны хайгуул судалгаанд тулгуурлан гадаргын болон бороо, цасны усыг хуримтлуулах, услалтын системийн ашиглалтыг сайжруулах, усалгаатай тариалангийн талбайн хэмжээг нэмэгдүүлэх;

3.8.төмс, хүнсний ногоо, жимс, жимсгэний тариалалтад ус, эрчим хүчний зарцуулалт багатай, байгаль орчинд халгүй дуслын болон хөрсөн дороос нэвчүүлэх усалгааны дэвшилтэт технологийг нэвтрүүлэх;

3.9.ургамлын өвчин, хортон шавж, хог ургамал, мэрэгч амьтны тархалт, хор хөнөөлийн судалгаанд тулгуурлан химийн гаралтай бордоо, ургамал хамгааллын бэлдмэлийн цогц арга хэмжээ хэрэгжүүлэх, түүнд тавих хяналтыг төлөвшүүлэх;

3.10.жимс, жимсгэний тариалалт, нэр төрлийг нэмэгдүүлэх;

3.11.үр тариа, буурцагт болон бусад таримлын төрөл, сортыг нэмэгдүүлэх, буудай, төмс, хүнсний ногоо, тосны ургамлын үйлдвэрлэлээр дотоодын хэрэгцээгээ бүрэн хангах, улмаар экспортын чиг баримжаатайгаар хөгжүүлэх;

3.12.эрчимжсэн мал аж ахуйг бүх төрлийн тэжээлээр хангах, уургийн өндөр агууламжтай таримлыг нутагшуулах, сортын үрийн нөөц бүрдүүлэх;

3.13.өвөл, зуны хүлэмжийн болон зоорийн аж ахуйг хөгжүүлэн хүнсний ногооны тариалалтыг нэмэгдүүлж, хот, суурингийн хүн амыг жилийн турш шинэ ургацын ногоогоор тогтвортой хангах.” гэсэн саналаар санал хураалт явуулъя.

Зөвшөөрсөн

10

Татгалзсан


3


Бүгд



13

76,9 хувийн саналаар санал дэмжигдлээ. 

Саналтай холбогдуулан Улсын Их Хурлын гишүүн Ч.Хүрэлбаатарын тавьсан асуултад Хүнс, хөдөө аж ахуйн яамны Газар тариалангийн бодлогын хэрэгжилтийг зохицуулах газрын дарга Ц.Болорчулуун хариулж, тайлбар хийв.

5.Төслийн хавсралтын 4 дүгээр бүлгийг доор дурдсанаар өөрчлөн найруулах:
            “Дөрөв.Хүнсний аюулгүй байдал, боловсруулах үйлдвэрлэл

4.1.Монгол Улсын хүнсний хангамжийн шалгуур үзүүлэлтийг тогтоох, төлөв байдлыг үнэлэх, хүрэх түвшинг тодорхойлох;

4.2.эрүүл, аюулгүй, тэжээллэг хүнсээр хүн, амыг жигд хүртээмжтэй хангах, хүнсний боловсруулах үйлдвэрлэлийн түүхий эдийн бэлтгэн нийлүүлэлтийн улирлын хамаарлыг бууруулах, импорт орлох  хүнсний үйлдвэрлэлийг дэмжих;

4.3.стратегийн хүнсний улирлын нөөцийг эрэлт нийлүүлэлт, хэрэглээний онцлогтой уялдуулан хувийн хэвшлийн оролцоотойгоор бүрдүүлэх;

4.4. үйлдвэрлэлийн аргаар боловсруулсан мах, сүүн бүтээгдэхүүнийг нэмэгдүүлэх;

4.5.мал, амьтан, ургамал, тэдгээрийн гаралтай түүхий эд, бүтээгдэхүүнийг хүлээн авах, анхан шатны ба хагас боловсруулалт хийх нөхцөлийг бүрдүүлэх, хадгалалт, тээвэрлэлт, боловсруулалт, борлуулалтын сүлжээг хөгжүүлэх;

4.6.хүнсний сүлжээний бүх үе шатанд бүртгэл, чанарын удирдлага, хяналт, баталгаажуулалтын тогтолцоог төлөвшүүлж хүнсний бүтээгдэхүүний аюулгүй байдлыг хангах ажлыг эрчимжүүлэх; 

4.7.хүнсний сүлжээний бүх үе шатанд хадгалалт, тээвэрлэлтийн стандарт, шаардлага хангасан ложистик сүлжээг хөгжүүлэх;

4.8.мал, амьтан, ургамал, тэдгээрийн гаралтай түүхий эд, бүтээгдэхүүний тээвэрлэлт, шилжилт, хөдөлгөөнийг хянах бүртгэл, мэдээллийн тогтолцоог бүрдүүлэх, мал эмнэлгийн болон ургамлын хорио цээрийн хяналтын үйл ажиллагааг сайжруулах;

4.9.малын эм, бордоо, ургамал хамгааллын бэлдмэл, мал, амьтан, ургамал, тэдгээрийн гаралтай хүнсний түүхий эд, бүтээгдэхүүн дэх үлдэгдэл бодис, тэжээлийн нэмэлт бүтээгдэхүүний чанар, аюулгүй байдлыг тодорхойлох чадавх,  хяналтыг сайжруулах; 

4.10.хүний эрүүл мэндэд хор хөнөөлгүй, эрүүл ахуйн шаардлагад нийцсэн, байгаль орчинд ээлтэй, зориулалтын хүнсний сав, баглаа боодол, хаяг шошгыг хүнсний сүлжээний бүх үе шатанд хэрэглэх, дэвшилтэт технологийг нутагшуулах, үйлдвэрлэлийг хөгжүүлэхийг дэмжих;

4.11.хүнсээр дамжуулан хүний эрүүл мэндэд хохирол учруулж буй зөрчилд хүлээлгэх хариуцлагыг өндөржүүлэх, зөрчилтэй эвлэрсэн ойлголт, хандлагыг өөрчлөх, тавигдах шаардлагыг өндөрсгөх, нутгийн захиргааны байгууллагын оролцоог нэмэгдүүлэх, салбар хоорондын хамтын ажиллагааны үр дүнтэй арга хэлбэрийг хэвшүүлэх;

4.12.хүнсний аюулгүй байдал алдагдсан, нийтийг хамарсан хордлого, халдварын тохиолдол, онцгой нөхцөл байдал, хямрал үүсэхээс урьдчилан сэргийлэх, үүссэн үед хариу арга хэмжээ авах, бэлэн байдлыг хангах, салбар дундын зохицуулалтыг идэвхжүүлэх, хүний эрүүл мэндэд сөрөг нөлөөтэй бүтээгдэхүүний үйлдвэрлэл, импортыг хязгаарлах, хэрэглээнд нөлөөлөх, дэлхий нийтээр хэрэглээнээс хасаж буй өргөн хэрэглээний хүнсний бүтээгдэхүүний үйлдвэрлэл, үйлчилгээ, импорт, худалдааг хориглох;

4.13.шим тэжээллэг болон органик хүнсний нэр төрлийг нэмэгдүүлэх, үйлдвэрлэлийг хөгжүүлэх, судалгааны дүнд суурилан зохицуулах үйлчилгээтэй хүнсийг үйлдвэрлэлд турших, нэвтрүүлэх; 

4.14.нийтийн хоол үйлдвэрлэлийн хоолны шим тэжээл, чанар, түүнд тавих хяналтыг сайжруулах, нийтийн хоолны үйлдвэрлэлд зэрэглэл тогтоох;

4.15.нийтээр нь үйлчлэх (сургууль, цэцэрлэг, эмнэлэг, цэргийн анги болон хорих газрын) хоол үйлдвэрлэл, үйлчилгээний чанар, шимт тэжээлийн агууламжийг дээшлүүлэх, нэгдсэн жор, технологийг боловсруулах, мөрдүүлэх, тоног төхөөрөмжийн шинэчлэлт хийх, дотоод хяналтыг сайжруулах;

4.16.нийтээр нь үйлчлэх хоол үйлдвэрлэл, үйлчилгээнд түүхий эд бэлтгэн нийлүүлэлт, хагас боловсруулсан бүтээгдэхүүний үндэсний үйлдвэрлэлийг дэмжсэн хүнсний хангамжийн ложистикийг бий болгох, зохион байгуулалтын дэмжлэг үзүүлэх;

4.17.мал аж ахуй, газар тариалан, хүнсний үйлдвэрлэл, экспорт, импорт, хүн амын хүнсний хэрэглээний нэгдсэн мэдээллийн сан, сүлжээ бий болгох, хүнсний аюулгүй байдлын статистикийн үзүүлэлттэй холбох;

4.18.хүн амын хоол, хүнсний талаарх мэдлэг, боловсролыг дээшлүүлэх, хоол, хүнсээ сонгох, хэрэглэх, хадгалах хандлагыг өөрчлөх, хяналт тавих дадал төлөвшүүлэх, өрхийн хүнсний хэрэгцээгээ хангах, сайжруулах оролцоог нэмэгдүүлэх.” гэсэн саналаар санал хураалт явуулъя.

Зөвшөөрсөн

12

Татгалзсан


1


Бүгд



13

92,3 хувийн саналаар санал дэмжигдлээ.

6.Төслийн хавсралтын 5 дугаар бүлгийн 5.1 дэх заалтын “бүрдүүлэх,” гэсний дараа “шинжлэх ухаан, технологийн үр дүн, инновацийг үйлдвэрлэлд нэвтрүүлэхэд оролцогч талуудын уялдааг сайжруулах;” гэж нэмэх гэсэн саналаар санал хураалт явуулъя.

Зөвшөөрсөн

11

Татгалзсан


2


Бүгд



13

84,6 хувийн саналаар санал дэмжигдлээ.



7.Төслийн хавсралтын 5 дугаар бүлгийн “Инновацийн бүтээгдэхүүний санхүүжилтийн зарчим, арга замыг тогтоож эрх зүйн таатай орчин бүрдүүлэх;” гэсэн 5.3 дахь заалтыг хасах гэсэн саналаар санал хураалт явуулъя.

Зөвшөөрсөн

10

Татгалзсан


3


Бүгд



13

76,9 хувийн саналаар санал дэмжигдлээ.

8.Төслийн хавсралтын 5.6 дахь заалтыг доор дурдсанаар өөрчлөн найруулах:

“5.6.Салбарын их дээд сургууль, эрдэм шинжилгээний байгууллагуудын судалгааны материаллаг орчныг бэхжүүлэхэд олон улсын байгууллага, хандивлагч орны зээл тусламжийн хөрөнгийг нэмэгдүүлэх;” гэсэн саналаар санал хураалт явуулъя.

Зөвшөөрсөн

12

Татгалзсан


1


Бүгд



13

92,3 хувийн саналаар санал дэмжигдлээ.

9.Төслийн хавсралтын 6 дугаар бүлгийн 6.1 дэх заалтыг доор дурдсанаар өөрчлөн найруулах:

“6.1.Хүнс, хөдөө аж ахуйн салбарын  хөрөнгө оруулалт:” гэсэн саналаар санал хураалт явуулъя.

Зөвшөөрсөн

10

Татгалзсан


3


Бүгд



13

76,9 хувийн саналаар санал дэмжигдлээ.

10.Төслийн  хавсралтын 6.1.4 дэх дэд заалтыг доор дурдсанаар өөрчлөн найруулах:


“6.1.4.хүнс, хөдөө аж ахуйн үйлдвэрлэлийг кластераар хөгжүүлэх, үнэ цэнийн сүлжээг тэргүүлэгч аж ахуйн нэгжээр дамжуулан хөгжүүлэх;” гэсэн саналаар санал хураалт явуулъя.

Зөвшөөрсөн

10

Татгалзсан


3


Бүгд



13

76,9 хувийн саналаар санал дэмжигдлээ.

Саналтай холбогдуулан Улсын Их Хурлын гишүүн Ч.Хүрэлбаатарын тавьсан асуултад Хүнс, хөдөө аж ахуйн яамны Стратегийн бодлого төлөвлөлтийн газрын  ахлах мэргэжилтэн Б.Алтанцэцэг хариулж, тайлбар хийв.


11.Төслийн хавсралтын 6 дугаар бүлэгт 6.1.10 гэсэн доор дурдсан агуулга бүхий дэд заалт нэмэх:


“6.1.10.дотоодын боловсруулах үйлдвэрлэлийг түүхий эдээр хангах үйл ажиллагааг дэмжих.” гэсэн саналаар санал хураалт явуулъя.

Зөвшөөрсөн

12

Татгалзсан


1


Бүгд



13

92,3 хувийн саналаар санал дэмжигдлээ.

12.Төслийн хавсралтын 6.2 дахь заалтыг доор дурдсанаар өөрчлөн найруулах:  

“6.2.Хүнс, хөдөө аж ахуйн салбарын дотоодын үйлдвэрлэлийг хамгаалах, гадаад худалдааг хөнгөвчлөх:” гэсэн саналаар санал хураалт явуулъя.

Зөвшөөрсөн

11

Татгалзсан


2


Бүгд



13

84,6 хувийн саналаар санал дэмжигдлээ.

13.Төслийн хавсралтын 6.2.3 дахь дэд заалтыг доод дурдсанаар өөрчлөн найруулах:


“6.2.3.зорилтот зах зээл бүхий гадаад улс, бүстэй чөлөөт худалдааны хэлэлцээр байгуулах, бүс нутгийн болон олон улсын байгууллагад гишүүнээр элсэх;” гэсэн гэсэн саналаар санал хураалт явуулъя.

Зөвшөөрсөн

12

Татгалзсан


1


Бүгд



13

92,3 хувийн саналаар санал дэмжигдлээ.

Саналтай холбогдуулан Улсын Их Хурлын гишүүн Ч.Хүрэлбаатарын тавьсан асуултад Хүнс, хөдөө аж ахуйн яамны Төрийн нарийн бичгийн дарга Н.Ариунболд хариулж, тайлбар хийв.

14.Төслийн хавсралтын 6.2.2-ын татах гэсний дараах хүрээнд бүс нутгийн болон олон улсын байгууллагад гишүүнээр элсэх гэснийг хасах гэсэн саналаар санал хураалт явуулъя.

Зөвшөөрсөн

7

Татгалзсан


6


Бүгд



13

53,8 хувийн саналаар санал дэмжигдлээ.

15.Төслийн хавсралтын 6.2.6 дахь дэд заалтыг доор дурдсанаар өөрчлөн найруулах: 
           
“6.2.6.мал, амьтан, таримал ургамал, тэдгээрийн гаралтай түүхий эд, бүтээгдэхүүний стандартыг шинэчлэх, нутагшуулах, тэдгээрийг хөдөө аж ахуйн биржээр арилжаалах тогтолцоонд шилжүүлэх;” гэсэн саналаар санал хураалт явуулъя.

Зөвшөөрсөн

10

Татгалзсан


3


Бүгд



13

76,9 хувийн саналаар санал дэмжигдлээ.

16.Төслийн хавсралтын 6.2.8 дахь дэд заалтын “хөдөө аж ахуйн” гэснийг “гадаад оронтой байгуулсан мал эмнэлэг, ургамлын” гэж өөрчлөх гэсэн саналаар санал хураалт явуулъя.

Зөвшөөрсөн

10

Татгалзсан


2


Бүгд



12

83,3 хувийн саналаар санал дэмжигдлээ.

17.Төслийн хавсралтын “өндөр эрсдэлтэй халдварт өвчнийг хяналтад авах эрүүлжүүлэх стратегийг бүсчлэн хэрэгжүүлж, мал, амьтны халдварт өвчний тохиолдлыг эрт илрүүлэх чадавхийг бэхжүүлэх, халдварт өвчингүй тайван байдлыг тодорхой бүс нутгаар баталгаажуулан дотоод, гадаад худалдаанд үүсэж буй хориг саадыг арилгах;  “хүнсний сүлжээний бүх үе шатанд зохистой дадал нэвтрүүлэх, ул мөрийг мөрдөн тогтоох тогтолцоог бий болгох, төлөвшүүлэх;” гэсэн 6.2.9, 6.2.10 дахь дэд заалтуудыг тус тус хасах гэсэн саналаар санал хураалт явуулъя.

Зөвшөөрсөн

11

Татгалзсан


2


Бүгд



13

84,6 хувийн саналаар санал дэмжигдлээ.

18.Төслийн хавсралтын “Хүнс, хөдөө аж ахуйн салбарын хүний нөөцийн асуудлаар дараах нийтлэг бодлого баримтална” гэсэн 7.1 дэх заалтыг хасах гэсэн саналаар санал хураалт явуулъя.

69,2 хувийн саналаар санал дэмжигдлээ.

Саналтай холбогдуулан Улсын Их Хурлын гишүүн Ч.Хүрэлбаатарын тавьсан асуултад Хүнс, хөдөө аж ахуйн яамны Төрийн нарийн бичгийн дарга Н.Ариунболд хариулж, тайлбар хийв.
 
19.Төслийн хавсралтын 7.5,  7.6, 7.7, 7.8 дахь заалтуудыг доор дурдсанаар өөрчлөн найруулах:
   “7.5.малчид, тариаланчдын ая тухтай амьдрах, тогтвортой ажиллах нөхцөлийг сайжруулах, малчин эмэгтэйчүүд, залуу малчдын хөдөлмөр эрхлэлтийг дэмжих, малчид, тариаланчдын залгамж халааг бэлтгэх;
    7.6.агрономич, механикжуулагч, инженер техникийн ажилтныг тариалангийн аж ахуйн эрэлт хэрэгцээнд тулгуурлан бэлтгэх, сургалтын орчныг сайжруулах, сургалтын агуулгыг олон улсын жишигт нийцүүлэх, үйлдвэрлэлийн дадлагыг сургалттай хослуулахад чиглүүлэх;
  7.7.салбарын мэргэжилтэн, инженер техник болон мэргэжилтэй ажилтны төгсөлтийн дараах болон мэргэжил дээшлүүлэх сургалтыг явуулах зайн  сургалтын тогтолцоог хөгжүүлэх, мэргэжлийн ур чадварыг тодорхойлох, мэргэшлийн зэрэг олгох;
    7.8.малчид, тариаланчдад үйлдвэрлэл, технологи, бизнес, байгаль, цаг уурын өөрчлөлтийн талаар зохистой мэдлэг олгох сургалтыг тусгай хөтөлбөрийн дагуу мэдээллийн болон бусад хэрэгслийг ашиглан тасралтгүй явуулах.” гэсэн саналаар санал хураалт явуулъя.

76,9 хувийн саналаар санал дэмжигдлээ.

20.Төслийн хавсралтын 7 дугаар бүлэгт доор дурдсан агуулга бүхий 7... дахь заалт нэмэх:

    “7...Нүүдлийн соёл, иргэншил, уламжлалд суурилсан аялал, жуулчлалыг малчдын ахуй амьдралд түшиглэн хөгжүүлэх.” гэсэн саналаар санал хураалт явуулъя.

69,2 хувийн саналаар санал дэмжигдлээ.

21.Төслийн хавсралтын “Хүрэх үр дүн” гэсэн 8 дугаар бүлэгт доор дурдсан агуулга бүхий шалгуур үзүүлэлт нэмэх гэсэн саналаар санал хураалт явуулъя.

Найм.Хүрэх үр дүн
	
	Шалгуур үзүүлэлт
	2014 суурь он
	2020
	2025

	8
	Тэжээл үйлдвэрлэлд бүрэн найрлагат тэжээлийн эзлэх хувь
	0.7%
	5%
	10%

76,9 хувийн саналаар санал дэмжигдлээ.
Найруулгын шинжтэй санал: 

1.Төслийн хавсралтын 5.7 дахь заалтын “хүрсэн” гэсний дараа “түвшний” гэж нэмэх, “боловсон хүчний тоог” гэснийг “хүнийг нөөцийг” гэж өөрчлөх.

2.Төслийн хавсралтын 6.1.1, 6.1.2, 6.1.7, 6.1.8, 6.1.9 дэх дэд заалтын “хөдөө” гэсний өмнө “хүнс,” гэж нэмэх.

3.Төслийн хавсралтын 6.1.3 дахь дэд заалтын “өртгийн” гэснийг” үнэ цэнийн” гэж өөрчлөх.

4.Төслийн хавсралтын 6.1.6 дахь дэд заалтын “нутагшуулах” гэсний дараа “,салбарын судалгаа ба хөгжлийн” гэж нэмэх.

5.Төслийн хавсралтын 6.2.2 дахь дэд заалтын “...хүрээнд бүс нутгийн болон олон улсын байгууллагад гишүүнээр элсэх;” гэснийг хасах.

6.Төслийн хавсралтын 6.2.4 дэх дэд заалтын “цонхны” гэсний дараах “зарчмаар хөгжүүлэх” гэснийг “бодлогоор явуулах” гэж өөрчлөх.

7.Төслийн хавсралтын 6.2.5 дахь дэд заалтын “татах” гэсний дараах “эрх зүйн нөхцөлийг бүрдүүлэн” гэснийг хасах.

8.Төслийн хавсралтын 6.2.7 дахь дэд заалтын “хөгжүүлэх,” гэсний дараах “маркетингийг идэвхжүүлэх” гэснийг “дэмжих” гэж өөрчлөх.

9.Төслийн хавсралтын 7.2 дахь заалтын ”ажилчдын” гэснийг “ажиллагсадын” гэж өөрчлөх.

10.Төслийн хавсралтын 7.3 дахь заалтын “санитарчийн” гэснийг хасах, ”гэрээт” гэсний дараа “ажилчид,” гэж нэмэх.

11.Төслийн хавсралтын 8 дугаар бүлгийн шалгуур үзүүлэлтийн 3-ын “Бэлтгэсэн” гэсний өмнө “Үйлдвэрийн аргаар” гэж нэмэх.

12.Төслийн хавсралтын 8 дугаар бүлгийн шалгуур үзүүлэлтийн 6-ийн “ургац” гэсний дараа “, центнер” гэж нэмэх гэсэн найруулгын саналаар санал хураалт явуулъя.

Зөвшөөрсөн

9

Татгалзсан


4


Бүгд



13

69,2 хувийн саналаар санал дэмжигдлээ.

Тогтоолын төслийн 2 дахь заалтын “авч” гэсний дараа “Монгол Улсын жил бүрийн эдийн засаг, нийгмийг хөгжүүлэх үндсэн чиглэлд тусгах” гэж нэмэх гэсэн найруулгын саналаар санал хураалт явуулъя.

69,2 хувийн саналаар санал дэмжигдлээ.

Тогтоолын төсөлд энэ тогтоолыг 2016 оны 1 дүгээр сарын 1-ний өдрөөс эхлэн дагаж мөрдөнө гэсэн заалт нэмэх гэсэн найруулгын саналаар санал хураалт явуулъя.

69,2 хувийн саналаар санал дэмжигдлээ.

Байнгын хорооны санал, дүгнэлтийг Улсын Их Хурлын гишүүн С.Батболд Улсын Их Хурлын чуулганы нэгдсэн хуралдаанд танилцуулахаар тогтов.

Уг асуудлыг 12 цаг 06 минутад хэлэлцэж дуусав.

Дөрөв. Говийн бүсийн усан хангамжийг сайжруулах, цөлжилтийг сааруулах “Ногоон говь” хөгжлийн төслийн талаарх холбогдох байгууллагын мэдээллийг сонсох.

Хуралдаанд Байгаль орчин, ногоон хөгжил, аялал жуулчлалын яамны Төрийн нарийн бичгийн дарга Ц.Цэнгэл, мөн яамны Ус, цаг уур, орчны судалгаа, мэдээллийн хүрээлэнгийн Усны секторын эрхлэгч Г.Даваа, “Ногоон говь хөгжлийн төсөл” төрийн бус байгууллагын зөвлөх гидрогеологич С.Ганхуяг, Усны барилгын инженер доктор Ц.Батдорж, Ус, цаг уур, орчны судалгаа, мэдээллийн хүрээлэнгийн Эрдэм шинжилгээний тэргүүлэх ажилтан Д.Оюунбаатар нар оролцов.

Хэлэлцэж буй асуудалтай холбогдуулан Байгаль орчин, хүнс, хөдөө аж ахуйн байнгын хорооны ахлах зөвлөх Д.Энхбат, зөвлөх Б.Мөнхцэцэг нар байлцав.

Ус, цаг уур, орчны судалгаа, мэдээллийн хүрээлэнгийн Усны секторын эрхлэгч Г.Даваа, “Ногоон говь хөгжлийн төсөл” төрийн бус байгууллагын зөвлөх гидрогеологич С.Ганхуяг, Усны барилгын инженер доктор Ц.Батдорж нар  Говийн бүсийн усан хангамжийг сайжруулах, цөлжилтийг сааруулах тухай танилцуулав.

Улсын Их Хурлын гишүүн С.Оюун Байгаль орчин, ногоон хөгжил, аялал жуулчлалын сайдыг уг мэдээлэл сонсоход байлцуулах нь зүйтэй гэсэн санал хэлэв.


Мэдээлэлтэй холбогдуулан Улсын Их Хурлын гишүүн С.Оюун, Б. Бат-Эрдэнэ, Х.Болорчулуун нарын тавьсан асуултад  Ус, цаг уур, орчны судалгаа, мэдээллийн хүрээлэнгийн Усны секторын эрхлэгч Г.Даваа, Усны барилгын инженер доктор Ц.Батдорж нар хариулж, тайлбар хийв.

Улсын Их Хурлын гишүүн Х.Баттулга, Б.Бат-Эрдэнэ С.Оюун нар санал хэлэв.

Хуралдаан 2 цаг 52 минут үргэлжилж, ирвэл зохих 19 гишүүнээс 14 гишүүн ирж, 73,7 хувийн ирцтэйгээр 13 цаг 22 минутад өндөрлөв.

Тэмдэглэлтэй танилцсан:


БАЙГАЛЬ ОРЧИН, ХҮНС, ХӨДӨӨ АЖ АХУЙН БАЙНГЫН ХОРООНЫ ДАРГА

С.БАТБОЛД

Тэмдэглэл хөтөлсөн:

ПРОТОКОЛЫН АЛБАНЫ ШИНЖЭЭЧ
Б.БАТГЭРЭЛ
УЛСЫН ИХ ХУРЛЫН 2015 ОНЫ НАМРЫН ЭЭЛЖИТ ЧУУЛГАНЫ 

БАЙГАЛЬ ОРЧИН, ХҮНС, ХӨДӨӨ АЖ АХУЙН БАЙНГЫН ХОРООНЫ 

11 ДҮГЭЭР САРЫН 05-НЫ ӨДРИЙН ХУРАЛДААНЫ 

ДЭЛГЭРЭНГҮЙ ТЭМДЭГЛЭЛ




С.Батболд:  -Байнгын хорооны гишүүдийн энэ өдрийн амгаланг айлтгая. Байнгын хорооны гишүүдийн ирц бүрдсэн тул Байгаль орчин, хүнс, хөдөө аж ахуйн байнгын хорооны 2015 оны 11 сарын 5-ны өдрийн хуралдаан нээснийг мэдэгдье.

Ажлын хэсгийн гишүүдийг дуудаарай.

Та бүхэнд Байнгын хорооны хуралдаанаар хэлэлцэх асуудлыг танилцуулъя. Байнгын хорооны өчигдрийн хуралдаанаар хэлэлцэж байсан асуудлуудаа үргэлжлүүлж хэлэлцүүлнэ.

Өнөөдөр, Монгол Улсын 2016 оны төсвийн тухай, Хүний хөгжил сангийн 2016 оны төсвийн тухай, Нийгмийн даатгалын 2016 оны төсвийн тухай хуулийн төслүүдийн хоёр дахь хэлэлцүүлгийг хийнэ. Санал, дүгнэлтээ Төсвийн байнгын хороонд хүргүүлнэ.


2. Засгийн газрын тусгай сангийн тухай хуульд өөрчлөлт оруулах тухай, Агаарын тухай зарим зүйл, хэсгийг хүчингүй болсонд тооцох тухай, Байгаль орчныг хамгаалах тухай хуульд өөрчлөлт оруулах тухай, Усны тухай хуульд өөрчлөлт оруулах, Агаарын бохирдлын төлбөрийн тухай хуульд өөрчлөлт оруулах тухай, Хувиргасан амьд организмын тухай хуульд өөрчлөлт оруулах тухай, Хөдөө аж ахуйн гаралтай бараа, түүхий эдийн биржийн тухай хуулийн зарим хэсгийг хүчингүй болсонд тооцох тухай, Хөрс хамгаалах, цөлжилтөөс сэргийлэх тухай хуулийн зарим заалтыг хүчингүй болсонд тооцох тухай хуулийн төслүүдийг хэлэлцэнэ. 

3.Төрөөс хүнс, хөдөө аж ахуйн талаар баримтлах бодлого батлах тухай Улсын Их Хурлын тогтоолын төслийг хэлэлцэнэ.

4.Говийн бүсийн усан хангамжийг сайжруулах, цөлжилтийг сааруулах, Ногоон говь хөгжлийн төслийн талаар холбогдох байгууллагын мэдээллийг сонсох гэсэн ийм дөрвөн асуудал байна.


Хэлэлцэх асуудалтай холбогдуулж асуулт, саналтай гишүүд байна уу?


-Батзандан гишүүн саналаа хэлье.


Ж.Батзандан:  -Хэлэлцэх асуудалд олон жил яригдсан малын эм, бэлдмэл, вакцин үйлдвэрлэх Био комбинат төслийн тухай оруулж өгөөч гэж би хүсмээр байна. Био комбинат төслийг эрчимжүүлэхийн тулд Байнгын хороон дээр бие даасан ажлын хэсэг байгуулах зайлшгүй шаардлагатай байна. 2013 онд Био комбинатын гэрээ, контракт Унгарын талтай байгуулагдсан. Би Унгар, Монголын парламентын бүлгийн даргын хувьд ярьж байна л даа. Харамсалтай нь тэр гэрээ нь дууссан. Дахиад Унгарын тал гэрээ, контрактаа байгуулъя, сунгая, өөрчилье, хамтарч ажиллая гэдэг саналаа тавиад байгаа. Энэ дээр манай Хүнс, хөдөө аж ахуй, байгаль орчны байнгын хороо анхаарлаа хандуулах ёстой гэж би ойлгож байна. Үүнийг яримаар байна.


С.Батболд:  -Батзандан гишүүн ээ, өнөөдөр бэлтгэсэн материал алга байна. Байнгын хорооны дараагийн 7 хоногийн хуралдааны хэлэлцэх асуудлын жагсаалтад оруулаад тэр хооронд бид нар холбогдох яам, газраас материал бэлдүүлээд, тэгээд сонсчихоод энэ ажлыг эрчимжүүлэх, Монгол, Унгарын Засгийн газрын хоорондын 25 сая зээлийн хэлэлцээрийн тухай асуудал яригдаад нэлээн олон жил болчихож байгаа. Тийм учраас үүнийг дараагийн 7 хоногийн асуудалд оруулж сонсъё.


-Хэлэлцэх асуудлаа баталъя.


Өчигдрийн хуралдаан үргэлжилж явагдана. Өчигдрийн хуралдаан яагаад тасарсан бэ гэхээр манай Байнгын хорооны гишүүд зарим асуудал дээр саналын зөрөлдөөнтэй байсан. Тэгээд Байгаль орчин, хүнс, хөдөө аж ахуйн байнгын хорооны хувьд бид нар бас байгаль орчны салбарын төсвийн асуудал дээр нухацтай ярилцах зайлшгүй шаардлага байгаа. 2016 оны төсвийн талаар Засгийн газраас оруулж ирсэн саналуудыг харвал байгаль орчны салбарын төсвийг нэлээн хумих чиглэл рүү хандсан. 2012 онд батлагдсан байгаль орчны багц хуулиудын концепцийг алдагдуулахад чиглэсэн олон хуулиудад өөрчлөлт оруулахаар ийм зүйл оруулж ирсэн.


Би Засгийн газрын санаа бодол, зарчмыг хүлээн зөвшөөрч байна. Үнэхээр төсөв хүндрэлтэй байгаа, хямралын байдалтай байгаа учраас юм хэмнэх ёстой. Гэхдээ энэ нь байгаль орчны салбарын төсөв уруу халдах, байгаль орчны салбарт багц хуулийн концепцийн дагуу явж байгаа энэ үйл ажиллагааг задлахад чиглэсэн байж болохгүй ээ. Харьцангуй олон салбарт бүтцийн өөрчлөлт хийх, юм хэмнэх зайлшгүй шаардлага байгаа. Гэхдээ 2016 оны төсөв бол байгаль орчны салбар руу хэтэрхий халдсан ийм төсөв байгаа. Тийм учраас манай Байнгын хорооны гишүүд эсэргүүцлээ илэрхийлсэн байгаа. Өнөөдөр ч гэсэн манай Байнгын хорооны гишүүд энэ дээр саналаа хэлэх байх гэж бодож байна.


Манай гишүүд мөн Сангийн сайдтай уулзаж ярилцсан. Холбогдох хүмүүстэй уулзаж ярилцаад өчигдрийн хураасан хоёр саналыг дахин санал хураалтаар хүчингүй болгоод тэгээд санал хураалтаа үргэлжлүүлж явуулъя гэж бодож байгаа.


Хоёр дахь хэлмээр юм бол, бид нар зөвхөн өнөөдөр үүнийг Байнгын хороо дэмжиж байна гэсэн байдлаар явуулах биш, нэлээн өргөн тайлбарыг Төсвийн байнгын хороо руу явуулъя гэж бодож байна. Төсвийн байнгын хорооны хуралдаанд манай Байнгын хорооны гишүүд идэвхтэй оролцож энэ байр сууриа хамгаалах хэрэгтэй гэсэн ийм байр суурьтай байгаа юм. Тийм учраас энэ дээр гишүүд анхаарлаа нэлээн хадуулаарай. Тэгэхгүй бол төсөв хэлэлцэнэ гэдэг бол зөвхөн Төсвийн байнгын хорооны асуудал биш ээ. Энэ бол бүх Байнгын хороод тухайн салбарын тухайн оны үйл ажиллагаатай холбоотой асуудлыг хэлэлцэх биш, бүгдээрээ оролцох хэрэгтэй. Зүгээр нэг юм хэлэлцээд гар өргөөд явуулчихдаг, Төсвийн байнгын хороон дээр гишүүдийн тоогоор шийддэг байж болохгүй шүү дээ. Цаана нь салбарын бодлогын асуудал байж байгаа, хуулийн концепцийн асуудал байж байгаа. Энэ дээр би Байнгын хорооны гишүүдийг идэвхтэй оролцож, бараг анх удаа Байнгын хороо төсвийн хэлэлцүүлэг дээр бойкот тавьж хуралдаанаа хойшлуулж байсанд би Байнгын хорооны гишүүддээ талархаж байгаа гэдгээ хэлмээр байна.


Тийм учраас би энэ Байнгын хорооны хуралдаанаар их бодитой шийдвэр гарч Төсвийн байнгын хороон дээр асуудлууд маань дэмжигдэх байх гэдэгт найдаж байгаа гэдгээ хэлье.


Өчигдөр Байнгын хорооны хуралдаанд оролцож байгаа ажлын хэсгийг дахиад танилцуулах нь зүйтэй байх.


Байгаль орчны яамнаас: Байгаль орчны яамны Төрийн нарийн бичгийн дарга Цэнгэл дарга байна, Санхүү, эдийн засгийн хэлтсийн дарга Гантулга, Усны бодлогын газрын дарга Мөнх-Эрдэм, Тусгай хамгаалалттай нутгийн удирдлагын газрын ахлах мэргэжилтэн Шижирболд, Газар зохион байгуулалт болон усны нөөцийн бодлого зохицуулалтын газрын мэргэжилтэн Бадамдорж, Хүрээлэн буй орчин, байгалийн нөөцийн удирдлагын газрын мэргэжилтэн Мөнхбат, Байгаль орчны үнэлгээ, аудитын хэлтсийн мэргэжилтэн Бүнжинжав,  Санхүү, эдийн засгийн хэлтсийн мэргэжилтэн Чулуунбат, Ойн судалгаа, хөгжлийн төв улсын төсөвт үйлдвэрийн газрын захирал Гантулга, Цэвэр агаар сангийн гүйцэтгэх захирал Цэрэнбат.

Хүнс, хөдөө аж ахуйн яамнаас:

Төрийн нарийн бичгийн дарга Ариунболд, Санхүү, хөрөнгө оруулалтын хэлтсийн дарга Цогбадрах, Санхүү, хөрөнгө оруулалтын хэлтсийн ахлах мэргэжилтэн Отгонжаргал.

Сангийн яамнаас: Сангийн яамны Төсвийн Зарлагын хэлтсийн дарга Хуягцогт,  Зарлагын хэлтсийн мэргэжилтэн Золбоо, Батсүх гэсэн ийм хүмүүс ажлын хэсэгт оролцож байна. 


Хуралдаанаа үргэлжлүүлье. 


Өчигдөр хоёр санал хураалт явагдсан. Энэ хоёр санал хураалтыг хүчингүй болгох санал хураалт эхлээд явуулна. 


Эхлээд, Усны сав газрын захиргаатай холбоотой Байгаль орчин, ногоон хөгжил, аялал жуулчлалын сайдын 2016 оны төсвийн багцын урсгал зардлыг 2 тэрбум 399,9 сая төгрөгөөр нэмэгдүүлэх гэсэн саналыг гишүүд дэмжээгүй байгаа. Үүгээр хураасан саналыг хүчингүй болгоё гэсэн санал хураалт явуулъя.


11 гишүүн оролцож 8 гишүүн дэмжиж, 72,7 хувийн саналаар өчигдрийн санал хураалтыг хүчингүйд тооцлоо.


Дараагийн санал хураалт.


Өчигдөр Байгаль орчин, ногоон хөгжил, аялал жуулчлалын сайдын 2016 оны төсвийн багцын урсгал зардлын Тусгай хамгаалалттай газар нутгийн хамгаалалт, хөтөлбөрийн зардлыг 1 тэрбум 672,1 сая төгрөгөөр нэмэгдүүлэх гэдгээр хураасан санал хураалтыг хүчингүй болгоё гэсэн санал хураалт явуулъя.


11 гишүүн оролцож 8 гишүүн дэмжиж, 72,7 хувийн саналаар өчигдрийн санал хураалтыг хүчингүй болголоо.


Одоо санал хураалтдаа оръё.


1.Усны сав газрын захиргаатай холбоотой Байгаль орчин, ногоон хөгжил, аялал жуулчлалын сайдын 2016 оны төсвийн багцын урсгал зардлыг 2 тэрбум 399,9 сая төгрөгөөр нэмэгдүүлье гэсэн санал хураалт явуулъя.


11 гишүүн оролцож 9 гишүүн дэмжиж, 81,8 хувийн саналаар санал дэмжигдэж байна.


2. Байгаль орчин, ногоон хөгжил, аялал жуулчлалын сайдын 2016 оны төсвийн багцын урсгал зардлын Тусгай хамгаалалттай газар нутгийн хамгаалалт, хөтөлбөрийн зардлыг 1 тэрбум 672,1 сая төгрөгөөр нэмэгдүүлэх гэсэн санал байна.


11 гишүүн оролцож 8 гишүүн дэмжиж, 72,7 хувийн саналаар санал дэмжигдэж байна.


3. Байгаль орчин, ногоон хөгжил, аялал жуулчлалын сайдын 2016 оны төсвийн багцын урсгал зардлын Байгаль хамгаалах сангийн зардлыг 2 тэрбум 614,7 сая төгрөгөөр нэмэгдүүлэх гэсэн санал байна. Саналыг Улсын Их Хурлын гишүүн Тэрбишдагва, Оюун, Баасанхүү нар гаргасан байна.


11 гишүүн оролцож 8 гишүүн дэмжиж, 72,7 хувийн саналаар санал дэмжигдэж байна.


4.Ойн судалгаа, хөгжлийн төвийг яаманд нэгтгэхгүй байх Байгаль орчин, ногоон хөгжил, аялал жуулчлалын сайдын 2016 оны төсвийн багцын урсгал зардлыг 75,8 сая төгрөгөөр нэмэгдүүлэх гэсэн санал байна. Саналыг Улсын Их Хурлын гишүүн Батзандан, Эрдэнэчимэг, Оюун нар гаргасан байна.


70-хан сая төгрөг юм байна шүү дээ. Түүний ард талд 14 хүний амьдрал байгаа байхгүй юу. Тэрийг хэмнэлээ гээд яадаг юм бэ.


11 гишүүн оролцож 9 гишүүн дэмжиж, 81,8 хувийн саналаар санал дэмжигдлээ. 


5.Хүнс, хөдөө аж ахуйн сайдын багцад хөдөө аж ахуй, газар тариалан, аж үйлдвэрийн бодлого, удирдлагын татаас шилжүүлэг 15,9 тэрбум төгрөгийг 10 тэрбум төгрөгөөр нэмэгдүүлж 25,9 тэрбум төгрөг болгох. Санал гаргасан Улсын Их Хурлын гишүүн Баттулга.


-Баттулга гишүүн саналаа тайлбарлах уу?


Баттулга гишүүн тайлбарлахгүй бол санал хураалт явуулъя. 10 тэрбумаар зардал нэмэгдүүлж байгаа санал шүү.


11 гишүүн оролцож 5 гишүүн дэмжиж, 45,5 хувийн саналаар санал дэмжигдсэнгүй.


Би та нарт хоёр, гурав дахин уншиж өглөө шүү дээ. Буудай, ноосны урамшууллын мөнгө байсан байхгүй юу. Ер нь мөнгө тавигдсан, гэхдээ үүнийг нэмэгдүүлж тавигдах санал байсан.


6.Байгаль орчин, ногоон хөгжил, аялал жуулчлалын сайдын 2016 оны төсвийн багцын урсгал зардлыг 10 тэрбум төгрөг 372,4 сая төгрөгөөр нэмэгдүүлэх. 


Энэ юу вэ? Энэ их л мөнгө байна. 


-Батцэрэг сайд тайлбарлая. 14 тэрбум төгрөгөөр нэмэгдүүлэх санал байна. 


Батзандан гишүүний гаргасан санал байна. Батзандан гишүүний микрофоныг өгье. Дараа нь Батцэрэг сайд тайлбарлаарай.


Ж.Батзандан:  -Энэ Цэвэр агаар сантай холбоотой санал байгаа. Цэвэр агаар сан, Агаарын тухай хуулиар орлого төвлөрүүлдэг ийм сан байсан. 30 гаруй тэрбумыг төвлөрүүлдэг байсан. Одоо Цэвэр агаар санг татан буулгах тухай төсөл орж ирж байгаа, 0 болгочихсон байгаа. Цэвэр агаар сан гэдэг бол хуулийн зохицуулалттай ийм байгууллага. Улаанбаатар хотын иргэд, орон нутгийн иргэд агаарын бохирдлоос болж өвчин эмгэгт ихээр нэрвэгдэж байгаа. Зарим хүмүүс Цэвэр агаар санд их дургүй болсон байгаа юм. Бохир агаараар амьсгалах дуртай хүмүүс, энэ агаарын санг татан буулгая гэдэг санал оруулж ирж байх шиг байгаа юм. Үүнийг би эсэргүүцэж байгаа. Эрүүл аюулгүй орчинд амьдрах Монгол Улсын эрх хэвээрээ байгаа. Үндсэн хуулиар хамгаалагдаж байгаа. Тийм учраас цэвэр агаар санг 0 болгох биш, ядахдаа тал зардлыг нь тавьж өгье. Орлого олдог байгууллагыг хэвээр нь авч үлдье. Цэвэр агаар сангийн зарим нэг удирдлага авлигад холбогдсон гэдэг нь энэ санг татан буулга гэсэн үг биш ээ. Дандаа хулгайч нар Цэвэр агаар сангийн орой дээр толгой дээр сууна гэсэн үг биш. Тийм учраас бид бодлогоо тууштай авч явах ёстой. Энэ Цэвэр агаар сангаа авч явъя, бас Улаанбаатарынхаа утаа, агаарын бохирдлыг арилгах чиглэлд ажлаа улам эрчимжүүлье гэдэг саналтай байгаа. Тэгэхээр энэ саналаар санал хураалт явуулж өгөөч гэж хүсэж байна.


С.Батболд:  -Батцэрэг сайд нэмэх үү?


-Батцэрэг сайдын микрофоныг өгье.


Н.Батцэрэг:  -Засгийн газар өргөн барьсан төсвийн төслийнхөө талаар мэдээж хэрэг зарчмаа баримтлаад, эдийн засаг жаахан хүндэрсэн, төсвийн орлого тасалдалтай үед аль болохоор хэмнэлтийн горимд ажиллах ёстой гээд ийм үндсэн концепцитой төсвийн төсөл өргөн барьсан. Гэхдээ ажил хариуцаж байгаа сайдын хувьд Цэвэр агаар сан дээр хэрхэвч буулт хийхгүй явбал зөв байгаа гэж манай Батзандан гишүүний гаргаад байгаа саналтай би санал нэг байгаа юм. Ер нь 2011-2014 оны хугацаанд нийт 100 тэрбум төгрөг энэ агаарын бохирдлыг бууруулахад Агаарын бохирдлын төлбөрийн тухай хуулийн дагуу төвлөрүүлж чадсан байгаа шүү дээ. Зөвхөн 2014 онд гэхэд 32 тэрбум төгрөг улсын төсөвт төвлөрүүлсэн байгаа юм гэх мэтчилэн. Харамсалтай нь өнгөрсөн жилүүдэд бас энэ төсвийн орлогын тасалдал, бусад санхүү, менежментийн учир дутагдалтай зохион байгуулалтуудаас болоод ажлын гүйцэтгэл бүрэн хийгдээгүй, Цэвэр агаар сан өөрөө бас өртэй ийм байдалтай байгаа. Үүнээс нь болоод бүтнээр нь энэ бүтцийг нь татан буулгачихъя гэсэн ийм санал оруулж ирсэн.


Яг нарийндаа, энэ өвлийн хүлээгдэж байгаа, ойрын жилүүдийн хүлээгдэж байгаа манай агаарын бохирдолтой холбоотой асуудлыг аваад үзэхэд Цэвэр агаар сан гэсэн энэ бүтцийг үлдээгээд ажиллуулах нь үнэхээр чухал байгаа. Бид нар хүрсэн төвшнөөсөө хэрхэвч буурахгүй байх ёстой гэсэн ийм бодлого барьж байгаа. Саяхан Агаарын бохирдлыг бууруулах үндэсний хороог хуралдуулаад Цэвэр агаар сан ямар үүрэгтэйгээр яаж ажиллах вэ, бүх шатны орон нутгийн засаг дарга нар ямар үүрэг хүлээх вэ, жил болгоныхоо улсын төсөвт байгаа бүх шатны иргэдийн хурал ямар хэмжээний агаарын бохирдлыг бууруулах төсөв төлөвлөж болох вэ гэдэг чиглэлээр бид тодорхой бодлого гаргасан байгаа. Тэр үүднээсээ харахад Цэвэр агаар сан гэсэн энэ бүтэц хэвээрээ үлдээд, дээр нь тодорхой хэмжээний санхүүжилттэй ажиллавал тун хэрэгтэй байгаа гэж хэлмээр байна. Гишүүдэд баярлалаа.


С.Батболд:  -Ер нь бид Цэвэр агаар сангийн олон жил явуулж ирсэн энэ бодлогоо үргэлжлүүлмээр байгаа юм. Тэгэхгүй бол энэ жил төсвийн хүндрэл байна гээд зуух гээд бүх юмаа зогсоочихвол Улаанбаатарт агаарын бохирдол хэцүү л дээ. Би бодохдоо яг ийм их хэмжээний мөнгө хэрэгтэй байна уу, яг бодит хэрэгцээ, шаардлага нь хэд байгаа юм бол?


-Оюун гишүүн үг хэлье.


Болор сайд сонсож байгаарай. Ер нь үүнийг ямар нэгэн хэлбэрээр үргэлжлүүлэх хэрэгтэй. Гэхдээ надад энэ мөнгө санаанд багтамгүй их мөнгө байна л даа. 


С.Оюун:  -Баярлалаа. 2011 онд Агаарын бохирдлыг бууруулах тухай хууль батлагдаад 2012 оноос анх удаа улсын төсөвт Цэвэр агаар сан мөнгө хуримтлагдаж эхэлсэн. Тэгээд Мянганы сорилын сан, Цэвэр агаар сан 50, 50 хувиар аль, аль талаасаа дэмжээд ингээд гурван өвөл л анх удаа улсын төсөвт мөнгө суугаад гурван өвөл дараалж анх удаа агаарын бохирдлыг бууруулахад улс мөнгө зарцуулж эхэлсэн юм. Тэгээд гурван өвлийн динамик, үзүүлэлтүүдийг харахад ямар ч гэсэн гурван өвлийн дараа 2012 оны өвөл, өнгөрсөн 2015 оны үзүүлэлтүүдийг харахад нарийн ширхэгтэй тоос тоосонцор гээд хамгийн гол үзүүлэлт байдаг л даа. 39 хувиар буурсан юм. Гэхдээ яагаад харахад маш их бохирдолтой байгаад байна вэ гэхээр урьд нь 5 дахин илүү бохирдол стандартаас илүү байсан бол одоо 3 орчим дахин илүү болохоор мэдээж бохирдолтой. Гэхдээ бид чамлахаар чанга атга гээд бага, бага ч гэсэн бууруулж байгаа юмнуудаа жаахан, жаахан ч гэсэн урагшлуулж байх ёстой байхгүй юу.


Зуухныхаа чиглэлээр, сайжруулсан түлшнийхээ чиглэлээр, одоо хий гэж ярьж байгаа дулаалга, цахилгаанд хангах гээд бүх чиглэлээр сэргээгдэх эрчмээ жаахан, жаахнаар урагшлуулж байж л бид нар амжилтад хүрнэ. Түүнээс, өргөс авчихсан юм шиг хийж чадахгүй учраас, зовлонтой асуудал учраас гээд бууж өгч болохгүй. Тэгээд Агаарын бохирдлын үндэсний хороог Ерөнхий сайд даргалдаг. Өнгөрсөн арван сарын хугацаанд ганцхан удаа Ерөнхий сад өөрөө нэг хуралдуулаад, одоо би сонсож байна, хоёр дахиа хуралдуулж байгаа юм. Ингэж болохгүй. Эрдэнэчимэг гишүүн бид хоёр Агаарын бохирдлын дэд хороо гэж байдаг. Тэнд байнга сонсгол сонсдог. Тэгээд доторх агуулга руу нь, шийдэл уруу нь оръё гэсэн хүмүүс байдаггүй байхгүй юу. Тэгээд хэмжээний хувьд ийм байгаа юм, экспортод гаргасан нүүрсний тонн тутамд 1000 төгрөг Цэвэр агаар санд орох ёстой гэсэн хуулийг 2011 онд гаргаад, түүнээс хойш экспортыг нүүрстэй нь уялдуулаад 30 тэрбум төгрөг гэж байгаа. Гэхдээ тэр нь яг тэр хэмжээгээр зарцуулагддаггүй юм. 


Төсөв муу учраас жишээлбэл, энэ жил 10 тэрбум төгрөг төсөвлөсөн ч гэсэн 5 л зарцуулагдаж Сангийн яамнаас тавьж өгсөн 5 л юм билээ. Тэгэхээр цаашдаа ирэх жилийн төсөв дээр 0 гэж орж ирсэн юм. Хот шийд гэж орж ирсэн байхгүй юу. Тэгвэл хот шийд гэж байгаа бол экспортод гаргасан тонн тутам дахь нүүрснийхээ мөнгийг хот руу оруул. Зүгээр л 0 тавьчхаад, хотод ч байхгүй, улсад ч байхгүй, Цэвэр агаарын санд нь ч л байхгүй. Сүүлд нь Батцэрэг сайд хэлэх юмтай, мөнгө байхгүй юм чинь би хариуцахгүй, хот хариуцна гээд. Ингэж болохгүй ээ. Монгол Улсын Улаанбаатар хотын хамгийн том байгаль орчны асуудал юу вэ гэвэл агаарын бохирдол. Хэцүү хүнд асуудал болохоор яршиг, өөрсдөөсөө хол байлгая гэж болохгүй байхгүй юу. 9 сар хүртэл экспортын нүүрсийг тооцвол 10 орчим сая тонн гарсан гэж үзээд 10 тэрбум төгрөгийн орлого түүгээр орж ирсэн юм. Тэр нь агаарын бохирдлыг бууруулахад зарцуулагдах ёстой, хуулиараа. 


Гэхдээ яах вэ, энэ жил Сангийн яам дутуу, 5-ыг өгсөн. 7-оор гүйцэтгэл нь гарах ёстой байсан, төсвийн тодотголоор 5 гэсэн байсан. Тэгэхээр ирэх жил 0 болгож болохгүй. Болдогсон бол, ирэх жил миний ойлгож байгаагаар экспортод 10 сая гарлаа гэхэд Цэвэр агаар санд 10 тэрбум орох ёстой бахгүй юу. Бүр болохгүй юм гэхэд 5, 6-г нь тавьж өгч байж ажлуудыг жаахан урагшлуулахгүй бол, арайхийж 40 хувь бууруулсан юм чинь буцаж ухраад дараа, дараагийн жилүүдэд дахиад. Би бүх Байнгын хороодын гишүүдэд өнгөрсөн жилийн динамикийг Байнгын хорооны ажлын албаныхан явуулчхаасай гэж бодож байна. Дөрвөн үзүүлэлтээр яаж буурсан байна вэ, урьд нь дөрвөн жил 2012 он хүртэл яаж өсөж байгаад анх удаа сүүлийн гурван жил бага, багаар буурч эхэлснийг үзмээр байна. Хараах, муу хэлэх биш, чанга атгаад жаахан ч гэсэн урагшлуулаад. Энэ чинь эцсийн эцэст хүүхдүүд, хөгшчүүд бид нарын л Монгол Улсын иргэний хоёр хүний нэг нь амьдардаг энэ Улаанбаатар хотын хамгийн том проблем. Эрүүл мэндийн салбарын үзүүлэлтүүдийг харсан ч гэсэн агаарын бохирдолтой холбоотойгоос хамгийн их өвчлөл багаа гэдэг тодорхой үзүүлэлтүүд байдаг юм билээ. Зүрх судасны, тэгээд уушги, амьсгалын замын гээд топ хоёр өвчинд нь орчихсон явж байдаг. Тэгэхээр энэ дээр анхаарахаас өөр арга байхгүй. Ирэх жил 0 тавьчихдаг нь л болохгүй байхгүй юу. Хотыг хий гэж байгаа бол тэгвэл экспортод гаргасан нүүрсний хот руугаа орог.


С.Батболд:  -Ерөнхийдөө тайлбар болчихлоо. Батзандан, Оюун, Эрдэнэчимэг гишүүд энэ 14 тэрбумаар байх юм уу, 10-аар байх юм уу, 5-аар байх юм уу гэдэг тоогоо хэлчихвэл би санал хураалгалаа.


С.Оюун:  -Ядаж 5 тэрбумаар.


С.Батболд:  -Тэгвэл би саналын томьёоллыг уншъя.


6.Байгаль орчин, ногоон хөгжил, аялал жуулчлалын сайдын 2016 оны төсвийн багцын урсгал зардлыг 5 тэрбум төгрөгөөр нэмэгдүүлэх. 


-Энэ бол Цэвэр агаар сангийн мөнгө шүү. Энд ард нь Цэвэр агаар сан гэж тодотгоорой, Болор сайд аа.


Ийм саналын томьёоллоор санал хураалт явуулъя.


12 гишүүн оролцож, 11 гишүүн дэмжиж, 91,7 хувийн саналаар санал дэмжигдлээ.


7. Батцогт гишүүний гаргасан санал. 2014 онд бэлтгэсэн нөөцийн махны урамшууллын өр 14 тэрбум төгрөгийг 2016 оны төсвийн төсөлд тусгах гэж.


Би ийм их хэмжээний мөнгө байгаа гэж, над дээр ирсэн нь арай бага тоо байсан шиг.


-Батцогт гишүүн саналын үндэслэлээ тайлбарлая.


Д.Батцогт:  -Баярлалаа. Гишүүдийн өглөөний амгаланг айлтгая. Энэ 14 тэрбум төгрөг 2014 онд Засгийн газар махны үйлдвэрүүдтэй гэрээ хийгээд тэгээд 2015 оны төсөвт суулгах мөнгөө Засгийн газрын өөрийн буруутай үйл ажиллагаанаас болоод  суулгаж чадаагүй. Энэ ажлыг нь хувийн бизнесийн байгууллагууд хийгээд гүйцэтгэчихсэн. Тэгээд үүнээс болоод маш их хохирчихсон. Одоо банкны өр зээлд орчихсон ийм хүнд байдалтай байж байгаа юм. Тэгэхээр үүнийг хасна гэдэг бол байж боломгүй явдал юм.


Засгийн газар гэрээ хийгээд гэрээ дүгнэсэн нөөцийн махны менежментийн гэрээ гээд гэрээ дүгнэчихсэн акт нь миний гар дээр байж байна л даа. Би Сангийн яамныхан болоод ажлын хэсгийнхэнд үүнийг бүгдийг нь өгнө. Засгийн газрын буруутай үйл ажиллагаанаас болж аж ахуйн нэгжүүд хохирч болохгүй. Тийм учраас үүнийг эрхэм гишүүд маань дэмжиж өгөөч ээ гэж би хүсэж байгаа юм. Ийм л тайлбарыг хэлье. Баярлалаа.


С.Батболд:  -Хөдөө аж ахуйн яамнаас хариулах уу? Манай Байнгын хороон дээр бичиг ирэхдээ арай бага байсан санагдаад байх юм, Батцогт гишүүн ээ? 


-Хөдөө аж ахуйн яаман дээр тооцоо нь хэд байгаа вэ, хэдий хэмжээний өртэй байгаа вэ? 2016 онд та нар нөөцийн мах бэлтгэнэ гэж бодож байгаа юм уу, үгүй юу?


Н.Ариунболд:  -2015 онд бэлтгэгдсэн 14 мянган тонн нөөцийн маханд 1 кг тутамд 1000 төгрөгийн хяналтын зардал, үйл ажиллагааны зардал олгоно гэж Хүнс, хөдөө аж ахуйн яамнаас тухайн компаниудтай гэрээ байгуулаад явж байсан. Энэ онд 14 мянган тонн компаниуд гэрээнийхээ дагуу махаа бүрдүүлээд борлуулсан. Энэ жилийн төсөвт суусан хэдий боловч дараа нь хасагдсан байгаа. Тэгэхээр бид нар төрөөс компаниудтай гэрээ байгуулчихсан, үйл ажиллагаа явуулж байгаа. Нэгэнт гарчихсан зардал байгаа, үүнийг нөхөж олгох нь зүйтэй гэсэн саналтай байгаа.


С.Батболд:  -Тэгээд тэр 1000 төгрөг чинь юуны зардал гэнэ ээ?


Н.Ариунболд:  -Сав, баглаа, боодолд оруулах үйл ажиллагааны зардал болоод хяналтын зардал байгаа. Жижиглэнгийн дэлгүүрүүдээр энэ жилийн нөөцийн мах борлуулагдсан байгаа. Энэ бүх зардал нэг бүрчлэн гарч байгаа.


С.Батболд:  -Тийм их мөнгө ордог юм уу?


Н.Ариунболд:  -14 мянган тонн махыг 1 кг тутамд нь 1000 төгрөгөөр тооцож гэрээгээ байгуулж явсан.


С.Батболд:  -Гишүүд саналаа хэллээ. 


-Хүрэлбаатар гишүүн асууя.


Ч.Хүрэлбаатар:  -Хүнс, хөдөө аж ахуйн яамнаас асуух гэсэн юм. Махан дээр өр үүсчихсэн байгаа юм байна. Мэдээж төсвийн орлого тасрахаар зөндөө л олон санхүүжилтүүд санхүүжигдэхгүй шүү дээ, амьдрал дээр. Одоо энд юу ч нэмээд амьдрал дээр санхүүжихгүй. Тэгэхээр би Хүнс, хөдөө аж ахуйн яамнаас нэг асуулт асуумаар байна. Малчдад олгодог байсан ноосны урамшууллаас өгч чадаагүй мөнгө хэдэн төгрөг үлдсэн бэ? Үр тарианы урамшууллаас бас өгч чадаагүй байгаа мөнгөний хэмжээ хэд байна вэ? Махных бол ингээд 10 тэрбум болчихсон юм байна. Өгч чадаагүй байгаа урамшууллуудын мөнгө нийтдээ хэд байгаа вэ гэдгийг асууя.


Хоёрдугаар асуулт бол, ер нь Хүнс, хөдөө аж ахуйн яаман дээр өр, авлага хэчнээн тэрбум төгрөгөөр үүссэн байгаа вэ гэсэн ийм хоёр асуулт асууя.


С.Батболд:  -4 номерын микрофон дээр хариулъя.


Н.Ариунболд:  -Ноосны урамшууллын тухайд эн жил батлагдсан төсвөөрөө олгогдчихсон байгаа. Энд нэг асуудал үүссэн нь хоршооны гишүүн биш тохиолдолд ноосны мөнгөө, урамшууллын мөнгөө авч чадахгүй гэсэн ийм асуудал дээр байгаа. Тариаланчдад олгож байгаа будааны урамшууллын мөнгө бол энэ жилийн мөнгө 25 тэрбум төгрөг төсөвт тусгагдсаны дагуу олгогдсон. Энэ жилийн тухайд ноосны урамшууллын мөнгө Хүнс, хөдөө аж ахуйн яамнаас 25 тэрбум төгрөгийн санал гаргасан боловч төсөвт 15,2 тэрбумаар тусгагдчихсан байгаа. Түрүүн Баттулга гишүүнээс санал гаргаж ядаж ноосны урамшуулал олгоё гэдэг санал гарсан хэдий боловч дэмжигдсэнгүй. 2016 оных дэмжигдсэнгүй. Энэ жилийн урамшуулал бүгдээрээ олгогдчихсон байгаа.


С.Батболд:  -Болсон уу?


Н.Ариунболд:  -Болсон.


С.Батболд:  -Гишүүд ээ дуудаарай, яагаад гишүүд цөөрөөд байна вэ, ажлын албаныхан?


-Хүрэлбаатар гишүүн тодруулъя.


Ч.Хүрэлбаатар:  -Тойргоор явж байхад ноосны урамшууллын маргаан мөнгөө аваагүй байгаа гэдэг зүйл их л байсан. Гэхдээ та нарын ярьж байгаа тайлбарыг би ойлголоо. Амьдрал дээр шал өөр л юм байна билээ шүү. 


С.Батболд:  -Санал хураая.


Би саналыг дахин уншъя.  2014 онд бэлтгэсэн нөөцийн махны урамшууллын өр 14 тэрбум төгрөгийг 2016 оны төсвийн төсөлд тусгах гэсэн Батцогт гишүүний саналаар санал хураалт явуулъя.


Санал хураалт явагдаж байна.


Санал хураалтад 12 гишүүн оролцож, 7 гишүүн зөвшөөрч 58,3 хувийн саналаар санал дэмжигдэж байна.


Энэ бол сонин л зардал байна шүү. Би гайхаж л байна.


8.Үрийн буудай худалдан авахад зориулж 8 тэрбум төгрөгийг 2016 оны төсөвт тусгах. Баттулга, Батболд гишүүдийн санал байна.


Тайлбарлая. Ер нь энэ жилийн ургац хураалт 50 хувьдаа нэг юм хүрч байна уу, үгүй юу л байгаа. Хойтонгийн тариалалт хийхийн тулд үрийн буудай авахаас өөр арга байхгүй. Сая хонины ноос, буудайн урамшууллын нэмэгдэл нь уначихсан. Одоо энэ 8 тэрбум төгрөгийг эртнээс төлөвлөөд 4 сарын 15-аас өмнө үрийн буудай оруулж ирэхгүй бол болохгүй. Тийм учраас энэ 8 тэрбум төгрөгийг төсөвт нэмж тусгах зайлшгүй шаардлага байгаа гэсэн тайлбарыг хэлье.


Санал хураалт явуулъя. Гишүүд ойлгож байгаа байх гэж найдаж байна.


Санал хураалтад 12 гишүүн оролцож 10 гишүүн зөвшөөрч 83,3 хувийн саналаар санал дэмжигдлээ.


2016 оны төсвийн тухай хуулийн төслийн талаарх зарчмын зөрүүтэй саналын томьёоллоор санал хурааж дууслаа.


Манайхаас Төсвийн байнгын хороон дээр хэн байгаа билээ? 


-Эрдэнэчимэг гишүүн санал, дүгнэлтийг Төсвийн байнгын хороон дээр танилцуулна. Манай Байнгын хорооны Оюун, Батзандан гишүүд өөрсдөө оролцож саналуудаа хамгаалаарай.


Эхний асуудал дууслаа.


Хоёрдугаар асуудал руугаа оръё. 

Төсвийн тухай хуулийг дагалдаж манайхтай холбогдож найман хууль орж ирсэн. Засгийн газрын тусгай сангийн тухай хуульд өөрчлөлт оруулахаас авахуулаад найман хуулийн анхны хэлэлцүүлгийг хийе.

Хоёр. Засгийн газрын тусгай сангийн тухай хуульд өөрчлөлт оруулах тухай, Агаарын тухай зарим зүйл, хэсгийг хүчингүй болсонд тооцох тухай, Байгаль орчныг хамгаалах тухай хуульд өөрчлөлт оруулах тухай, Усны тухай хуульд өөрчлөлт оруулах, Агаарын бохирдлын төлбөрийн тухай хуульд өөрчлөлт оруулах тухай, Хувиргасан амьд организмын тухай хуульд өөрчлөлт оруулах тухай, Хөдөө аж ахуйн гаралтай бараа, түүхий эдийн биржийн тухай хуулийн зарим хэсгийг хүчингүй болсонд тооцох тухай, Хөрс хамгаалах, цөлжилтөөс сэргийлэх тухай хуулийн зарим заалтыг хүчингүй болсонд тооцох тухай хуулийн төслүүдийн анхны хэлэлцүүлэг.

Одоо бид илтгэл сонсохгүй, гишүүд шууд саналаа хэлээд явчихна. 

Энэ хуультай холбоотой саналууд гарч ирсэн. Одоо бид нар илтгэл сонсохгүй шууд санал хураалт явна.


1.Монгол Улсын 2016 оны төсвийн тухай хуулийн төслийн хамт өргөн мэдүүлсэн Усны тухай хуульд өөрчлөлт оруулах тухай хуулийн төслийг төсөл санаачлагчид нь буцаах гэсэн ийм санал гаргасан байна.


Оюун гишүүн саналаа тайлбарлах уу? Энэ яагаад вэ гэхээр түрүүчийн 1 дүгээр саналыг бид дэмжсэн шүү дээ. Усны сав газруудыг хэвээр нь ажиллуулах нь зүйтэй гэсэн саналыг Байнгын хороо дэмжсэн учраас. Хоёрдугаарт, энэ хуультай холбоотой манай Байнгын хорооны гишүүд уншсан байх. Энэ хууль өөрөө маш их зөрчилтэй хууль орж ирсэн байгаа. Тэгээд Усны сав газруудыг татан буулгаад эрх, үүргийг нь аймаг, нийслэлийн байгаль орчны албанд өгчихнө гэж орж ирсэн. Гэхдээ энэ зүйл, заалт нь давхардсан, бүрэн эрх давхардсан маш яаруу сандруу оруулж ирсэн ийм хууль байгаа. 


Тэгээд түрүүчийн санал дэмжигдсэн учраас энэ хуулийг бүхэлд нь буцаах нь зүйтэй гэсэн саналыг манай Байнгын хороо гаргах нь зарчмын хувьд зүйтэй юм гэж үзэж байгаа. Өөр асуулт, санал байхгүй бол санал хураалтаа явуулъя. Саналыг дэмжээрэй.


12 гишүүн оролцож 8 гишүүн дэмжиж, 66,7 хувийн саналаар санал дэмжигдлээ.


Дараагийн саналыг танилцуулъя. Монгол Улсын 2016 оны төсвийн тухай хуулийн төслийн хамт өргөн мэдүүлсэн Засгийн газрын тусгай сангийн тухай хуульд өөрчлөлт оруулах тухай хуулийн төслөөс Байгаль хамгаалах сан, Цэвэр агаар сан, Мал хамгаалах сантай холбоотой зүйл, заалтыг хасах. Мөн төслийн 2 дугаар зүйлд 5.4.6 гэж нэмэх гэсэн энэ саналыг Батзандан, Тэрбишдагва гишүүд гаргасан байна.


Саналаа тайлбарлах уу? Энэ түрүүчийн санал хураалттай холбоотой заалтууд явж байгаа шүү.


Санал хураалт явуулъя.


Санал хураалтад 12 гишүүн оролцож, 9 гишүүн дэмжиж 75,0 хувийн саналаар санал дэмжигдэж байна.


Дараагийн санал,  Монгол Улсын 2016 оны төсвийн тухай хуулийн төслийн хамт өргөн мэдүүлсэн Байгаль орчныг хамгаалах тухай хуульд өөрчлөлт оруулах тухай хуулийн төслийг төсөл санаачлагчид нь буцаах. Санал гаргасан Батзандан, Оюун гишүүд байна.


Саналаа тайлбарлах уу?


Санал хураалтаа явуулъя.


Санал хураалтад 12 гишүүн оролцож, 9 гишүүн дэмжиж, 75,0 хувийн саналаар санал дэмжигдлээ.


Дараагийн саналыг уншъя. Монгол Улсын 2016 оны төсвийн тухай хуулийн төслийн хамт өргөн мэдүүлсэн  Агаарын бохирдлын төлбөрийн тухай хуульд өөрчлөлт оруулах тухай хуулийн төслийг төсөл санаачлагчид нь буцаах гэсэн санал байна. Саналыг Батзандан, Оюун гишүүд гаргасан байна.


Санал хураалт явуулъя.


Санал хураалтад 12 гишүүн оролцож, 8 гишүүн зөвшөөрч, 66,7 хувийн саналаар санал дэмжигдэж байна.


6 дахь санал. Монгол Улсын 2016 оны төсвийн тухай хуулийн төслийн хамт өргөн мэдүүлсэн Агаарын тухай зарим зүйл, хэсгийг хүчингүй болсонд тооцох тухай хуулийн төслийг төсөл санаачлагчид нь буцаах гэсэн санал гаргасан байна. Саналыг Улсын Их Хурлын гишүүн Батзандан, Оюун нар гаргасан байна.


Санал хураалт явуулъя.


12 гишүүн оролцож, 7 гишүүн зөвшөөрч, 58,3 хувийн саналаар санал дэмжигдэж байна.


Саналын хувь буураад байна, гишүүд ээ. Кноп дээрээ анхаараарай.


7 дахь санал байна. Хөрс хамгаалах, цөлжилтөөс сэргийлэх тухай хуулийн зарим заалтыг хүчингүй болсонд тооцох тухай хуулийн 1 дүгээр зүйл.


Хөрс хамгаалах, цөлжилтөөс сэргийлэх тухай хуулийн зарим заалтыг хүчингүй болсонд тооцох тухай хуулийн 8 дугаар зүйлийн 8.1.2 дахь заалтыг хүчингүй болсонд тооцсугай гэснийг “1 дүгээр зүйл.Хөрс хамгаалах, цөлжилтөөс сэргийлэх тухай хуулийн 8 дугаар зүйлийн 8.1.2 дахь заалтын үүрэг бүхий орон тооны бус үндэсний хороо, түүний ажлын албыг байгуулах, татан буулгах гэж өөрчлөн хуулийн төслийг Хөрс хамгаалах, цөлжилтөөс сэргийлэх тухай хуульд өөрчлөлт оруулах тухай” гэж өөрчлөх. Улсын Их Хурлын гишүүн Батболд санал гаргасан байна.


Хуулийн зөрчилтэй заалтууд байсныг нь янзалж байгаа юм байна шүү, гишүүд ээ.


Санал хураалт явагдаж байна.


Санал хураалтад 12 гишүүн оролцож, 10 гишүүн зөвшөөрч, 83,3 хувийн саналаар санал дэмжигдэж байна.


Төсөлтэй холбогдуулан Улсын Их Хурлын гишүүдээс гаргасан зарчмын зөрүүтэй саналаар санал хураалт явуулж дууслаа.


Санал дүгнэлтийг саналын томьёоллын хамт Төсвийн байнгын хороонд хүргүүлье. 


Байнгын хорооны санал, дүгнэлтийг Батзандан гишүүн Төсвийн байнгын хороонд танилцуулъя.


Хоёрдугаар асуудал дууслаа. Ажлын хэсгийн гишүүдэд баярлалаа.


Гурав. Төрөөс хүнс, хөдөө аж ахуйн талаар баримтлах бодлого батлах тухай” Улсын Их Хурлын тогтоолын төслийн анхны хэлэлцүүлгийг хийе.

Ажлын хэсгийн гишүүдийг урьж байна.


Төсөл хэлэлцэж байгаатай холбогдуулан ажлын хэсгийн гишүүдийг танилцуулъя.


Хүнс, хөдөө аж ахуйн яамны Төрийн нарийн бичгийн дарга Ариунболд, Хүнс, хөдөө аж ахуйн яамны Хүнсний үйлдвэрийн бодлогын хэрэгжилтийг зохицуулах газрын дарга Ц.Баярмаа, Мал аж ахуйн бодлогын хэрэгжилтийг зохицуулах газрын дарга Ганибал, Газар тариалангийн бодлогын хэрэгжилтийг зохицуулах газрын дарга Болорчулуун, Стратегийн бодлого төлөвлөлтийн газрын ахлах мэргэжилтэн Алтанцэцэг. Ийм хүмүүс хүрэлцэн ирсэн байна.



Үүнтэй холбогдуулан одоо асуулттай гишүүд нэрээ өгье. Дэгээр бол шууд асуулт асуугаад явчих юм байна. 


-Асуулттай гишүүд алга байна.


Зарчмын зөрүүтэй саналаар санал хураалт явуулъя.


Төрөөс хүнс, хөдөө аж ахуйн талаар баримтлах бодлого батлах тухай улсын их хурлын тогтоолын төслийн талаар ажлын хэсэг гурван удаа хуралдаж холбогдох тодорхой зарчмын зөрүүтэй саналуудыг гаргаж ирсэн байна. 

Манай ажлын хэсгийн ахлагчаар миний бие ажиллаад, ажлын хэсэгт Бакей, Дашдорж, Дэмбэрэл, Номтойбаяр, Оюун, Тэрбишдагва гишүүд ажиллаж байгаа. Дэд ажлын хэсэгт Хөдөө аж ахуйн яамны холбогдох мэргэжилтнүүд, мэргэжлийн холбоодоос төлөөлөл орж ажилласан.

Бид бүхэн энэ ажиллах хугацаандаа Хүнс, хөдөө аж ахуйн яам, Хөдөө аж ахуйн их сургуультай хамтран 2015 оны 10 сарын 19-ний өдөр Хөдөө аж ахуйн их сургууль дээр бүх эрдэмтэд судлаач, багш нар, мэргэжлийн холбоод, төрийн бус байгууллагын төлөөлөл оролцсон хэлэлцүүлэг зохион байгуулсан. Хэлэлцүүлгээс бид нарт маш үнэтэй саналууд гарсан. Тэгээд ажлын хэсэг маань гурван удаа, дэд ажлын хэсэг дөрвөн удаа хуралдаж нийт 20 орчим зарчмын зөрүүтэй, 12 найруулгын шинжтэй саналыг боловсруулж та бүхэнд танилцуулж байгаа юм.

Ингээд та бүхэнд зарчмын зөрүүтэй саналуудаар санал хурааж эхэлье гэж бодож байна.

1.Улсын Их Хурлын гишүүн С.Батболд, А.Бакей, Ц.Дашдорж, С.Дэмбэрэл, Д.Тэрбишдагва нарын гаргасан төслийн хавсралтын 1.3 дахь заалтын “үйлдвэрлэлийг өртгийн сүлжээгээр хөгжүүлсэн байх;” гэснийг доор дурдсанаар өөрчлөн найруулах:

“-үйлдвэрлэлийг үнэ цэнийн сүлжээгээр хөгжүүлж, өрсөлдөх чадварыг нэмэгдүүлсэн байх;” гэсэн саналаар санал хураалт явуулъя.

Санал хураалтад 12 гишүүн оролцож, 11 гишүүн дэмжиж, 91,7 хувийн саналаар санал дэмжигдлээ. 

2.Улсын Их Хурлын гишүүн С.Батболд, А.Бакей, Ц.Дашдорж, С.Дэмбэрэл, Д.Тэрбишдагва нарын гаргасан төслийн хавсралтын 1.4 дэх заалтыг доор дурдсанаар өөрчлөн найруулах:

   “1.4.Төрөөс хүнс хөдөө, аж ахуйн талаар баримтлах бодлогыг хэрэгжүүлэхэд дараах чиглэлийг баримтална:


 1.4.1.уламжлалт өв соёлыг хадгалсан, уур амьсгалын өөрчлөлтөд дасан зохицсон бэлчээрийн мал аж ахуйг зонхилон эрхэлж, хүн ам олноор суурьшсан хот, суурин газрын орчмын болон тариалангийн бүс нутагт ашиг шимийн чиглэлээр төрөлжсөн эрчимжсэн аж ахуйг хөгжүүлэх;
  

1.4.2.уур амьсгалын өөрчлөлтөд дасан зохицсон дэвшилтэт технологид суурилсан тариалангийн үйлдвэрлэлийг нэмэгдүүлж, тогтвортой хөгжүүлэх;


 1.4.3.мал аж ахуй, газар тариалангийн гаралтай түүхий эд, байгалийн баялгийг уламжлалт болон дэвшилтэт технологиор боловсруулж, хүнсний бүтээгдэхүүний аюулгүй байдлыг хангасан шим тэжээллэг, баталгаатай хүнсээр хүн амыг тогтвортой хангах;



 1.4.4.хөдөө аж ахуйн үйлдвэрлэлийг шинжлэх ухааны үндэслэлтэй, мэдлэгт суурилсан тогтвортой хөгжлийн чиг баримжаатай хөгжүүлэх, инновацийг нэвтрүүлэх, бүтээмжийг нэмэгдүүлэх;


1.4.5.салбарын хүний нөөцийг бэлтгэх, чадавхижуулах, үйлдвэрлэл эрхлэх менежментийг сайжруулах, тэдгээрийн тогтвор суурьшилтай ажиллаж, амьдрах ая тухтай нөхцөлийг бүрдүүлэх.” гэсэн саналаар санал хураалт явуулъя.

Санал хураалтад 12 гишүүн оролцож, 11 гишүүн дэмжиж, 91,7 хувийн саналаар санал дэмжигдлээ. 

3. Ажлын хэсгийн гаргасан төслийн хавсралтын 2 дугаар бүлгийг доор дурдсанаар өөрчлөн найруулах:
       “Хоёр. Мал аж ахуйн үйлдвэрлэл, түүхий эд, бүтээгдэхүүний бэлтгэн                

                   нийлүүлэлт

2.1.мал аж ахуйн үйлдвэрлэлийн бүтээмж, үр ашгийг нэмэгдүүлэх, эдийн засгийн эргэлтийг сайжруулах, үхэр, хонины аж ахуйг махны чиглэлээр эрчимтэй хөгжүүлж, махны экспортын нөөцийг нэмэгдүүлэх;

2.2.мал аж ахуйн салбарын хөгжил дэх төрийн зохицуулалт, дэмжлэгийн чиглэл, мал аж ахуйн үйлдвэрлэл эрхлэгчдийн үүрэг, хариуцлагын оновчтой тогтолцоог бий болгох;

2.3.малын генетик нөөцийн бүртгэл, төлөв байдлын үнэлгээ, ашиглалт, хамгаалалтын тогтолцоог боловсронгуй болгох, мал аж ахуй эрхлэх уламжлалт хэв маяг, мэдлэгийг хадгалах, баяжуулах; 

С.Батболд: -Мал аж ахуйн газрынхан? малын генетик нөөц гэдгээ юу гэсэн бэ? Надад хариу хэлсэн гэсэн, та нар яагаад чимээгүй болчихсон бэ? Дахиж ярьсан уу, яриагүй юу? Би үүгээр нь явлаа шүү. Үүгээр явбал нөгөө дагалдаж байгаа хууль маань малын генетик нөөцөөрөө явна. Магадгүй Их Хурлын чуулганы хуралдаан дээр гишүүд малын генетик нөөц гэдэг үгэнд чинь аллиргетиж байгаад нөгөө хууль чинь явахаа больчихож магадгүй шүү. Та нар хариу хэлээгүй учраас би үүгээр нь уншаад явууллаа.


2.4.малын тоо, төрөл, сүргийн бүтцийн зохист харьцааг баримтлах, мал аж ахуйн үйлдвэрлэлийн уур амьсгалын өөрчлөлтөд дасан зохицох, эрсдэл даах чадавхийг бэхжүүлэх;

2.5.мал, амьтны үржил селекцийн ажлыг шинжлэх ухааны үндэслэлтэй, зах зээлийн эрэлт хэрэгцээнд нийцүүлэн явуулж бүс нутгийн онцлогт тохирсон шинэ үүлдэр, омгийг бий болгох, генийн санг хамгаалах болон малын нөхөн үржүүлгийг сайжруулахад био технологийн ололтыг ашиглах, малын үржүүлэг, технологийн орон нутгийн нэгжүүдийг чадавхжуулах;

2.6.мал, амьтны гоц халдварт болон халдварт өвчнөөс урьдчилан сэргийлэх, өвчнийг хяналтад авах, эрүүлжүүлэх стратегийг бүсчлэн хэрэгжүүлэх, халдварт өвчний тохиолдлыг эрт илрүүлэх, шуурхай хариу арга хэмжээ авах чадавхийг сайжруулах, халдварт өвчингүй тайван байдлыг тодорхой бүс нутгаар баталгаажуулах;

2.7.олон улсын жишиг, шаардлагад нийцсэн мал эмнэлгийн албаны үйл ажиллагааны шуурхай нэгдмэл  байдлыг хангасан тогтолцоог сумын түвшин хүртэлх  бүх шатанд бүрдүүлэх,  орон нутгийн мал эмнэлгийг чадавхжуулах, мал бүхий иргэд, аж  ахуйн нэгж, байгууллагуудын хариуцлагыг өндөржүүлэх;

2.8.мал эмнэлгийн үйлчилгээнд зах зээлийн эрэлт шаардлагад нийцсэн, дэвшилтэт хэлбэрүүдийг нэвтрүүлэх;

2.9.эрчимжсэн аж ахуй эрхлэгчдэд эзэмшүүлснээс бусад бэлчээрийг төрийн эрх бүхий байгууллагын хяналт, зохицуулалттайгаар ашиглуулах, эрчимжсэн мал аж ахуйд тэжээл тариалах зориулалтаар тариалангийн газрыг ашиглуулах;

2.10.бэлчээр болон байгалийн бусад нөөцийн зохистой ашиглалт, бэлчээрийн газар зохион байгуулалт, төлөвлөлт, удирдлагын тогтолцоог сайжруулах, отрын бүс нутаг, нөөц бэлчээрийг нэмэгдүүлэх;

2.11.бэлчээрийн даац, төлөв байдлын үнэлгээнд тулгуурлан малын тоо, төрөл, сүргийн бүтцийг тохируулах эдийн засгийн хөшүүрэг бий болгох, бэлчээрийг оновчтой ашиглах, хамгаалах, нөхөн сэргээх;

2.12.бэлчээрийн ургамалд хөнөөл учруулж буй мэрэгч амьтан, шавжтай тэмцэх арга хэмжээг байгаль орчинд халгүй, дэвшилтэт арга технологи ашиглан өргөжүүлэх;


2.13.бэлчээрийн усан хангамжийг сайжруулах, цас борооны ус тогтоох, усан сан, нуур, хөв, цөөрөм байгуулах, сэргээгдэх эрчим хүч ашиглах малчид, иргэдийн үүсгэл санаачилгыг дэмжих;  
    
2.14.малын тэжээл, био бордоо, сэргээгдэх эрчим хүч үйлдвэрлэлийг нэмэгдүүлэх, тэдгээрт дэвшилтэт техник, технологи нэвтрүүлэх, нутагшуулах;

2.15.мал аж ахуйн үйлдвэрлэлийн нөөцөд түшиглэсэн боловсруулах үйлдвэр, цехийг бүсчилж хөгжүүлэх;

2.16.малын гаралтай түүхий эд, бүтээгдэхүүний бэлтгэн нийлүүлэлтэд төрөөс үзүүлэх дэмжлэгийг түүний чанар, аюулгүй байдалтай уялдуулах;

2.17.мал, амьтан, тэдгээрийн гаралтай түүхий эдийн бага ашиглалттай байгаа нөөцийн (дотор мах, дайвар бүтээгдэхүүн, хонь, ямаа, ингэний сүү гэх мэт)  боловсруулалтыг нэмэгдүүлэх.” гэсэн саналаар санал хураалт явуулъя.

Ч.Хүрэлбаатар:  -Би мал аж ахуйн үйлдвэрлэл, түүхий эд, бүтээгдэхүүнийг бэлтгэн нийлүүлэлт гэсэн энэ хэсэгтэй холбоотой нэг зүйл асууя гэсэн юм. Яг өнөөдөр та бүгд орон нутгаар яваад үзвэл малын үнэ, малаас гардаг анхдагч түүхий эдийн үнэ үнэхээр бага байгаа. Над руу Увс аймгийн Наранбулаг сумаас малчид утасдаад нэг төлөг 35 мянган төгрөг, эр хонь 80 мянган төгрөг, хонь, ямааны арьс гэдэстэйгээ 2500 байгаа гэж хэлж байгаа юм. Тэгээд ч дээр нь, үүнийг авдаг хүн бараг байхгүй. Тэгэхээр Хүнс, хөдөө аж ахуйн яам та бүгд мал аж ахуйн гаралтай түүхий эдийн үнэ яагаад бага байгаа, малын үнэ яагаад бага байгаа гэж та бүгд үзэж байгаа вэ? Ийм нөхцөл байдалд та бүгд юу хийх ёстой гэж үзэж байгаа вэ? 

Энд бид нар Төрөөс хүнс, хөдөө аж ахуйн талаар баримтлах бодлого батлах тухай гээд ярьж байна шүү дээ. Өнөөдрийн амьдрал ийм нөхцөл байдал үүсчихсэн байхад юу хийх ёстой гэж та нар боддог вэ?

С.Батболд:  -Хэн хариулах вэ? 

-Албан тушаал, нэрээ хэлээрэй.

Н.Ариунболд:  -Хүнс, хөдөө аж ахуйн яамны Төрийн нарийн бичгийн дарга Ариунболд. Мах, махан бүтээгдэхүүн, малын гаралтай түүхий эд бүтээгдэхүүн сүүлийн нэг жилийн хугацаанд доогуур байгаа нь үнэн. Ер нь цаашдаа бид нар мах, махан бүтээгдэхүүний үнийг тогтвортой барих, үнийг өсгөх, зах зээлийн зарчимд оруулахад энд зайлшгүй махны экспортын асуудал яригдах ёстой. Махны экспорт хийгдэж байж өнөөдөр өсөн нэмэгдэж байгаа мал сүргийнхээ тодорхой хэмжээний бүтээгдэхүүнийг гадаад улсад, ялангуяа БНХАУ, ОХУ-д экспортлох боломж бүрдсэний үндсэн дээр энэ махны үнэ өсөх, малын үнэ өсөх ийм нөхцөл байдлыг үүсгэнэ. Энэ тал дээр бид нар ирэх 10 жилд бодлого баримталж ажиллана. Хонь, ямааны арьс, түүхий эд бүтээгдэхүүний үнэ бага байгаа тухайд боловсруулах үйлдвэрийн салбар маань доголдолтой байгаатай холбоотой.

Үүнээс гадна ер нь малын аралтай түүхий эд, бүтээгдэхүүн, ялангуяа малын гаралтай хүнсний түүхий эд бүтээгдэхүүний үнэ цэнэ унаад байгаа нь ерөөсөө л сүүлийн үед ойр, ойрхон гарч байгаа олон улсын худалдааны хорио цээртэй шууд холбоотой. Иймэрхүү өвчин гарахаар тухайн улсууд импортынхоо асуудлыг зогсоочихдог, ингээд үнэ ханш унадаг. Дээр нь энэ жил бид нар олон жилийн туршлагаас үзэхэд Бичин жилийн зуд гэдэг юм уу, мал өссөн байгаатай холбогдуулаад мах нядлах, мах нөөцлөх энэ ажил эрчимтэй хийгдсэний улмаас зах зээлийн үнэ буурч байгаа тийм хандлага байгаа.


С.Батболд:  -Хүрэлбаатар гишүүн тодруулъя.


Ч.Хүрэлбаатар:  -Малын экспорт хийнэ, 1 тэрбум ам.долларын мах гаргана гээд танай сайд чинь ярилцлага өгөөд байсан, тийм ээ? Тэрбум долларын мах гаргах юу болсон бэ?


Хоёрдугаарт нь, махны үнэ өндөр байхад хөдөө мал аж ахуйн үнэ, малын үнэ, малаас гаралтай анхдагч түүхий эдийн үнэ өндөр байж байх үед экспорт ер нь ямар байсан юм бэ? Яагаад одоо 2012 оны сонгуулиас хойш 4 дэх жилд дээрээ ингэж юмны үнэ унадаг юм бэ? Экспортод нэг их өөрчлөлт гараагүй гэж би бодож байгаа юм. Өвчин нь гардаг л байсан. Яагаад энэ уналт болж байгаа вэ? Өөрийн чинь тайлбар бол байнга л тавьж байдаг тайлбар л даа. Гэхдээ яагаад онцгой унаад байна вэ, яагаад хөдөө ард иргэд амьдрал нь муудаад байна вэ, орлого нь яагаад муудаад байна вэ? Өөрийн чинь хэлж байгаа тайлбар бол лоозонгийн л чанартай юмнууд байна шүү дээ. Эсвэл мэдэж байгаа юм уу, мэдэхгүй байна уу? Та нар ард иргэдийнхээ, нэн ялангуяа малчдынхаа яг бодит амьдралыг мэдэж байгаа юм уу? Наад өгч байгаа тайлбарт чинь би итгэхгүй байна, үнэнийг хэлэхэд. Яг юунаас болчихов? Хөдөөгийн иргэд яагаад бухимдаад байна вэ, яагаад түүхий эдийг нь хүн худалдаж авахгүй байна вэ, яагаад малд нь үнэ орохгүй байна вэ гэдгийг яг бодит шалтгааныг нь та нар мэдэж байгаа юм уу? Мэдэхийг хүсэж байгаа юм уу? Түүнд нь нийцүүлж энэ бодлогоо гаргаж чадаж байгаа юм уу, үгүй юм уу?


С.Батболд:  -3 номерын микрофон дээр товчхон хариулаарай.


Н.Ариунболд:  -Түрүүн би асуултад хариулсан. Түүхий эд, бүтээгдэхүүн үнэ цэнэтэй байх нэг л асуудал, боловсруулах үйлдвэр байна, дээр нь зах зээл байж байж тухайн үнэ цэнэ бий болно. Өнөөдрийн байдлаар Монгол Улсад малаас хаях зүйл байдаггүй гэж бид ярьдаг хэдий ч төдийлөн боловсруулах үйлдвэр хөгжихгүй байна.


Махны үнэ, малын үнэ өсөхгүй байгаа нь хоёр шалтгаантай гэж би түрүүн хэлсэн. Экспорт байхгүй бол үнэ өсөхгүй байдаг. Дотоодын зах зээл дээр бид нар өнгөрсөн гурван жилийн хугацаанд Үнэ тогтворжуулах хөтөлбөрийн хүрээнд 14, 15  орчим мянган тонн мах бэлддэг байсан. Улсын Их Хурлаас энэ оны 7 дугаар сарын 1-нд тогтоол гараад Үнэ тогтворжуулах хөтөлбөр байхгүй гээд зарласан. Ийм учраас улсаас тухайлан мөнгө гаргаж дотоодын худалдан авалт байхгүй болсон. Малчдын амьжиргааг дээшлүүлэхтэй холбогдуулаад бид нар ноосны урамшуулал ч гэдэг юм уу, урамшуулал олгодог. Жил болгон ноосны урамшуулал дээр 2000 байсан нь 1000 болж буурсан. Энэ жил 25 тэрбум орчим төгрөг төсөвлөсөн байсан ч гэсэн Сангийн яамнаас 15 болгож оруулж ирсэн нь түрүүн санал дэмжигдсэнгүй, уналаа л даа. 25 тэрбум төгрөгийг ноосны, 1 кг тутамд нь 1000 төгрөг олгох боломжтой гэсэн ийм судалгаа байгаа.


Ч.Хүрэлбаатар:  -1 тэрбум долларынхаа махыг гаргачихсан уу?


С.Батболд:  -3 номерын микрофон дээр.


Н.Ариунболд:  -Хөх хотод бид нар форум болсон, Махны холбоод, махны үйлдвэрүүд БНХАУ-ын холбогдох компаниудтай гэрээ байгуулсан. 800 орчим сая доллар буюу 6 тэрбум орчим юанийн худалдааны гэрээ, санамж бичигт зурсан байгаа. Энд нэг л зүйл асуудал болоод байгаа нь, нэгдүгээрт, би түрүүн хэлсэн. Ямар нэгэн шүлхийтэй гэдэг юм уу, олон улсын худалдааны хорио цээртэй өвчин гарсан цагт дэлхийн улсууд импортоо хаадаг. Энэ нь тухайн улсын хорио цээрийн байгууллагынх нь, өөрийн улсын ард түмнийг хамгаалах ч байдаг юм уу, ийм бодлогоор хийгддэг. Нэгэнт зах зээл хаагдсан байгаа учраас гарах боломжгүй. Энэ тал дээр Хүнс, хөдөө аж ахуйн яам нэлээн идэвхтэй ажиллаж, баруун бүсийг бид нар шүлхий хориог цуцлуулъя гэдэг асуудлыг хэлэлцэж ярьж явж байгаа. Гэсэн хэдий боловч харамсалтай нь саяхан 9 сард Баян-Өлгийд шүлхий өвчин бүртгэгдсэн, тогтоогдсон. Энэ нь эргээд бидний энэ бизнесийн гэрээ, хэлэлцээрийг эрсдэлд оруулж байгаа гэсэн хэдий боловч бид нар БНХАУ-ын холбогдох албаны хүмүүстэй ажиллаж байгаа. Нэгдүгээрт, хорио цээрийн хорио цуцлагдчихвал зах зээл нээгдэнэ. Дараагийн үе, үе шаттай байдаг. Үйлдвэрүүдийг аттестатчилах ажиллагаа явагддаг. Энэ бас цуг хийгдсэн. Ингээд тухайн улсаас зах зээлээ нээж өгвөл боломжтой болно.


С.Батболд:  -Хүрэлбаатар гишүүн тодруулъя.


Ч.Хүрэлбаатар:  -1 тэрбум ам.долларын махны экспортоос 1 долларын ч мах гараагүй байгаа юм уу гэж ойлгож болох уу?


С.Батболд:  -Түрүүн уншсан зарчмын зөрүүтэй саналаар санал хураалтаа үргэлжлүүлье. Саналыг ажлын хэсгийн гишүүд гаргасан байгаа.


Санал хураалтад 12 гишүүн оролцож, 4 гишүүн зөвшөөрч, 35,3 хувийн саналаар санал дэмжигдсэнгүй.

-Энэ санал хураалтыг хүчингүй болгох саналаар санал хураалт явуулъя. Би ч гэсэн дараагүй сууж байна. 

Санал хураалтад 12 гишүүн оролцож, 11 гишүүн дэмжиж, 91,7 хувийн саналаар санал хүчингүй боллоо.

Одоо 3 дугаар саналаар дахин санал хураалт явуулъя.

Санал хураалтад 12 гишүүн оролцож, 9 гишүүн дэмжиж, 75,0 хувийн саналаар санал дэмжигдлээ. 


4.Төслийн хавсралтын 3 дугаар бүлгийг доор дурдсанаар өөрчлөн найруулах:
     “Гурав. Тариалангийн үйлдвэрлэл, түүхий эд, бүтээгдэхүүний бэлтгэн нийлүүлэлт. 

3.1.тариалангийн газрыг эдийн засгийн эргэлтэд бүрэн оруулж, үр ашигтай ашиглах, бүртгэл, хяналтыг сайжруулах, тариалангийн үйлдвэрлэлийг эрчимжсэн мал аж ахуйтай хослон хөгжүүлж, тэдгээрийг эрхлэх бүс нутгийг тогтоох;

3.2.төвийн бүсэд тариалангийн газрын боломжит орон зайн ашиглалтыг сайжруулах, баруун, зүүн бүсэд атаршсан газрыг эргэлтэнд оруулах;

3.3.хөрс боловсруулах тэг элдэншүүлгийн технологийг үйлдвэрлэлд үе шаттайгаар бүрэн нэвтрүүлэх нөхцөлийг бүрдүүлэх, тариалангийн газрын хөрсийг салхи, усны элэгдэл, эвдрэлээс хамгаалах нөхцөлийг бүрдүүлэх;

3.4.таримлын сэлгээний ээлжийн тоог нэмэгдүүлж, цулгуй уриншийн хэмжээг бууруулах, эрчимжсэн мал аж ахуй, хүнсний үйлдвэрлэлийн түүхий эдийн хангамж, гадаад зах зээлийн  хэрэгцээнд тулгуурлан таримлын зохистой сэлгээг мөрдөж, сэлгээнд тариалсан ашигт таримлыг  зах зээлд нийлүүлэхийг дэмжих;

3.5.эдийн засгийн үр ашигтай, хөрсний үржил шимд ээлтэй таримал, сортыг нутагшуулах, бүс нутгийн хөрс, цаг уурын онцлогт тохирсон ирээдүйтэй, баталгаажсан таримлын үрийн хэрэгцээг  дотоодын үйлдвэрлэлийн үрээр хангах, үр, сортын тариалан, үрийн аж ахуйн тогтолцоог сэргээн хөгжүүлэх;

3.6.хөрсний бүтэц, үржил шимд сөрөг нөлөөгүй дэвшилтэт технологид суурилсан машин, тракторыг сонгож парк бүрдүүлэх, газар тариалан, мал аж ахуйн үйлдвэрлэлд нэвтрүүлэх, техникийн засвар үйлчилгээний тогтвортой сүлжээ  байгуулах, зарим машин, багаж, эд ангийг дотооддоо үйлдвэрлэх, угсрах үйл ажиллагааг дэмжих;

3.7.усны хайгуул судалгаанд тулгуурлан гадаргын болон бороо, цасны усыг хуримтлуулах, услалтын системийн ашиглалтыг сайжруулах, усалгаатай тариалангийн талбайн хэмжээг нэмэгдүүлэх;

3.8.төмс, хүнсний ногоо, жимс, жимсгэний тариалалтад ус, эрчим хүчний зарцуулалт багатай, байгаль орчинд халгүй дуслын болон хөрсөн дороос нэвчүүлэх усалгааны дэвшилтэт технологийг нэвтрүүлэх;

3.9.ургамлын өвчин, хортон шавж, хог ургамал, мэрэгч амьтны тархалт, хор хөнөөлийн судалгаанд тулгуурлан химийн гаралтай бордоо, ургамал хамгааллын бэлдмэлийн цогц арга хэмжээ хэрэгжүүлэх, түүнд тавих хяналтыг төлөвшүүлэх;

3.10.жимс, жимсгэний тариалалт, нэр төрлийг нэмэгдүүлэх;

3.11.үр тариа, буурцагт болон бусад таримлын төрөл, сортыг нэмэгдүүлэх, буудай, төмс, хүнсний ногоо, тосны ургамлын үйлдвэрлэлээр дотоодын хэрэгцээгээ бүрэн хангах, улмаар экспортын чиг баримжаатайгаар хөгжүүлэх;

3.12.эрчимжсэн мал аж ахуйг бүх төрлийн тэжээлээр хангах, уургийн өндөр агууламжтай таримлыг нутагшуулах, сортын үрийн нөөц бүрдүүлэх;

3.13.өвөл, зуны хүлэмжийн болон зоорийн аж ахуйг хөгжүүлэн хүнсний ногооны тариалалтыг нэмэгдүүлж, хот, суурингийн хүн амыг жилийн турш шинэ ургацын ногоогоор тогтвортой хангах.” Саналыг ажлын хэсгийн гишүүд гаргасан байна.

-Хүрэлбаатар гишүүн асууя.

Ч.Хүрэлбаатар:  -Энэ төслийн 3.2 дээр төвийн бүсэд тариалангийн газрын боломжит орон зайн ашиглалтыг сайжруулах, баруун, зүүн бүсэд атаршсан газрыг эргэлтэд оруулах гэж байна. Тэгэхээр тариалангийн газрын боломжит орон зайн ашиглалтыг төвийн бүс сайжруулна. Баруун, зүүн бүсэд боломжит орон зайн ашиглалтыг сайжруулах шаардлагагүй, зөвхөн атаршсан газрыг эргэлтэд оруулна гэж үзэж байгаа юу?

Баруун бүсэд атаршсан газар гэж байвал яг хаана, хэчнээн га газар байгаа вэ? Тэнд хэмжээг нь нэг хэлээд өгөөч гэсэн ийм л асуулт байгаа юм.


С.Батболд:  -Ажлын хэсэг, 4 номер дээр хариулъя.

Ц.Болорчулуун:  -Хүнс, хөдөө аж ахуйн яамны Газар тариалангийн бодлогын хэрэгжилтийг зохицуулах газрын дарга Болорчулуун. Тэгэхээр төвийн бүсэд талбайн зохистой хэмжээг ашиглах гэж ерөнхийдөө зам талбай дайруулаад гаргачихсан, шонгийн мод зэргийг тойруулчихсан ийм ашиглагдахгүй талбайнууд байгаад байгаа юм. Эдгээрийг зохистой ашиглан, бүгдийг нь ашиглалтад оруулъя гэж байгаа юм. Баруун, зүүн бүсэд атаршсан газрыг ашиглалтад оруулах гэдэг дээр ер нь Завхан аймагт 30-аад мянган га байгаа. Үүнийг ашиглалтад бүрэн оруулъя гэсэн ийм байдлаар үүнийг оруулсан байгаа.

Ч.Хүрэлбаатар:  -Увсад бас байгаа шүү дээ.

Ц.Болорчулуун:  -Увсад бас байгаа. Баруунтүрүүнд.

С.Батболд:  -Социализмын үед ашиглаж байгаад ашиглагдахгүй байгаа газруудыг буцааж эргэлтэд оруулъя, аж ахуйнуудыг дэмжье гэж.

Ц.Болорчулуун:  -Нийт атаршсан газар 305 мянган га байгаа юм. Ер нь, баруун, зүүн талдаа байгаа. Увсад хэдэн га гэдгийг яг одоо хэлж чадахгүй байна, би дараа нь танд хэлж өгье. Завхан аймагт 30-аад мянган га байгаа. Үүнийг эргэлтэд оруулъя гэсэн.

С.Батболд:  -Газар тариалангийн бодлогын хэрэгжилтийн газрын дарга Хүрэлбаатар гишүүнд албан ёсоор материал бүрдүүлж өгөөрэй, Болорчулуун дарга аа.

-Санал хураалт явагдаж байна.

Санал хураалтад 13 гишүүн оролцож, 10 гишүүн дэмжиж, 76,9 хувийн саналаар санал дэмжигдлээ.

5.Төслийн хавсралтын 4 дүгээр бүлгийг доор дурдсанаар өөрчлөн найруулах:
            “Дөрөв.Хүнсний аюулгүй байдал, боловсруулах үйлдвэрлэл

4.1.Монгол Улсын хүнсний хангамжийн шалгуур үзүүлэлтийг тогтоох, төлөв байдлыг үнэлэх, хүрэх төвшинг тодорхойлох;

4.2.эрүүл, аюулгүй, тэжээллэг хүнсээр хүн, амыг жигд хүртээмжтэй хангах, хүнсний боловсруулах үйлдвэрлэлийн түүхий эдийн бэлтгэн нийлүүлэлтийн улирлын хамаарлыг бууруулах, импорт орлох  хүнсний үйлдвэрлэлийг дэмжих;

4.3.стратегийн хүнсний улирлын нөөцийг эрэлт нийлүүлэлт, хэрэглээний онцлогтой уялдуулан хувийн хэвшлийн оролцоотойгоор бүрдүүлэх;

4.4. үйлдвэрлэлийн аргаар боловсруулсан мах, сүүн бүтээгдэхүүнийг нэмэгдүүлэх;

4.5.мал, амьтан, ургамал, тэдгээрийн гаралтай түүхий эд, бүтээгдэхүүнийг хүлээн авах, анхан шатны ба хагас боловсруулалт хийх нөхцөлийг бүрдүүлэх, хадгалалт, тээвэрлэлт, боловсруулалт, борлуулалтын сүлжээг хөгжүүлэх;

4.6.хүнсний сүлжээний бүх үе шатанд бүртгэл, чанарын удирдлага, хяналт, баталгаажуулалтын тогтолцоог төлөвшүүлж хүнсний бүтээгдэхүүний аюулгүй байдлыг хангах ажлыг эрчимжүүлэх; 

4.7.хүнсний сүлжээний бүх үе шатанд хадгалалт, тээвэрлэлтийн стандарт, шаардлага хангасан ложистик сүлжээг хөгжүүлэх;

4.8.мал, амьтан, ургамал, тэдгээрийн гаралтай түүхий эд, бүтээгдэхүүний тээвэрлэлт, шилжилт, хөдөлгөөнийг хянах бүртгэл, мэдээллийн тогтолцоог бүрдүүлэх, мал эмнэлгийн болон ургамлын хорио цээрийн хяналтын үйл ажиллагааг сайжруулах;

4.9.малын эм, бордоо, ургамал хамгааллын бэлдмэл, мал, амьтан, ургамал, тэдгээрийн гаралтай хүнсний түүхий эд, бүтээгдэхүүн дэх үлдэгдэл бодис, тэжээлийн нэмэлт бүтээгдэхүүний чанар, аюулгүй байдлыг тодорхойлох чадавх,  хяналтыг сайжруулах; 

4.10.хүний эрүүл мэндэд хор хөнөөлгүй, эрүүл ахуйн шаардлагад нийцсэн, байгаль орчинд ээлтэй, зориулалтын хүнсний сав, баглаа боодол, хаяг шошгыг хүнсний сүлжээний бүх үе шатанд хэрэглэх, дэвшилтэт технологийг нутагшуулах, үйлдвэрлэлийг хөгжүүлэхийг дэмжих;

4.11.хүнсээр дамжуулан хүний эрүүл мэндэд хохирол учруулж буй зөрчилд хүлээлгэх хариуцлагыг өндөржүүлэх, зөрчилтэй эвлэрсэн ойлголт, хандлагыг өөрчлөх, тавигдах шаардлагыг өндөрсгөх, нутгийн захиргааны байгууллагын оролцоог нэмэгдүүлэх, салбар хоорондын хамтын ажиллагааны үр дүнтэй арга хэлбэрийг хэвшүүлэх;

4.12.хүнсний аюулгүй байдал алдагдсан, нийтийг хамарсан хордлого, халдварын тохиолдол, онцгой нөхцөл байдал, хямрал үүсэхээс урьдчилан сэргийлэх, үүссэн үед хариу арга хэмжээ авах, бэлэн байдлыг хангах, салбар дундын зохицуулалтыг идэвхжүүлэх, хүний эрүүл мэндэд сөрөг нөлөөтэй бүтээгдэхүүний үйлдвэрлэл, импортыг хязгаарлах, хэрэглээнд нөлөөлөх, дэлхий нийтээр хэрэглээнээс хасаж буй өргөн хэрэглээний хүнсний бүтээгдэхүүний үйлдвэрлэл, үйлчилгээ, импорт, худалдааг хориглох;

4.13.шим тэжээллэг болон органик хүнсний нэр төрлийг нэмэгдүүлэх, үйлдвэрлэлийг хөгжүүлэх, судалгааны дүнд суурилан зохицуулах үйлчилгээтэй хүнсийг үйлдвэрлэлд турших, нэвтрүүлэх; 

4.14.нийтийн хоол үйлдвэрлэлийн хоолны шим тэжээл, чанар, түүнд тавих хяналтыг сайжруулах, нийтийн хоолны үйлдвэрлэлд зэрэглэл тогтоох;

4.15.нийтээр нь үйлчлэх (сургууль, цэцэрлэг, эмнэлэг, цэргийн анги болон хорих газрын) хоол үйлдвэрлэл, үйлчилгээний чанар, шимт тэжээлийн агууламжийг дээшлүүлэх, нэгдсэн жор, технологийг боловсруулах, мөрдүүлэх, тоног төхөөрөмжийн шинэчлэлт хийх, дотоод хяналтыг сайжруулах;

4.16.нийтээр нь үйлчлэх хоол үйлдвэрлэл, үйлчилгээнд түүхий эд бэлтгэн нийлүүлэлт, хагас боловсруулсан бүтээгдэхүүний үндэсний үйлдвэрлэлийг дэмжсэн хүнсний хангамжийн ложистикийг бий болгох, зохион байгуулалтын дэмжлэг үзүүлэх;

4.17.мал аж ахуй, газар тариалан, хүнсний үйлдвэрлэл, экспорт, импорт, хүн амын хүнсний хэрэглээний нэгдсэн мэдээллийн сан, сүлжээ бий болгох, хүнсний аюулгүй байдлын статистикийн үзүүлэлттэй холбох;

4.18.хүн амын хоол, хүнсний талаарх мэдлэг, боловсролыг дээшлүүлэх, хоол, хүнсээ сонгох, хэрэглэх, хадгалах хандлагыг өөрчлөх, хяналт тавих дадал төлөвшүүлэх, өрхийн хүнсний хэрэгцээгээ хангах, сайжруулах оролцоог нэмэгдүүлэх.”  

Санал хураалт явуулъя.

Санал хураалтад 13 гишүүн оролцож, 12 гишүүн дэмжиж, 92,3 хувийн саналаар санал дэмжигдлээ.

6.Төслийн хавсралтын 5 дугаар бүлгийн 5.1 дэх заалтын “бүрдүүлэх,” гэсний дараа “шинжлэх ухаан, технологийн үр дүн, инновацийг үйлдвэрлэлд нэвтрүүлэхэд оролцогч талуудын уялдааг сайжруулах;” гэж нэмэх.

Санал хураалт.

Санал хураалтад 13 гишүүн оролцож, 11 гишүүн дэмжиж, 84,6 хувийн саналаар санал дэмжигдлээ.


7.Төслийн хавсралтын 5 дугаар бүлгийн “Инновацийн бүтээгдэхүүний санхүүжилтийн зарчим, арга замыг тогтоож эрх зүйн таатай орчин бүрдүүлэх;” гэсэн 5.3 дахь заалтыг хасах. Энэ давхардсан заалт байгаа.

Санал хураалт явагдаж байна.

Санал хураалтад 13 гишүүн оролцож, 10 гишүүн дэмжиж, 76,9 хувийн саналаар санал дэмжигдлээ.

8.Төслийн хавсралтын 5.6 дахь заалтыг доор дурдсанаар өөрчлөн найруулах:

“5.6.Салбарын их дээд сургууль, эрдэм шинжилгээний байгууллагуудын судалгааны материаллаг орчныг бэхжүүлэхэд олон улсын байгууллага, хандивлагч орны зээл тусламжийн хөрөнгийг нэмэгдүүлэх;” Санал гаргасан ажлын хэсгийн гишүүд.

Санал хураалт явагдаж байна.

Санал хураалтад 13 гишүүн оролцож, 12 гишүүн дэмжиж, 92,3 хувийн саналаар санал дэмжигдлээ.

9.Төслийн хавсралтын 6 дугаар бүлгийн 6.1 дэх заалтыг доор дурдсанаар өөрчлөн найруулах:

“6.1.Хүнс, хөдөө аж ахуйн салбарын  хөрөнгө оруулалт:” 

Санал хураалт.

Санал хураалтад 13 гишүүн оролцож, 10 гишүүн дэмжиж, 76,9 хувийн саналаар санал дэмжигдлээ.

10.Төслийн  хавсралтын 6.1.4 дэх дэд заалтыг доор дурдсанаар өөрчлөн найруулах:


“6.1.4.хүнс, хөдөө аж ахуйн үйлдвэрлэлийг кластераар хөгжүүлэх, үнэ цэнийн сүлжээг тэргүүлэгч аж ахуйн нэгжээр дамжуулан хөгжүүлэх;” Санал гаргасан ажлын хэсгийн гишүүд.

-Хүрэлбаатар гишүүн асуулт асууя.

Ч.Хүрэлбаатар:  -6.1.4 дээр хүнс, хөдөө аж ахуйн үйлдвэрлэлийг кластераар хөгжүүлэх, үнэ цэнийн сүлжээг тэргүүлэгч аж ахуйн нэгжээр дамжуулан хөгжүүлэх гэж байна. Үнэ цэнийн сүлжээ гэж юу байдаг юм бэ? Миний ойлгож байгаагаар бол энэ англиар бол value chain гэж байгаа байх, тийм ээ? Тэгээд энэ буруу орчуулчихсан байна шүү дээ. Үүнийгээ юу гэж ойлгож байгаа вэ?

С.Батболд:  -Алтанцэцэг хариулъя.

Б.Алтанцэцэг:  -Хүнс, хөдөө аж ахуйн яам, Алтанцэцэг. Хүрэлбаатар гишүүний асуултад хариулъя. Үнэ цэнийн сүлжээ value chain гэдгийг орчуулсан байгаа. Энэ үг маань Үйлдвэрлэлийг дэмжих тухай хуульд яг ингэж ороод нэр томьёожчихсон явж байгаа учраас тэр үгийг бид өртгийн сүлжээгээр гэж байсныг өөрчлөөд “үнэ цэнийн” гэдэг үгээр нь орлуулан авсан байгаа. Үйлдвэрлэлийг дэмжих тухай хуульд.

С.Батболд:  -Тэр гарсан хууль дээр нь. Бид нэлээн ярьсан юм. Тэгээд өртгийн сүлжээ гэж байснаа тэр хууль дээр нь “үнэ цэнийн сүлжээ” гээд оруулчихсан учраас энэ үнэ цэнийн сүлжээ гэдэг нь эрх зүйн томьёол болоод явъя гээд шийдчихсэн юм байна. Үйлдвэрлэлийн хуульд тэгээд орчихсон учраас.


Санал хураалт явуулъя. 

Санал хураалтад 13 гишүүн оролцож, 10 гишүүн дэмжиж, 76,9 хувийн саналаар санал дэмжигдлээ.


11.Төслийн хавсралтын 6 дугаар бүлэгт 6.1.10 гэсэн доор дурдсан агуулга бүхий дэд заалт нэмэх:


“6.1.10.дотоодын боловсруулах үйлдвэрлэлийг түүхий эдээр хангах үйл ажиллагааг дэмжих.” Санал гаргасан ажлын хэсгийн гишүүд.


Санал хураалт явуулъя.


Санал хураалтад 13 гишүүн оролцож, 12 гишүүн дэмжиж, 92,3 хувийн саналаар санал дэмжигдлээ.

12.Төслийн хавсралтын 6.2 дахь заалтыг доор дурдсанаар өөрчлөн найруулах:  

“6.2.Хүнс, хөдөө аж ахуйн салбарын дотоодын үйлдвэрлэлийг хамгаалах, гадаад худалдааг хөнгөвчлөх:” Санал гаргасан ажлын хэсгийн гишүүд.

Санал хураалт явагдаж байна.


Санал хураалтад 13 гишүүн оролцож, 11 гишүүн дэмжиж, 84,6 хувийн саналаар санал дэмжигдлээ.

13.Төслийн хавсралтын 6.2.3 дахь дэд заалтыг доод дурдсанаар өөрчлөн найруулах:


“6.2.3.зорилтот зах зээл бүхий гадаад улс, бүстэй чөлөөт худалдааны хэлэлцээр байгуулах, бүс нутгийн болон олон улсын байгууллагад гишүүнээр элсэх;” гэсэн санал байна.

-Хүрэлбаатар гишүүн асууя.

Ч.Хүрэлбаатар:  -Хөдөө аж ахуйн салбарын хувьд яг зорилтот зах зээлээ та бүгд ямар орон гэж үзэж байгаа вэ? Яагаад вэ гэхээр энэ 6.2.3 дээр зорилтот зах зээл бүхий гадаад улс, бүс гэж байна шүү дээ. Тэгэхээр та бүгд зорилтот зах зээл гэдгээ ямар, ямар орныг одоохондоо авч үзэж байгаа вэ гэсэн эхний асуулт байна.

Хоёрдугаарт, мах экспортлох шаардлага бол манайд үндсэндээ тулгамдчихаад байгаа шүү дээ. Тэгэхээр мах экспортлохын тулд ямар бүс нутгийн болон олон улсын байгууллагад гишүүнээр элсэх шаардлагатай вэ? Эсвэл Монгол Улс бүх шаардлагатай байгууллагуудад нь элсчихсэн байгаа юу? Одоо Монгол Улсын хувьд элсээгүй тийм байгууллага гэж байна уу, үгүй юу?

С.Батболд:  -3 номерын микрофон дээр хариулъя.

Н.Ариунболд:  -Хүнс, хөдөө аж ахуйн яамны Төрийн нарийн бичгийн дарга Ариунболд. Зорилтот зах зээлийн хувьд бид нар харж байгаа. БНХАУ бол бидний хүнсний бүтээгдэхүүнээр экспортлох, ялангуяа үнэ цэнэ шингэсэн бүтээгдэхүүн экспортлох зорилтот зах зээл гэж бид нар харж байгаа. Бүсийн тухайд бид Зүүн хойд Азийн зах зээл Солонгос, Япон, Хятадын зүүн хойд муж гэсэн бүсийг бид зорилтот зах зээл гэж эхний ээлжинд харж, томьёолж үйл ажиллагаагаа явуулж байна.

Дэлхийн Мал эмнэлгийн эрүүл  мэндийн байгууллага гэж олон улсын байгууллагад бид нар гишүүнээр элсчихсэн. Эндээс маш өндөр шаардлага тавьдаг. Ялангуяа олон улсын гэрээ, хэлэлцээрийн хорио цээртэй өвчин тохиолдсон тохиолдолд 24 цагийн дотор мэдэгдэх ёстой. Мэдэгдсэнээрээ гишүүн улсуудад давхар мэдэгдээд нэлээн өндөр шаардлага тавьдаг. Энэ гишүүн байснаараа бид нэг давуу талтай, бас сул талтай. Ямар нэгэн байдлаар ийм шүлхий өвчин гарсан тохиолдолд нууж болдоггүй, заавал мэдээлэх үүрэгтэй. Нуусан тохиолдолд эргээд хариуцлага хүлээдэг ийм. Нэгэнт бид нар ийм байгууллагад элсчихсэн учраас бүс нутгаа, улсаа хорио цээртэй өвчнөөс ангид, эрүүл байлгаж чадвал бидний хувьд экспорт бол асуудалгүй явна гэж. Гэтэл ойрын хэдэн жил дараалан энэ шүлхий гэдэг өвчин гараад, сүүлдээ нутагшмал шинжийг агуулж ирж байгаад манай мэргэжилтнүүд бас анхаарлаа хандуулж ажиллаж байгаа.

С.Батболд:  -Хүрэлбаатар гишүүн тодруулъя.

Ч.Хүрэлбаатар:  -Махны экспортын хувьд бидний хойд хөрш, ОХУ бол зорилтот улс биш болчихсон юм уу? ОХУ-д барууны орнуудын хориг тавьчхаад, тэнд нь харин Монгол Улс бүтээгдэхүүнээ экспортлох ийм боломж бүрдчихсэн байгаа юм биш үү? Зүгээр нэг улс руу шуураад байдаг байж болохгүй шүү дээ. Бид нар аль болохоор гадаад худалдаагаа олон хэлбэрт шилжүүлж олон улс, оронтой харьцах тусмаа л бидэнд сайн шүү дээ. Тэгэхээр түрүүн та хариулахтай ОХУ-ын нэр хэлсэнгүй. Энэ чиглэлээр ОХУ-тай яг тодорхой яриа хэлцэл хийгдээд арга хэмжээ авахаар оролдож байгаа зүйл байгаа юу? Уг нь тэнд бас том зах зээл байгаа шүү дээ. Манай уламжлалт зорилтот зах зээл бол ОХУ байсан шүү дээ. Одоо үүнийгээ үгүйсгэж байгаа юм уу?

С.Батболд:  -Хариулъя.

Н.Ариунболд:  -ОХУ-ын хувьд мал, эмнэлэг, хорио цээрийн хувьд бид нар ямар нэгэн асуудал байхгүй, зах зээл хэвийн үргэлжилж байгаа. Одоо бид нар байхгүй байгаа зах зээлээ нээх, илрүүлэх тал дээр БНХАУ-ын зах зээл гэж харж байгаа. ОХУ-д сүүлийн хэдэн жилийн хугацаанд рублийн ханш хэлбэлзэл өндөр байгаагаас шалтгаалж махны экспорт үндсэндээ зогссон. Өөрөөр хэлбэл, тэндээс  мах авах үнэ нь манай дотоодын зах зээлийн бөөнийн үнээс бүр хямдхан тусаад байгаа учраас манай махны бизнес эрхлэгчид маань ОХУ уруу бизнес эрхлэх боломжгүй болчихлоо гэдэг асуудлыг ярьж байгаа.

Түүнээс гадна ОХУ-ын зах зээл дээр бас Бразилын ч гэдэг юм уу, далайн чандаас асар их хэмжээний мах Монголын үхрийн гэдэг юм уу  махнаас хямдхан орж ирж өрсөлдөж байгаа. Ер нь зах зээлийн хувьд, хорио цээрийн хувьд нээлттэй. Манай төвийн болон баруун бүсийн ихэнх аймгууд ОХУ-д мах, махан бүтээгдэхүүн гаргах хорио цээрийн хувьд олон улсын гэрээ, хэлэлцээрээрээ нээлттэй байгаа учраас бид үүнийг орхигдуулсан.
Өөрөөр хэлбэл, зах зээл нь хэвийн, боломжит байгаа гэсэн үг. Байхгүй байгаа зах зээлээ эзлэх тал дээр л бид нар ажиллана гэсэн байдлаар хариулсан.

С.Батболд:  -Хүрэлбаатар гишүүн тодруулъя. Би өнөөдөр Хүрэлбаатарыг мөн их эрхлүүлж байна даа.

Ч.Хүрэлбаатар:  -Бас тодруулмаар юм байна л даа. ОХУ хэдэн мянган бээрийн цаанаас, далайн чандаас махаа аваад байхад, ний нуугүй хэлэхэд манай ихэнх аймгаас хэдхэн км-ийн цаана ОХУ байгаа шүү дээ. Тэгэхээр энэ боломжийг ашиглах шаардлагагүй гэж үзээд байгаа юм уу? Яг энэ чиглэл рүү нь нэлээд анхаарал тавьж ажиллах боломж байгаа юу? 

Тэр, рублийн ханш гэвэл юанийн ханш ч бас адилхан унаж байгаа. Монгол төгрөгийн хувьд адилхан л унасан шүү дээ. Унасан, унаснаар нь тавибал падлийгүй дээ. Тэр дээр Орос, Монгол хоёр зөрөөнөөс ялгаа гараад байх юм байхгүй. Тэгэхээр яг энэ дээр та бүгд анхаарал бага тавьж ажиллаад байна уу? Оросын тал итгэхгүй байгаад байна уу?

С.Батболд:  -ОХУ бол том зорилтот зах зээл хэвээр байгаа юу, үгүй юу гээд асуугаад байна шүү дээ. Тэр дээр та нар Хятадтай тэрбум доллар гэж нэг юм ярьчихаад тэгээд Оросоо хаячхаад байна уу, үгүй юу гэж гишүүн асуугаад байх шиг байх юм. Тодорхой хариул даа.

Н.Арунболд:  -Оросын зах зээл бол бид нарт нээлттэй хэвээр байгаа. Экспортлоход ямар нэгэн асуудал байхгүй. Өнөөдрийн байдлаар бизнес эрхлэгчид зовлонгоо ярьж байгаа нь түрүүн би хэлсэн, ханшийн зөрүүнээс болж бид нар экспортолж чадахгүй байна. Магадгүй ОХУ-ын зарим нэг үйлдвэрүүд тэнд монополь бий болгочхоод манай махны үнийг унагаад байна гэдэг асуудал яригдаж байгаа. ОХУ-ын хэрэглэгчид бол үндсэндээ үхрийн мах, адууны махыг өнөөдөр худалдаж авч байгаа. Тэгэхээр Монголын үхрийн махны зах зээл бол ОХУ-ын буюу далайн чандаас ирж байгаа махны бүтээгдэхүүнтэй өрсөлдөхүйц хэмжээнд биш байна. Бид нар махны чиглэлийн үхэр сүрэг, аж ахуйг төдийлөн хөгжүүлж чадаагүй, бэлчээрийн мал аж ахуй явж байгаагаас өрсөлдөж чадахгүй тийм л нөхцөл байдалтай байгаа.
Тийм учраас бид нарын.

С.Батболд:  -ОХУ зорилтот зах зээл чинь хэвээрээ юм байгаа биз дээ?

Н.Ариунболд: -Хэвээрээ, байгаа. Хятадын тухайд бид нар бог мал буюу хонь, ямааны махыг бид илүү нөөц бололцоо байгаа учраас БНХАУ-ын хувьд бог малын мах дээрээ зорилтот зах зээлээ нээхээр ажиллаж байна гэсэн байдлаар хариулсан.

С.Батболд:  -Санал хураалт явуулъя.


Санал хураалт явуулъя.

Санал хураалтад 13 гишүүн оролцож, 12 гишүүн дэмжиж, 92,3 хувийн саналаар санал дэмжигдлээ.

14.Төслийн хавсралтын 6.2.2-ын татах гэсний дараах хүрээнд бүс нутгийн болон олон улсын байгууллагад гишүүнээр элсэх гэснийг хасах гэсэн байна. Сая 6.2.3-т орчихсон учраас хасах юм байна.

Санал хураалтад 13 гишүүн оролцож, 7 гишүүн дэмжиж, 53,8 хувийн саналаар санал дэмжигдэж байна.

15.Төслийн хавсралтын 6.2.6 дахь дэд заалтыг доор дурдсанаар өөрчлөн найруулах: 
           
“6.2.6.мал, амьтан, таримал ургамал, тэдгээрийн гаралтай түүхий эд, бүтээгдэхүүний стандартыг шинэчлэх, нутагшуулах, тэдгээрийг хөдөө аж ахуйн биржээр арилжаалах тогтолцоонд шилжүүлэх;” Санал гаргасан ажлын хэсгийн гишүүд.

-Хүрэлбаатар гишүүн асууя.

Ч.Хүрэлбаатар:  -Яг одоо хөдөө аж ахуйн бирж маань ажиллаж байгаа юу? Ажиллаж байгаа бол арилжаа яаж хийгдэж байгаа вэ? Хэдэн төгрөгийн арилжаа хийгдэж байгаа вэ? Жишээлбэл, алс хязгаар баруун хязгаараас хүмүүс яаж энэ хөдөө аж ахуйн биржид арилжаанд оролцож байгаа вэ?

С.Батболд:  -Хариулъя.

Б.Алтанцэцэг:  -Хүнс, хөдөө аж ахуйн яам, Алтанцэцэг. Хүрэлбаатар гишүүний асуултад хариулъя. Хөдөө аж ахуйн бирж компани бол үйл ажиллагаагаа хэвийн явуулж байгаа. Байгуулагдсан цагаасаа хойш 350 гаруй удаагийн арилжаагаар 1 их наяд 400-аад орчим тэрбум төгрөгийн арилжаа хийгдсэн байгаа. Ер нь биржийн арилжаанд брокер хаанаас ч оролцох нээлттэй, ингээд арилжаанд оролцоод явж байгаа.

С.Батболд:  -Баруун аймгуудаас, баруун бүс нутгуудаас оролцож байгаа оролцоо нь хир зэрэг байгаа вэ?

Н.Ариунболд:  -Яг баруун бүсээс ямар, ямар брокер оролцож байгаа талаар би танд тусад нь мэдээлэл өгье. Нэгдсэн байдлаар дүн гаргасан, аймагчилж дүн гаргаагүй. Үүний тодорхой мэдээг танд хүргэе. 30 орчим хувь юм байна. Энд нэмэлт мэдээлэл хийхэд хоршооны тухайд Хөдөө аж ахуйн биржийн харилцаанд оролцох боломжтой гэж хуульчлагдсан хэдий ч гэсэн өнөөдрийн байдлаар хоршоо тэр бүр орж чадахгүй байгаад байгаа хандлага байгаа. Бид нар Хөдөө аж ахуйн биржийн худалдаанд брокероос гадна хоршоог оруулах тал дээр ажиллаж байна. Энэ дээр нэг хүндрэл гарч байгаа нь НӨАТ төлөх болчихож байгаа юм. Хоршоо өөрийнхөө нэрийн өмнөөс борлуулалт хийгээд ирэхээр 10 хувийн НӨАТ автоматаар төлөгч болчихдог учраас малчид төдийлөн НӨАТ-аас чөлөөлөгдсөн байдаг учраас хоршоогоор дамжуулж борлуулалт хийхгүй байх сонирхол тэнд бас явдаг юм билээ.

С.Батболд:  -Санал хураалт явуулъя.

Санал хураалтад 13 гишүүн оролцож, 10 гишүүн дэмжиж, 76,9 хувийн саналаар санал дэмжигдлээ.

16.Төслийн хавсралтын 6.2.8 дахь дэд заалтын “хөдөө аж ахуйн” гэснийг “гадаад оронтой байгуулсан мал эмнэлэг, ургамлын” гэж өөрчлөх.

Санал хураалтад 12 гишүүн оролцож, 10 гишүүн дэмжиж, 83,3 хувийн саналаар санал дэмжигдлээ.

17.Төслийн хавсралтын “өндөр эрсдэлтэй халдварт өвчнийг хяналтад авах эрүүлжүүлэх стратегийг бүсчлэн хэрэгжүүлж, мал, амьтны халдварт өвчний тохиолдлыг эрт илрүүлэх чадавхийг бэхжүүлэх, халдварт өвчингүй тайван байдлыг тодорхой бүс нутгаар баталгаажуулан дотоод, гадаад худалдаанд үүсэж буй хориг саадыг арилгах;  “хүнсний сүлжээний бүх үе шатанд зохистой дадал нэвтрүүлэх, ул мөрийг мөрдөн тогтоох тогтолцоог бий болгох, төлөвшүүлэх;” гэсэн 6.2.9, 6.2.10 дахь дэд заалтуудыг тус тус хасах. 

Санал хураалтад 13 гишүүн оролцож, 11 гишүүн дэмжиж, 84,6 хувийн саналаар санал дэмжигдлээ.

18.Төслийн хавсралтын “Хүнс, хөдөө аж ахуйн салбарын хүний нөөцийн асуудлаар дараах нийтлэг бодлого баримтална” гэсэн 7.1 дэх заалтыг хасах.

-Хүрэлбаатар гишүүн асууя.

Ч.Хүрэлбаатар:  -Халдварт өвчний эсрэг вакцинд хэчнээн хэмжээний мөнгө тавигдаж байгаа вэ? Энэ вакцинжуулах ажил хэвийн хийгдэж байгаа юу? Яагаад шүлхий гараад байгаа юм бэ? Шүлхий гараад байгаа шалтгаанаа та бүгд юу гэж үзэж байгаа вэ?

С.Батболд:  -3 номерын микрофон дээр. Та нар мал аж ахуйн хүмүүсээ авчрахгүй яасан юм бэ?

Н.Ариунболд:  -Манай мал аж ахуйн хүмүүс аймгийн удирдлагуудтай видео хурал хийж байгаа, тэнд бас уулзалттай байгаа.

Вакцинжуулалт ерөнхийдөө хэвийн явж байгаа. Яагаад ойр, ойрхон өвчин гараад байна вэ гэдэг асуудал үүссэн, янз, янзын хардлага бас байгаа. Мэргэжилтнүүдийн хэлж байгаагаар бол үүсэл нь өөр, өөр байна, хэвшил нь өөр, өөр байна. Өөрөөр хэлбэл, хил орчим гарч байгаагаас улбаалаад тухайн улсаас халдварлаж орж ирэх өндөр магадлалтай байна, хүний хөдөлгөөн ихэссэнтэй холбогдуулаад ялангуяа БНХАУ-аас энэ өвчин өөрөө халдварлаж орж ирж байна гэсэн ийм л асуудлыг тавьж байгаа юм. 2016 онд 15 тэрбум төгрөгийн вакцинжуулалт явагдахаар байгаа.

С.Батболд:  -Санал хураалтаа явуулъя. Хүрэлбаатар гишүүн дараа нь тодруулчихаарай.

Санал хураалтад 13 гишүүн оролцож, 9 гишүүн дэмжиж, 69,2 хувийн саналаар санал дэмжигдлээ.
 
19.Төслийн хавсралтын 7.5,  7.6, 7.7, 7.8 дахь заалтуудыг доор дурдсанаар өөрчлөн найруулах:
   “7.5.малчид, тариаланчдын ая тухтай амьдрах, тогтвортой ажиллах нөхцөлийг сайжруулах, малчин эмэгтэйчүүд, залуу малчдын хөдөлмөр эрхлэлтийг дэмжих, малчид, тариаланчдын залгамж халааг бэлтгэх;
    7.6.агрономич, механикжуулагч, инженер техникийн ажилтныг тариалангийн аж ахуйн эрэлт хэрэгцээнд тулгуурлан бэлтгэх, сургалтын орчныг сайжруулах, сургалтын агуулгыг олон улсын жишигт нийцүүлэх, үйлдвэрлэлийн дадлагыг сургалттай хослуулахад чиглүүлэх;
  7.7.салбарын мэргэжилтэн, инженер техник болон мэргэжилтэй ажилтны төгсөлтийн дараах болон мэргэжил дээшлүүлэх сургалтыг явуулах зайн  сургалтын тогтолцоог хөгжүүлэх, мэргэжлийн ур чадварыг тодорхойлох, мэргэшлийн зэрэг олгох;
    7.8.малчид, тариаланчдад үйлдвэрлэл, технологи, бизнес, байгаль, цаг уурын өөрчлөлтийн талаар зохистой мэдлэг олгох сургалтыг тусгай хөтөлбөрийн дагуу мэдээллийн болон бусад хэрэгслийг ашиглан тасралтгүй явуулах.”

Санал хураалтад 13 гишүүн оролцож, 10 гишүүн дэмжиж, 76,9 хувийн саналаар санал дэмжигдлээ.


20.Төслийн хавсралтын 7 дугаар бүлэгт доор дурдсан агуулга бүхий 7... дахь заалт нэмэх:

    “7...Нүүдлийн соёл, иргэншил, уламжлалд суурилсан аялал, жуулчлалыг малчдын ахуй амьдралд түшиглэн хөгжүүлэх.”

Санал хураалтад 13 гишүүн оролцож, 9 гишүүн дэмжиж, 76,9 хувийн саналаар санал дэмжигдлээ.


21.Төслийн хавсралтын “Хүрэх үр дүн” гэсэн 8 дугаар бүлэгт доор дурдсан агуулга бүхий шалгуур үзүүлэлт нэмэх:
Найм.Хүрэх үр дүн
	
	Шалгуур үзүүлэлт
	2014 суурь он
	2020
	2025

	8
	Тэжээл үйлдвэрлэлд бүрэн найрлагат тэжээлийн эзлэх хувь
	0.7%
	5%
	10%



Санал хураалтад 13 гишүүн оролцож, 10 гишүүн дэмжиж, 76,9 хувийн саналаар санал дэмжигдлээ.
Найруулгын шинжтэй санал: 

1.Төслийн хавсралтын 5.7 дахь заалтын “хүрсэн” гэсний дараа “түвшний” гэж нэмэх, “боловсон хүчний тоог” гэснийг “хүнийг нөөцийг” гэж өөрчлөх.

2.Төслийн хавсралтын 6.1.1, 6.1.2, 6.1.7, 6.1.8, 6.1.9 дэх дэд заалтын “хөдөө” гэсний өмнө “хүнс,” гэж нэмэх.

3.Төслийн хавсралтын 6.1.3 дахь дэд заалтын “өртгийн” гэснийг” үнэ цэнийн” гэж өөрчлөх.

4.Төслийн хавсралтын 6.1.6 дахь дэд заалтын “нутагшуулах” гэсний дараа “,салбарын судалгаа ба хөгжлийн” гэж нэмэх.

5.Төслийн хавсралтын 6.2.2 дахь дэд заалтын “...хүрээнд бүс нутгийн болон олон улсын байгууллагад гишүүнээр элсэх;” гэснийг хасах.

6.Төслийн хавсралтын 6.2.4 дэх дэд заалтын “цонхны” гэсний дараах “зарчмаар хөгжүүлэх” гэснийг “бодлогоор явуулах” гэж өөрчлөх.

7.Төслийн хавсралтын 6.2.5 дахь дэд заалтын “татах” гэсний дараах “эрх зүйн нөхцөлийг бүрдүүлэн” гэснийг хасах.

8.Төслийн хавсралтын 6.2.7 дахь дэд заалтын “хөгжүүлэх,” гэсний дараах “маркетингийг идэвхжүүлэх” гэснийг “дэмжих” гэж өөрчлөх.

9.Төслийн хавсралтын 7.2 дахь заалтын ”ажилчдын” гэснийг “ажиллагсадын” гэж өөрчлөх.

10.Төслийн хавсралтын 7.3 дахь заалтын “санитарчийн” гэснийг хасах, ”гэрээт” гэсний дараа “ажилчид,” гэж нэмэх.

11.Төслийн хавсралтын 8 дугаар бүлгийн шалгуур үзүүлэлтийн 3-ын “Бэлтгэсэн” гэсний өмнө “Үйлдвэрийн аргаар” гэж нэмэх.

12.Төслийн хавсралтын 8 дугаар бүлгийн шалгуур үзүүлэлтийн 6-ийн “ургац” гэсний дараа “, центнер” гэж нэмэх.

Санал хураалтад 13 гишүүн оролцож, 11 гишүүн дэмжиж, 84,6 хувийн саналаар санал дэмжигдлээ.

Тогтоолын төсөл дээр хоёр санал байгаа.

Тогтоолын төслийн 2 дахь заалтын “авч” гэсний дараа “Монгол Улсын жил бүрийн эдийн засаг, нийгмийг хөгжүүлэх үндсэн чиглэлд тусгах” гэж нэмэх гэсэн ийм санал байна.

Санал хураалт явуулъя.

Санал хураалтад 13 гишүүн оролцож, 9 гишүүн дэмжиж, 69,2 хувийн саналаар санал дэмжигдлээ.

Тогтоолын төсөлд энэ тогтоолыг 2016 оны 1 дүгээр сарын 1-ний өдрөөс эхлэн дагаж мөрдөнө гэсэн заалт нэмэх.

Санал хураалт явагдаж байна.

Санал хураалтад 13 гишүүн оролцож, 9 гишүүн дэмжиж, 69,2 хувийн саналаар санал дэмжигдлээ.

Зарчмын зөрүүтэй саналуудаар санал хурааж дууслаа.

Чуулганы нэгдсэн хуралдаанд Байнгын хорооны санал, дүгнэлтийг миний бие танилцуулчихъя.

Оролцсон ажлын хэсгийнхэнд баярлалаа.

Дараагийн асуудалдаа оръё. Одоо маш чухал асуудал хэдүүлээ сонсоно.

Дөрөв. Говийн бүсийн усан хангамжийг сайжруулах, цөлжилтийг сааруулах “Ногоон говь” хөгжлийн төслийн талаарх холбогдох байгууллагын мэдээллийг сонсоод, Байнгын хорооны хуралдааны тэмдэглэл гарна.

Эхлээд хуралдаанд оролцож мэдээлэл сонсгох албан тушаалтнуудыг танилцуулъя.

Эхний мэдээллийг Сэлэнгэ мөрөн, Хэрлэн голын усны горим, нөөцийн талаарх мэдээллийг Ус, цаг уур, орчны судалгаа, мэдээллийн хүрээлэнгийн Усны секторын эрхлэгч Даваа танилцуулна.

Дараа нь өмнөд говийн газар доорх усны хэрэглээний танилцуулах мэдээллийг “Ногоон говь хөгжлийн төсөл” төрийн бус байгууллагын зөвлөх гидрогеологич Ганхуяг танилцуулна.

Дараа нь Ус дамжуулах инженерийн байгууламжийн судалгааны талаарх мэдээллийг Усны барилгын инженер доктор Батдорж нар танилцуулна.

Эхлээд Давааг индэрт урьж байна.

Г.Даваа: -Та бүхэнд энэ өдрийн мэндийг хүргэе.

С.Батболд:  -Байж байгаарай, Даваа. 

Оюун сайд горимын санал хэлье гэж байна.

С.Оюун:  -2012 оны үед ч гэсэн урьд, урьдын сайд нарын үед яригдаж байсан асуудал шүү дээ. Тэгээд Батцэрэг сайд уг нь баймаар байна. Батцэрэг сайдыг дуудаач. Яагаад гэвэл энэ бол байгал орчны гол ажлуудын нэг л дээ.

С.Батболд:  -Ажлын албаныхан, Батцэрэг сайдыг маш хурдан яваад ир, Байнгын хороон дээр асуудал сонсож байна гээд хэлчих.

-Даваа илтгэлээ тавья. Товчхон танилцуулаарай. Гишүүдэд материал ер нь тарчихсан байгаа байх. 

Дэлгэц дээр танилцуулга гарч байгаа шүү, гишүүд ээ.

Г.Даваа:  -”Ногоон говь хөгжлийн төсөл”-ийн урьдчилсан судалгааны товч танилцуулга байгаа. Бид нар Сэлэнгэ мөрөн, Хэрлэн голын усны горим, нөөцийн талаар ярихаар тохирсон байгаа. Ингээд эхний слайд, Монгол орны гадаргын нийт усны нөөцийг үзүүлж байна. Бид 540 гаруй ийм км3 усны нөөцтэй. Үүнээсээ бид гол мөрний нөхөн сэлбэгдэх нөөц бол 34,6. Газар доорх усны нөхөн сэлбэгдэх нөөц бол 10,8 байгаа. Мөст, мөсөн гол, нуураас тэжээлийн ус авах боломжгүй байдаг.

Энд, Сэлэнгэ мөрний сав газрын ерөнхий байдлыг үзүүлсэн байна. Монгол орны хэмжээнд Сэлэнгэ мөрний нийт ус хурах талбай бол 295 орчим км2. Ингээд ОХУ-ын Байгаль нуурт цутгадаг. Байгаль нуурт цутгахдаа 447 мянган км2 энэ усархаг талбайгаас очиж цутгадаг. Бид нарын ус авахаар төлөвлөж байгаа газар бол Сэлэнгэ, Гуртын гүүр байгаа. Усны хувьд бол говь уруу ус татахдаа бид хэд хэдэн үндэслэл, ач холбогдлыг энд гаргасан байгаа.

Нэгдүгээрт, Сэлэнгэ мөрнөөс говь, хээрийн бүсийн байгаль орчныг сэргээх, мал аж ахуй, газар тариалан, ойжуулалт, хүн ам, үйлдвэрийн усан хангамжийн хэрэгцээг шийдвэрлэх, усны нөөцийг нэмэгдүүлэх замаар цөлжилт, уур амьсгалын өөрчлөлтийн нөлөөллийг бууруулахад говийн газар доорх усны нөхөн сэлбэгдэх нөөцтэй дүйцэхүйц усыг далд системээр дамжуулах ийм шаардлага байна гэж үзэж байгаа. Сэлэнгэ мөрнөөс эхний ээлжинд 5 м3 секунд буюу нэг секундэд 5 тонн усыг дамжуулах ус хэрэглээний тооцоо гарч байна. Энэ нь Монгол орны өнөөгийн ус хэрэглээний 30 гаруй хувийг эзэлж байгаа.

НҮБ-ын Европын эдийн засгийн комисс энэ чиглэлээр гол мөрнөөс ус авч болох хэмжээний талаар зөвлөмж гаргасан байдаг. Энд гол мөрнөөс авч ашиглаж байгаа усны хэмжээ, түүний олон жилийн дундаж урсцын 10 хувиас хэтрэхгүй байвал хангалттай буюу тохиромжтой. Энэ хэмжээ 20 хүртэл хувь бол ус ашиглах ба урсцын тохируулгыг хязгаарлах шаардлагатай ингэж ингэж зүйлчилсэн байдаг.

Эко системийг тэтгэх урсцыг уг мөрөнд үлдээж Сэлэнгэ мөрнөөс авч ашиглаж болох усны хэмжээг 10 хувь гэвэл Сэлэнгэ мөрөн, Гуртын гүүр орчимд 13 м.сек буюу нэг секундэд 13 тонн усыг авч болно гэсэн ийм тооцоолол байгаа. Харин татахаар төлөвлөж байгаа 5 м3 сек. ус бол энэ орчмын усны нөөцийн 3,8 хувь.  ОХУ-ын Сэлэнгэ мөрнөөс ОХУ-д орж байгаа усны маш бага хувийг, 0,5 хувийг эзлэх ийм төлөвтэй байгаа юм.

Сэлэнгэ мөрөн, Худаг-Өндөр буюу Гуртын гүүр орчимд түүний хамгийн бага урсац 1, 2 дугаар сард тохиодог. Тухайлбал, хамгийн бага урсацтай сарын дундаж усны урсац нь 13 орчим м3 сек буюу энэ хавийн усны нөөцийн 10 орчимтой дүйцдэг. Энэ нь Сэлэнгэ мөрнөөс  5 м3 усыг улирлаас үл хамааруулан байнга дамжуулах боломжтойг харуулж байгаа юм.

Мэдээж, уур амьсгалын өөрчлөлтийн нөлөө байгаа. Тийм учраас бид уур амьсгалын өөрчлөлт түүхэндээ яаж ирсэн бэ гэдэг талаар нэг слайд үзүүлье.

Энэ зураг дээр, модны цагирагийн мэдээгээр манай эриний 262 оноос 2000 он хүртэлх Монгол нутаг дээр болсон хүйтрэл, дулаарлын ерөнхий тоймыг харуулж байгаа. Энэ дээр, Их Монгол Улсын үед харьцангуй дулаан, сүүлийн үед дулаарал эрчимтэй нэмэгдэж байна гэдэг нь эндээс харагдаж байгаа. Цэнхэрээр хүйтрэлийг харуулж байгаа. Хүйтрэл бол манай энд эрин үедээ янз бүрээр байжээ. Эдгээр мэдээг ашиглаад бид нар Сэлэнгэ мөрний худаг орчмын буюу Гуртын гүүр орчмын олон жилийн урсцын хэлбэлзлийг гаргасан байгаа. Эндээс харахад урсац төдийлөн буураагүй. Гэхдээ 1996 оноос хойш бага устай үе үргэлжилж байгаа. Бага устай үеийн үргэлжлэх хугацаа, их устай үеийн үргэлжлэх хугацаанаас арай 7-8 жилээр урт байдаг юм байна гэсэн ийм тойм харагдаж байгаа. Үүний зэрэгцээгээр сүүлийн үед бага устай үе уур амьсгалын өөрчлөлтийн нөлөөлөл дор явагдаж байгаа учраас говийн бүсэд нэлээн олон нуур тойром ширгэсэн байгаа. Талбайн хэмжээнээс нь хамааруулаад энэ зураг дээр 2014 оны байдлаар 500 гаруй ширгэсэн нууруудын тархацыг үзүүлсэн байгаа.

Монгол орны гадаргын усны тооллогыг гурван удаа хийсэн байдаг. 2003, 2007, 2011. Эндээс үзвэл голын нийт тооны 12 хувь, нуурын 15 орчим хувь, булгийн 15 орчим хувь нь хатаж ширгэж байжээ гэсэн ийм дүн харагддаг.

Энд, Сэлэнгэ мөрний Хялганатаас дээших сав газрын зургийг үзүүлсэн байгаа. Гуртын гүүр орчмоос ус татна гэвэл бид нарын сав газар энд харагдаж байгаа. Монголын нутаг дахь нийт Сэлэнгэ мөрний сав газрын 1/3 орчим ус нь бүрэлдэж байдаг ийм сав газар. Нийтдээ ус хурах талбай нь 93 орчим км2. Усны нөөц нь олон жилийн дунджаар 132 шоо метр секунд байгаа.

Үүнээсээ доошлоод Сэлэнгэ мөрний зүүн гар талаас Эгийн гол зутгана. Энэ урсархаг талбай нь 41 мянган км2. Усны нөөц 100 орчим м3сек. Ингээд Эг, Сэлэнгийн бэлчрээс доошоо усны нөөц нь 230 орчим болж нэмэгддэг ийм онцлогтой байна. Сэлэнгэ бол манай орны хамгийн том гол, хамгийн тогтвортой усны эх үүсвэр байдаг ийм онцлогтой.

Сүүлийн жилүүдэд Монгол даяар, дэлхий даяар уур амьсгалын дулаарал, өөрчлөлт явагдаж байгаа. Энэ сав газарт мөн тодорхой хэмжээний өөрчлөлт байна. Тухайлбал, Сэлэнгэ мөрний сав газарт сүүлийн 75 жилд жилийн дундаж агаарын температур 2,29 градусаар нэмэгдсэн. Хур тунадас ялимгүй буурах хандлагатай. Түүний бууралтын хэмжээ нь жилдээ сүүлийн 75 жилд 41,4 мм орчмоор буурчээ эсэн ийм тооцоо гарч байгаа. Үүнтэй уялдаад Сэлэнгэ мөрөн Гуртын орчимд сүүлийн 1940-2014 оны хооронд хамгийн дулаан арван жил 1996 оноос хойш ажиглагдсан байгаа. Мөн урсцын хэмжээндээ энэ нь нөлөөлсөн. Тухайлбал, хамгийн бага устай, бага тунадастай жилүүдийн 5.

С.Батболд:  -Жаахан товчхон танилцуулаарай. Гишүүдэд материал тарчихсан учраас.

Г.Даваа:  -Сэлэнгэ мөрнийг түрүүн хэлчихсэн учраас би слайдыг алгасаад, жирийн доторх урсцын хуваарилалтын талаар товчхон хэлье. Энэ дээр түрүүн хэлсэн. Өвлийн улиралд ус татах хүртэл боломжтой ийм зүйл. Ийм учраас 1, 2 дугаар сардаа хамгийн бага устай байдаг. Гэсэн хэдий боловч ямар ч тохиолдолд 13 кубээс бага устай байдаггүй ийм онцлогтой.

Хэрлэн голын усны горим, нөөцийн талаар би танилцуулъя. Хэрлэн гол бол манай орны хамгийн урт гол. Монгол орны хэмжээнд 94629 ам.км талбайгаас усаждаг. Нийт урт нь 1382 км. Үүнээс Монголд 1163 км ийм урт. Нэг онцлог нь гол мөрнийхөө, сав газрынхаа эхэнд урсац нь бүрдээд, доошоо урсцынх нь 30 орчим хувь нь голынхоо эко системийг тэтгэх, татмын нугаа тэжээх, газар доорх усаа тэжээх байдлаар алдагдаж улсын хилээр 17 м3. секунд хэмжээтэйгээр гарч урсдаг. Гол мөрний урсцын жилийн доторх хуваарилалтын тухайд бол өвөлдөө гол маань мэдээж ёроолдоо хүртэл хөлдөнө. Тийм учраас 5-10 дугаар сардаа ус авах, ус татах боломжтой.

С.Батболд:  -Дөхөж байна уу?

Г.Даваа:  -Одоо дуусах гэж байна. Ингээд гол, мөрний усны нөөцийг нь энд үзүүлсэн байгаа. Сүүлийн жилүүдэд ууршилт харьцангуй ихсэж байгаа. Гэсэн хэдий ч Хэрлэн голоос олон жилийн дундажийн 10 хувьтай дүйцэхүйц усыг авах боломжтой. Харин урсцын тохируулга хийснээр 2000 л.сек буюу 2000 куб.усыг Өмнийн говь руу шилжүүлэх авч ашиглах боломжтой юм гэсэн ийм дүгнэлтийг хийсэн байгаа. Ингээд анхаарал тавьсанд баярлалаа.

С.Батболд:  -Баярлалаа. Дараагийн мэдээллийг сонсъё.


Дараагийн мэдээлэл маань өмнөд говийн газар доорх усны хэрэглээний талаарх мэдээллийг Ногоон говь хөгжлийн төсөл төрийн бус байгууллагын зөвлөх, гидрогеологич Ганхуяг танилцуулна.

-Товчхон, материал тарчихсан учраас хэлье гэсэн санаагаа л хэлчихээрэй, Ганхуяг аа.

С.Ганхуяг:  -Би та бүхэнд тодорхой гурван зүйлийг л хэлэх гэсэн юм. Өмнөд говийн бүсийн газар доорх усны өнөөгийн хэрэглээ, судалгааны байдал, хэтийн төлөв гэдэг дээр тоо баримт хэлье.

С.Батболд:  -Говийн газар доор ус байна уу, үгүй юу гэдгийг л хэлчих. Байгаа юм уу, байдаггүй юм уу. Бид нар харахдаа юу ч байдаггүй байх л гэж боддог юм.

С.Ганхуяг:  -Судалгаа бол 1970 оноос эхлээд явагдсан. Нийтдээ энэ говийн гурван аймагт.

С.Батболд:  -Ганхуяг аа, 2 номерын микрофон дээрээ суучих. Тэндээс хамаагүй тод сонсогдож байна. Индрийн микрофон болохгүй байна. Тэгвэл арай амар, тод сонсогдоод байна.

С.Ганхуяг:  -Энэ бүс нутагт 1970-аад оноос газар доорх усны судалгааг нэлээн явуулсан, нийтдээ 32 сумын 42 газарт хийгдсэн газар доорх усны судалгааг аймаг, аймгаар нь энэ дээр хүснэгтээр харуулчихсан байгаа. Өмнөговь, Дорноговь, Дундговь гээд. Нийтдээ өнөөдрийн байдлаар энд 440 мянган  м3 усны нөөцийг тогтоогоод одоо яг ашиглаж байгаа. Энэ нь нээсэн энэ ордоос өнөөдрийн байдлаар 329 мянган  м3-ыг нь яг ашиглаж байна. Энэ нь ойролцоогоор 3500 л.сек ус байгаа юм. Цаашдаа энэ бүс нутагт яах вэ гэхээр, уул уурхайн үйлдвэрүүд эрчимтэй хөгжиж байгаа учраас 2020 он гэхэд энд зөвхөн уул уурхай дээр гэхэд хэрэглээ 300 мянган м3 хоногийн нөөцийг ашиглана гэсэн судалгааг судлаачид гаргаад байгаа. Ингээд үзэхээр нийтдээ 2020 оны үед энд 5 мянган л.сек буюу 450 мянган  м3 ус ашиглах тооцоо гарч байгаа, газар доорх ус.

Үндсэндээ энэ бүс нутаг 100 хувь газар доорх усаар хангагдаж, гадаргын ямар ч ус байхгүй. Нийт нөөцийг нь судлаачид тогтоохдоо 200 сая  м3 жил гэж тогтоосон байгаа. Энэ бол 6,3 л.сек ус шүү дээ. Энэ усыг бид тогтоож, энэ төслөөр хэрэгжүүлэх л энэ төслийн ажлыг хийсэн байгаа юм. Тэгээд манай гидрогеологичид тогтоохдоо энэ хоёр голоос ойролцоогоор 5-7 мянган л.сек буюу 200 орчим сая жил нөөцтэй усыг дамжуулна гэсэн ийм л тооцоог хэлээд байгаа юм. Үүнийг л та бүхэн анхааралдаа аваач ээ гэж байгаа юм. Гадаргын усыг ашиглах нөхцөл бол яг энэ бүс нутагтаа бүрдсэн байгаа. Зайлшгүй шаардлагатай.

Цаашид энэ бүс нутгийн ус нөхөгдөх нөхөн сэргээгдэх ямар ч нөхцөлгүй. Ерөөсөө гүнийх нь ус дандаа дарагдмал, аль ч талаасаа тэжээл авдаггүй. Газар доорх ус хоёр үндсэн тэжээл авдаг гол нөхцөл байдаг. Нэг нь гадаргаас, нэг нь ус хуримтлуулах талбайгаас. Энэ хоёр нь хоёулаа энэ бүс нутагт байхгүй. Ерөөсөө хур тунадасны хэмжээ жилд 40-80 мм унаж байгаа шүү дээ. Энэ бол манай нийт нутгийн дунджаас харахад 4 дахин бага байгаа юм. Тийм болохоор энэ бол хөрсний хуурайшилт маш их явагдаж байгаа. Хөрсний чийг байхгүй болж байна, өнгөнд хэрэглэж байгаа уснууд үндсэндээ байхгүй болж байна шүү дээ. Ерөөсөө хуурайшил энэ нутгийг өнөөдөр яг нөмөрч байгаа юм. Энэ бол газар доорх усаар их оролдвол энэ бүс нутаг цаашдаа тун удахгүй яг цөлжилтөнд бүрэн хамрагдана. Ингээд анхаарал тавьсанд баярлалаа.

С.Батболд:  -Ганхуягт баярлалаа.

Одоо ус дамжуулах инженерийн байгууламжийн судалгааны талаарх мэдээллийг Усны барилгын инженер, доктор Батдорж танилцуулна.

-2 номерын микрофоныг өгье.

Ц.Батдорж:  -Сая манай гол, мөрний усны нөөц, говьд газар доорх усыг яаж ашиглаж байгаа талаар манай хоёр дүгнэлт хэллээ.

Миний илтгэлийн зураг гарч ирж байна. Гол, мөрнийг ашиглах зайлшгүй хэрэгцээ гарч ирж байна. Монгол орны эх газрын эрс тэс уур амьсгалтай, ийм бага тунадас унадаг мөртлөө дэлхийн цаг уурын ялангуяа энэ дулааралд хамгийн их өртөж байгаа орон юм. Өөрөөр хэлбэл, цөлжилт нь үнэхээр их болчихлоо гэдгийг монголч эрдэмтэд энэ дээр гаргаж ирж байна. Энд дэлхийн цаг уур 07 градус цельсээр дулаарч байхад Монголд 2,2 градусаар дулаарчихсан, энэ зураг дээр харагдаж байна. Манай эрдэмтдийн судалгаагаар бол говийн бүс нэн хуурайшилтад өртчихсөн, нутгийн 72 хувь нь цөлжилтөнд орчихсон ийм байна. Ийм нөхцөлд бид нар говийн доорх усаа сорж ашигласаар байна. Энэ төслийн гол зорилгыг би танилцуулъя гэж бодож байна. Энэ нь юу вэ гэхээр Монгол орон гол мөрний ус элбэгтэй бүсээс гол мөрнийхөө усыг говийн ус багатай газар руугаа татан авчирч хэрэглэх ийм боломж. Тэгээд энэ цөлжилтийг сааруулахад энэ төслийн гол зорилго оршиж байгаа юм.

Төслийн гол үндэслэл нь 2005 оноос хойш яригдаж байгаа “Ногоон хэрэм үндэсний хөтөлбөр”, “Цөлжилттэй тэмцэх үндэсний хөтөлбөр”, “Уур амьсгалын өөрчлөлтийн үндэслэл”, “Ногоон хөгжлийн бодлого”, Монгол Улсын “Мянганы хөгжлийн зорилтод тулгуурласан үндэсний хөгжлийн цогц бодлого”, “Ус үндэсний хөтөлбөр” ийм үндэслэлүүд нь манай энэ төслийн гол хэрэгжүүлэх шаардлага гарч байгаа юм. Тухайлбал “Ус үндэсний хөтөлбөр”-ийн 3.3.2-т Орхон, Сэлэнгэ, Хэрлэн зэрэг том голууд дээр урсцын тохируулга хийх, усан сан байгуулах, шилжүүлэн ашиглах боломжийн талаар судалгааг хийж боломжит тал руу зураг төсөл зохиох, барьж байгуулах ажлыг эхлүүлнэ гээд ингээд заачихсан байгаа. Энэ бол манай төслийн гол зорилт болж байгаа юм.

Дараагийн зураг гаргая. Энэ зураг дээрээс бид нар харж байна, Монгол орны гол мөрнүүд үндсэндээ нутгийн хойд хэсэгт байдаг өмнөд хэсэг бол үнэхээр ямар ч гадаргын ус үндсэндээ бараг байдаггүй. Тийм учраас говийн бүс бол үнэхээр гадаргын усны нөөцгүй гэж ингэж тооцогддог. Ихэнх мөрний уснууд ОХУ-аас БНХАУ-ын нутаг дэвсгэр руу урсан гарч байгааг бид нар энэ зурагнаас харж байгаа. Энэ дээрээс юу ярих гэж байна вэ гэхээр, дараагийн зураг дээр гадаргын усны нөөц, газрын доорх усны нөөцтэй одоогийн ашиглаж байгааг харьцуулж байна. Бид нар нийтдээ гадаргын гол, мөрний усны нөөц 36,4 км3.жил, газрын доорх нь 10,8 км3.жил байхад бид 0,5 км3.жил буюу нийт нөөцийнхөө 1 хүрэхгүй хувийг ашиглаж байгаа юм. Тэгвэл бусад орнууд 20-80 хувийг гол, мөрний гадаргын усыг ашигладаг юм байна.

Дараагийн бөөрөнхий зураг дээр бид нар цэнхрээр нийт гол, мөрний нөөцөөс манай Сэлэнгэ ямар хэмжээг эзэлдэг юм бэ, нөгөө талаас Хэрлэн ямар хэмжээтэй вэ гэдэг нь харагдаж байна. Жишээлбэл, Сэлэнгэ бол нийт нөөцийн 30 хувь, Хэрлэн бол 2 хувийг нь ашиглаж байгаа юм. Тэгвэл бид нар гадаад орнууд яагаад байгаа юм бэ? Би хоёр хөршөөсөө эхлээд ярья гэж үзэж байна. ОХУ бол өнөөдөр нийт нутаг дэвсгэрийнхээ бараг Хөвсгөлтэй тэнцэх олон арван том нуурууд дээр боомт бариад усан сан үүсгээд тэр нь 150 км3. Сая ярьсан манай нийт голын хэмжээнээс 5 дахин тийм усыг усан сандаа хуримтлуулчихсан ашиглаж байна. Манай Ангараг мөрөн дээр гэхэд л дөрвөн том усан цахилгаан станц барьчихсан, одоо тав дахиа эхэлж байна. Түүний цахилгааныг бид нар үндсэндээ хэрэглэж л байгаа.

Хятад улс ямар байна вэ. Хятад улс өнөөдөр говийнхоо, нутгийнхаа өмнөд ус ихтэй бүсээс нутгийн хойд хэсэг рүү, манай Сэлэнгэ мөрөн шиг усыг 1116 км газар 11 удаа том насосоор, Хөх мөрнөөс Бээжин, Тэньжиний чиглэлд авчирч байна. Мөн дунд шугам гээд сувгаар 9,5 км3 усыг жилдээ, бас Сэлэнгэ мөрөнтэй адилхан. Манай Хэрлэн голын усыг 16 дахин ихэссэн шиг тийм усыг урд талаасаа татаж ашиглаж байна. Үүнийг манай Байгаль орчны яам, бусад улсууд өнгөрсөн жил бид нар уржнан өвөл 20-иод хүний бүрэлдэхүүнтэй газар дээр нь явж судалж энэ мэдээллийг авчирсан шүү. Энэ зургийг үзүүлж байна. Гэтэл өнөөдөр Монгол орны газрын урд хэсэг, Хятадын хойд хэсэг бол үнэхээр усгүй гэдэг нь тэр зураг дээр харагдаж байгаа.

Дараа нь бид нар АНУ-ын Калифорнын төслийг ярьж байна. Энэ төсөл 1960 оноос хойш эхэлж хэрэгсэн. Одоо бол жилдээ 5,2 км3 усыг 1100 гаруй км газар суваг, хоолойгоор дамжуулан ашиглаж байна. Энд 23 хүний сая унд, ахуйн ус, 6500 гегаватт усны эрчим хүч. Ерөөсөө энэ усны эрчим хүчээ ашиглаж байгаа. Энд нийтдээ 610 метр өндөрт анхны ус хуримтлуулсан усан сангуудаасаа тийм өндөр дээгүүр давуулж ашиглаж байгаа юм. Би энэ яриад байгаа нь манайд бас өөрөө боломж байгаа учраас тэр рүү очихын тулд гадаад туршлагуудыг ярьж байгаа шүү. Ливи улс гээд бид нарын ярьж байгаар их сайхан элсэн цөлд нэг улс байдаг. Энэ улсад өнөөдөр 2820 км газар суваг хоолойгоор усыг татан ашиглаж байна. Та нар тэр зураг дээр харж байгаа байх, сайн харагдахгүй байж магадгүй. Одоо ашиглаж байгаа хоолойн диаметрт 3 метрийн хоолойгоор ийм усыг ашиглаж байна.

Дараагийн нэг жишээ, Австрали улсыг ярьж байна. Австралийг бид нар эргэн тойрон далай тэнгэсээр хүрээлэгдсэн ийм ус ихтэй газар гэж бодоход нутагтаа бас гантай ийм газар. Энэ дээр 500 км хоёр том шугам өнөөдөр ашиглагдаж байна. Ер нь хуурайшилт, дэлхийн дулааралтай холбогдоод Австрали тив өөрийнхөө гол мөрний усыг 500-3000 км-т урсгахаар ийм том дөрвөн төслийг өнөөдөр төлөвлөөд ингээд хэрэгжүүлж эхэлж байна.

Олон улсад ингэж гол, мөрнийхөө усыг ашиглаж, ингэж цөлжилт, хуурайшлын эсрэг энэ дэлхийн цаг уурын эсрэг ингэж ашиглаж, нөгөө талаар хүн ардаа хэрэгцээт усаар хангаж ингэж ашиглаж байхад манайх ямар байна вэ гэдгийг би энэ дээр ярих гэсэн юм. Манайхан усгүй бол амьдралгүй гэж ярьдаг. Говьд өнөөдөр усгүй болж байна. Үүнийг олон эрдэмтэд судалж тогтоогоод байгаа. 

Эрдэнэтийн уулын баяжуулах үйлдвэр 1970-аад оноос хойш өнөөдрийг хүртэл манай Сэлэнгэ мөрний хөвөөнөөс дөрвөн өргөлттэйгөөр 1 секундэд 1600 л.сек-ийн 50-иад сая м3 усыг Сэлэнгэ мөрний хөвөөнөөс жилдээ ашиглаж байна. 65 км газарт дамжуулан өнөөдөр ашиглаж байхад энэ голын усанд ямар нэгэн экологийн өөрчлөлт байгаагүй. Харин өнөөдөр Эрдэнэтийн үйлдвэр энэ усаар хангагдсанаараа Монголыг өдий хүртэл чирч явна. 

Дараа нь, говь руу очъё. Говь руу өнөөдөр манайх Оюу толгой гэж ярьж байгаа. Оюу толгой бол Галбын говь, гүнийн хоолойн усыг секундэд 900 литрээр татаж хэрэглэж байна. Ухаа худгийн нүүрсний уурхайд өнөөдөр 150 литр, нийтдээ хоёр хэсгээс татаж байгаа 220-иод л.сек-ийг 8 дент-ээс татаж байна. Манай МАК-ийн уурхай өнөөдөр Нарийны хоолойноос 300 гаруй л.сек усыг татахаар Цагаан суваргын орд руу төлөвлөгдөөд энэ зураг нь хийгдсэн, ингээд баригдаж байна. Манайхан зургийг нь хийсэн шүү.  Өөрөөр хэлбэл, бид нар дандаа говийнхоо усыг сая яригдсан нөөц багатай говийн усыг ингэж ашиглаж байна.

Хөдөөгөөр явж байхад, одоо гар худаггүй боллоо, ус маань доошлоод байна гэж малчид ярьж байна. Бидний саяын цөлжилтийн зурагнаас харахад үнэхээр гадаргын усаа дэлхийн нийттэй адилхан ашиглахгүй бол болохгүй нь ээ гэдэг дээр хүрээд энэ гадаргын судалгааг хийлээ.

С.Батболд:  -10 минут болчихлоо.

Ц.Батдорж:  -Одоо дуусгалаа. Энэ гадаргын судалгаа хийхэд бид хоёр газар хийлээ. Энэ нь яах вэ гэхээр бид Хэрлэн голоос Өмнийн говь руу Цогтцэций, Оюу толгой хүргэх. Нөгөө талаас Сэлэнгэ мөрнөөс усыг ямар нэгэн тохируулгагүйгээр шууд аваад тэгээд мөн Оюу толгой хүргэх ийм трассуудын дагуу судалгаа хийлээ. Энэ судалгааны дагуу хийхэд бид нар саяын хүмүүс ямар хэмжээний ус авч болох талаар ярилаа. Байгалийн экологид ямар ч нөлөөлөлгүйгээр ингээд аваад явахад бид 5-6 дахин өргөөд хүргэх ийм боломж байна.

Би Сэлэнгэ мөрнөөс эхлээд ярья. Сэлэнгэ мөрнөөс нийтдээ, ойролцоогоор 830 орчим км газар, гурван газраас ус авч явж байгаа юм. Тэрнээс бид нар өнөөдөр Гуртын гүүр гэж байгаа юм. Ер нь энэ цаашдаа техник, эдийн засгийн үндэслэлийн судалгаанд шийдэгдэх ёстой асуудал. Эндээс бид нар усыг аваад 830 гаруй км дамжуулаад эргийн ус авагч гэж яг саяын Сэлэнгээс Эрдэнэт усаа авч байгаатай адилхан ийм байгууламжаар аваад тэгээд 830 км газар явахад хамгийн өндөр цэг нь 800 метр дээгүүр өргөж байна. Нэг ийм боломж.

Нөгөө нь, бид нар Хэрлэн дээр, Хэрлэн гол нэлээн урсац багатай байдаг учраас, өвөлдөө хөлддөг учраас бид нар Хэрлэн гол дээр урсцын тохируулга хийснээр жилийн турш 2 м.сек буюу 2000 л.сек, өнөөдрийн говийн хэрэгцээг авах ийм боломж байна гэдгийг бид нар судалж гаргалаа. Үүнтэй холбоотой мөнгө, төгрөгийн асуудлуудыг бид энд ойролцоогоор бодож гаргасан байгаа. Энэ танилцуулгад байгаа. Нийт усны хэрэглээг бид 4-5 м.сек.

С.Батболд:  -Гишүүд ерөнхийдөө ойлгочихсон юм шиг байна. Танд баярлалаа.

Ц.Батдорж:  -Ингээд ер нь ийм боломж байна гэж би хэллээ. Тэгээд төслийн ач холбогдлын талаар бид нар мэдэж байгаа. Говийн хүн ард малаа цэвэр цэнгэг усаар хангах, говийн цөлжилтийг бууруулах, байгалийн дулаарлын эсрэг яах ийм олон ач холбогдолтойг та нар бүгдээрээ мэдэж байгаа учраас, анхаарал тавьсанд баярлалаа.

С.Батболд:  -Одоо гишүүдийн асуултад хариулах маягаар явна.

-Асуулттай гишүүд нэрсээ өгчихье.

Баттулга гишүүнээр нэрсээ тасалъя.

Оюун гишүүн асууя.

С.Оюун:  -Баярлалаа. Монголын хувьд нийт усны нөөцийн 80 хувь нь талбайнхаа, газар нутгийн 1/4-т байдаг л даа. Говь маань ус багатайг бүгдээрээ сайн мэдэж байгаа. Та бүгд тайлбарлахдаа их тодорхой, яг энэ ус юунд хэрэглэгдэх юм бэ гэдгийг тайлбарлахгүйгээр ерөнхийд нь цөлжилт, дулаарал, говийн малчид гэчихээр чинь дэндүү ерөнхий, тэгээд үр дүн нь харагдахгүй байгаад байгаа юм. Өөрөөр хэлбэл, дэлхийн дулааралтай тэмцэх гэж байгаа бол Сэлэнгийн юм уу, Хэрлэнгийн усыг урагшаагаа татаад говио услаад барахгүй шүү дээ. Худаг ус хэрэгтэй байгаа бол малчдад төдөн малчид амьдардаг, төд нь худагтай, төд нь худаггүй, төчнөөн ус хэрэгтэй, хойноос зөөхөд төчнөөн үнэтэй, гүнийн худаг гаргахад төчнөөн ч гэдэг юм уу, ойлгомжтой, тодорхой юм ярихгүй болохоор, маш ерөнхий. Тэртэй тэргүй мэдэж байгаа юмнууд ярьчихаад, яг юунд энэ усыг хэрэглэх гээд байгаа юм бэ? Жишээлбэл, 5 литр ус говьд хэрэгтэй, Оюу толгойд хэрэгтэй, Таван толгойд хэрэгтэй, Баянхонгорт тийм үйлдвэрлэлд хэрэгтэй ч гэдэг юм уу ингэж хэлчихээд, түүнд нь одоо байгаа ус нь 5 литр хэрэгтэй байтал 1-хэн литр ус байна, тэр нь гүнийх юм байна, тэгэхээр нэмж төдөн төгрөгөөр оруулж ирье. Говьд байгаа усыг төдөн төгрөгөөр бид нар шоо метрийг нь авч байна, гэтэл хойноос оруулж ирэхэд төдөн төгрөгөөр оруулж ирнэ гэж ойлгомжтой ярихгүй болохоор их ерөнхий яриад, мэдэж байгаа юм яриад байхаар чинь яг яах гээд байгаа чинь ойлгогдохгүй байна шүү дээ.

Гэхдээ энэ төсөл олон жил яригдсан. Хэрлэн гол яригдсан, дээр нь, Орхон гол яригдсан, түрүүн Гансүх сайдын үед ч яригдсан, Цогтбаатар сайдын үед ч яригдсан. Бидний үед ч гэсэн энэ яригдаж байсан сэдэв л дээ. Хамгийн гол нь манайд юунд хэрэгтэй вэ гэхээр зүгээр нэг дулааралтай, цөлжилттэй тэмцэх биш яг тодорхой үйлдвэрлэлийн зориулалтын ус л хэрэглэх гээд байгаа шүү дээ. Тийм биз ээ, тэрнээс зүгээр цөлжилттэй тэмцэхийн тулд, говьд байдаг бол газар тариаланч байдаг юм уу. Тэгэхгүй бол, тэртэй тэргүй бидний нүүдэлчин мал аж ахуйгаар олон зуун, олон мянган жил яваад хэдийгээр цөл усгүй ч гэсэн тэгээд бас яг өөрсдийнхөө ногоон соёл иргэншлийнхээ хүрээнд, бэлчээрийн мал аж ахуйн хүрээнд ус худгаа олоод л яваад байсан шүү дээ. Тэгэхээр тодорхой тоонууд хэлмээр байна.

Би юу асуух гэж байна вэ гэхээр нэгдүгээрт, шоо метр ус 1500 км зөөвөл, 600 км зөөвөл, 800 км гээд янз, янзын км байна шүү дээ. 1 шоо метр ус говьд хэдэн төгрөгөөр очих вэ? Та нар 1 км-ийн хоолойгоо биччихсэн байна. 1 шоо метр ус хэдээр очих вэ, говьд хэдийгээр гүнийх ч гэсэн тэрийг хэдээр олж авч байгаа юм бэ? Жишээлбэл, Оюу толгой дээр усыг хэрэглэх хэмжээг 900-аар зөвшөөрөөд явж байгаа шүү дээ. 80 хувийг нь эргэлтэнд оруулж байгаа юм. Эрдэнэт бол усаа бараг л эргэлтэд оруулахгүй байгаа. Тэгэхээр эргэлтэд оруулахыг дэмжихийн тулд бид нар бас усны төлбөрөө нэмсэн шүү дээ. Тэгэхээр яг ямар, ямар төслүүдэд хэчнээн хэмжээний ус хэрэг болоод, тэр нь говьд байхгүй болоод хэдэн төгрөгөөр аваачих гээд байгаа юм бэ гэдэг тодорхой юмнуудад хариулмаар байна.

Дээр нь усны шугам татахаар мэдээж гадаргуун дээр татаж болдог, доогуур нь татна. Монгол бол гадаргуун дээр татаж болохгүй, хөлдөх учраас заавал доогуур нь татна шүү дээ. Тэгэхээр үнэтэй л болж байгаа байх. Газын хоолойтой жишиж болдоггүй. Яагаад гэвэл газын хоолой илүү хямдхан, газ тээвэрлэхэд хямдхан, хөлдөхгүй болохоор шал өөр л байдаг юм билээ. Тэгээд байгаль орчинд ямар ч нөлөөгүй, нийгэмд нөлөөгүй маягаар яриад байна. Яг хойно амьдарч байгаа нийгмийн асуудал, тэгээд усаа хамаагүй зөөлгөхгүй гээд юмнууд бас байдаг л даа.

С.Батболд:  -Оюун гишүүн нэлээн тодорхой асуултууд тавилаа. Та бүхэн бичиж авсан байх гэж бодож байна.

-2 номерын микрофон дээр, товч хариулаарай.

Г.Даваа:  -Оюун гишүүний асуултад хариулъя. Ер нь энэ трассын дагуу нийтдээ 440-өөд мянган хүн байгаа, мал сүргээс нийтдээ 8 сая мал байгаа, 2000 орчим литр.сек ус хэрэглэнэ гээд тооцсон. Уул уурхайд 1800 гаруй литр ус хэрэглэнэ гээд тооцсон. Нийт ус хэрэглээг ингэж гаргасан. Энэ бол урьдчилсан судалгаа байгаа учраас бид нар ерөнхийдөө багцаалдаж ингэж гаргасан. Шугам хоолойн хэмжээг бид нар газар доогуур, ерөнхийдөө доогуур том шугам ирж байгаа учраас хөлдөлт багатай байгаа.

Өмнөговьд өнөөдөр 1 м3 ус 2000 орчим төгрөг байгаа, Сүхбаатарт 3000 төгрөг байгаа. Бид Хэнтийн, Хэрлэн голоос дамжуулахад 600 төгрөгөөр очиж байгаа. Энд нэлээн нарийвчилсан судалгаан дээр би ярьж байна. Харин Сэлэнгэ мөрнөөс татахад 2,6 тэрбум орчим төгрөг, Хэрлэн голоос татахад 0,9 тэрбум доллар. Иймэрхүү багцаалсан тооцоонууд гарсан байгаа. 1 м3 усыг би сая хэлчихлээ. Энэ говь уруу очихдоо одоогийн ашиглаж байгаа усны үнээс хямдарч очно. Хоёрдугаарт, говийн шорвог ус биш, хүн амын ундны усанд тохирсон тийм ус очно. Энд бид барагцаалсан тоонууд байна. Эдгээрийг танилцуулахад ийм байна. Малын тоо 8 сая гаруй мал. Яг шугамынхаа дагуу авсан, түүнээс хол аймгаар нь тооцоолоогүй шүү. Хүний тоо нийтдээ 410 орчим хүн амьдарч байна.

С.Батболд:  -Оюун гишүүн тодруулъя.

С.Оюун:  -Энэ төслийг дэмжмээр байгаа юм. Тэгээд тайлбарлаж байгаа хүмүүс нь ингээд байна. Хямдхан очно гэхээр хэцүү шүү дээ. Яагаад гэвэл та хөрөнгө оруулалтаа нөхөхгүй тохиолдолд гадаргын ус учраас хямдхан бодогдоод байгаа юм. 2,6 тэрбум долларын хөрөнгө оруулчхаад түүнийгээ нөхөхгүй тохиолдолд хямдхан очно. Нөхнө шүү дээ. Улсаас хаа нэгэн газраас зээлээр гарна шүү дээ. Тэгэхээр шугамаар зөөсөн тохиолдолд ус заавал үнэтэй гардаг. Та хөрөнгө оруулалтаа тооцохгүйгээр хямдхан гэж яриад байгаа байхгүй юу. Эдийн засгийн тооцоогүйгээр яриад байна.

Нэгдүгээрт, хөрөнгө оруулалтаа нөхсөн тохиолдолд хэдэн төгрөг болох вэ?Дээр нь олон сая мал, 410 мянган хүн айл болгон руу та нар бас шугам татахгүй шүү дээ. Нэг том хоолой татах гээд байгаа биз дээ? Тэр том татсан хоолойгоо олон км-ийн цаана яаж хүмүүст хүргэх юм бэ? Мэдээж ус хүнд учраас 10-хан км юм уу, 100 км-ийн цаана зөөвөрлөхөд хамаагүй үнэтэй болчихдог шүү дээ. Тэгэхээр ерөнхийд нь 8 сая ч юм уу, 410 мянган хүнд хүрнэ гэхээр чинь бас л энгийн биш байхгүй юу. Дээр нь түрүүний асуугаад байсан, энэ яг хэнд очих гээд байгаа юм бэ, ямар үйлдвэрүүдэд очих гээд байгааг их тодорхой хэлмээр байна. Оюу толгой, Таван толгой, Баянхонгорт жишээлбэл яг тийм үйлдвэр дээр ч гэдэг юм уу, тэд хэрэглэх гээд байгаа хэрэглэгч нь хэн юм бэ? 410 мянган малчин айлд нэг том шугам татсанаар хүрэх юм уу? Айл болгон руу шугам татахгүйгээс хойш яаж хүргэх гээд байгаа юм бэ? 100 км-т зөөх юм уу, цистернээр зөөх юм уу? Эдгээрийгээ ойлгомжтой тайлбарлаад өгөөч. Дэмжмээр байгаа юм, та нарын тайлбар чинь үндэслэлгүй тайлбар яваад байх юм.

С.Батболд:  -2 номер дээр.

Ц.Батдорж: -Урьдчилсан судалгаа учраас ерөнхийд нь тооцлоо гэсэн. Ер нь бид нар том, том гол хэрэглэгч рүүгээ аваачиж өгсөн. Жишээлбэл, Өмнөговь, Дундговийн төв, Оюу толгой, Таван толгойн нүүрсний уурхай. Эд нар руу гол томоохон хэрэглэгчид. Өөрөөр хэлбэл, Эрдэнэтийн уурхай ашигтай ажиллаад, Эрдэнэтийн уурхайгаас 1  м3 ус бол өөрийн өртөг нь 1000 орчим төгрөг байгаа юм. Бид нар энэ дээрээс үндэслээд тооцоход ямар ч гэсэн Сүхбаатар шиг  м3 усыг 3000 -аар авахааргүй хүрч байгаа юм. Үүнийг ойролцоо тооцсон. Өөрөөр хэлбэл, 2,6 тэрбум доллар зарчихаад бид нар ямар хэмжээний усыг хэнд өгөөд, юу болох нь вэ гэдгийг ойролцоогоор бодоод үзээд 12 жил орчим өртгөө нөхчихөөр юмнууд гарч байгаа юм. Үүнийг нарийвчилсан судалгаа ТЭЗҮ-ийн үед л нарийвчилж гаргана уу гэхээс биш, одоо бидний хувьд ийм, ийм чухал төсөл байна, говь цөлжөөд байна, ус хэрэгтэй байна, хүргээч ээ, дэмжээч ээ гэсэн санаагаар л энэ төсөл орж ирж байна. Энэ төслийнхөө гол зорилгыг би түрүүн хэлсэн, тийм ээ.

С.Оюун:  -Дэмжмээр байдаг, та нар хариулт хангалтгүй байна.


Ц.Батдорж : -Ойлголоо.

С.Батболд:  -Бат-Эрдэнэ гишүүн асууя.

Б.Бат-Эрдэнэ:  -Баярлалаа. Газрын гадаргын усаа ашиглая гэдэг дээр санал нэг байлгүй яах вэ. Нэлээн олон жилийн өмнө, дөрөв, таван жилийн өмнө Улсын Их Хурлаар баталсан ийм тогтоолын төсөл, “Хэрлэн-говь” гэдэг төсөл санаачлаад оруулж ирж байсан л даа. Тухайн үед бид ямар үндэслэлээр эсэргүүцсэн бэ гэхээр, та бас сая танилцуулгадаа хэллээ. 1167 км урсаж байгаа Хэрлэн мөрөн, тэгээд говь, хээр, цөлийн бүсээр амь тавьж, хүч тавин зүтгэж урсаж байгаа шүү дээ. Дөрөв, таван аймгийн 24 сумын хэчнээн сая мал, хүнийг ундаалж байгаа ийм мөрөн. Сэлэнгэ мөрөнтэй харьцуулж болохгүй. Яг Сэлэнгэ дээр байдлыг үзээгүй болохоор би хэлж чадахгүй байна л даа. Та Сэлэнгээс хэчнээн жил Эрдэнэт үйлдвэр усаа татаад та нарын дэвшүүлж байгаа шугамаар хоолойгоор ус татаад ямар ч буруу зүйл гараагүй гэж.

Гэтэл Хэрлэнгээс Дархан сумын утгаас яг Хэрлэнгийн голдрилоос усыг нь татаа Бор-Өндөр жоншны баяжуулах үйлдвэр бас 20 гаруй жил ашиглаж байна шүү дээ. Тэгээд тэнд Дархан сумаас Хэрлэнгийн газрын ус оргилдог булагтай байсан байхгүй юу. Гэтэл тэр бүр байхгүй болоод ус нь хатаж ширгээд, тэр хавийн нутаг цөлжих ийм байдал руугаа орчихсон байгаа шүү дээ. Тэгэхээр хангайн бүс нутагт байж байгаа гол мөрний асуудал гадаргын усанд хандах хандлага нэг өөр, говь, хээрийн бүсэд байгаа гол мөрөнд хандах хандлага нэг өөр баймаар байгаа юм. Тэгээд бид тухайн үед “Хэрлэн-говь” төсөл яригдаж байхад ямар үндэслэлээр бид эсэргүүцэж байсан бэ гэхээр сүүлд нь улсын зорилготойгоор Бат-Эрдэнэ ерөөсөө газрын гадаргын усыг эсэргүүцдэг гээд, ус хуримтлуулахыг эсэргүүцдэг гээд пиар явуулаад байгаа байхгүй юу. Би бол дэмжихийн дээдээр дэмждэг. 

Одоо Хэнтий аймагт Сэнгүр горхи  буюу Цэнхэрийн гол дээр, Цэнхэрмандал сумын дээрхэн талд бид Төлөөгийн булан гэдгийг боочихоод тэнд усан мандал байгуулаад ус хуримтлуулаад усыг нь тэжээгээд байх тийм төслийг бид хийгээд байгаа хүмүүс шүү дээ. Тэгээд би эсэргүүцээгүй. Хамгийн гол нь Хэрлэн мөрнийхөө сав дагуу бүхэл бүтэн менежментийг нь та нар хийгээч ээ. Хэрлэн мөрний эхэн дээр алт ухаад байгаа уул уурхай, энэ компаниудынхаа үйл ажиллагааг зогсоогооч ээ гэдэг шаардлага тавиад, тэгээд урт нэртэй хууль гараад тэр компаниудыг чинь ингээд гаргачихсан. Тэгээд одоо Усны тухай хуульд өөрчлөлт оруулаад Усны сав газрын захиргаа гэдгийг байгуулаад Хэрлэн мөрний сав газрын захиргаа чинь менежментийн төлөвлөгөө гэдэг юмыг нь хийгээд Хэрлэн мөрнийх нь сав дагуу. Хуучин социализмын үед хэд хэдэн газар хөндлүүр, ус хуримтлуулах Унгарын Засгийн газартай хамтраад ийм судалгаа хийсэн юм билээ. Хэд хэдэн боломжтой газарт нь ус хуримтлуулах сан байгуулъя, асуудалд 1167 км-т нь иж бүрэн хандъя гэдэг ийм л асуудал тавиад, одоо тодорхой шинжлэх ухаан, судалгааны байгууллагууд нь төлөвлөгөө, хөтөлбөр, ТЭЗҮ-гээ гаргаад ингээд явж байгаа юм байна шүү дээ.

Гэтэл та нарын оруулж ирж байгаа юм чинь болохоор тэр байгууллагуудаас шал өөр, шууд Хэрлэнгийн, Сэлэнгийн усыг Эрдэнэт шууд шугам хоолойгоор өндөр өсгөдөг насосоор татаад авч байгаа шүү дээ. Түүнтэй адилхан төсөл хэрэгжүүлэх гээд байгаа байхгүй юу. Тэр чинь боломжгүй байна. Жишээлбэл, одоо Хэрлэнбаян-Улааны наад талд хавар, намрын шар усны үерийнх нь усыг хуримтлуулж байгаад усан сан байгуулж байгаад усыг нь ашиглах тухай асуудал ярьж байсан. Тэр төслөөсөө долоон дор юм орж ирж байна. Яг Хэрлэн дээр үүнийг хэрэгжүүлж болохгүй шүү. Сэлэнгийнхээ асуудлыг та бүхэн түүгээрээ яриарай. Хэрлэнгийнхээ асуудлыг хэдүүлээ бүгдээрээ иж бүрнээр нь асуудалд хандмаар байна шүү дээ.

Хэрлэнбаян-Улааны наад талд нь усан сангаа байгуулъя. Цаад талд нь Эрдэнэчимэг Сүхбаатарт олон удаа дэвшиж байсан хүн, Сүхбаатар, Түмэнцогт, Дорнод аймгийн яг зааг дээр ус хуримтлуулах далан байгуулах тийм боломж бий. Тэндээс нь усыг нь хуримтлуулаад. Сүхбаатар аймгийнхан ч ялгаагүй урагш нь усаа хуримтлуулах талаарх тийм юмнуудаа хиймээр байна шүү дээ.

С.Батболд:  -2 номер дээр.

Ц.Батдорж:  -Хэрлэн гол дээр сая ярьсан. Урсцын тохируулгагүйгээр шууд авч болохгүй гэдгийг бид нар сая ярьсан. Үнэхээр Хэрлэн гол дээр Дэлгэрхааны орчим Хэрлэн тооно гэдэг том усан сан үүсгээд ингээд хуримтлуулаад шууд ашиглаж болох юм гэж бид сая хүртэл тэгж ярилаа. Энэ судалгаа хийгдсэн. Энэ судалгааг би өөрөө хийсэн хүн. Бат-Эрдэнэ аварга бид хоёр Хэрлэнгийн талаар телевизээр хоёулаа үзэж л байсан хоёр. Үнэхээр урьд нь судлаагүй байсан, одоо Бат-Эрдэнэ аваргын ярьж байгаа зөв байхгүй юу. Үнэхээр өвөл нь тас хөлдчихдөг, үерлэхээрээ цөмөөрөө Хятад руу гараад явчихдаг. Бид нар одоо юу ашиглаж байна вэ гэхээр 1 хувийг нь хүртэл ашиглахгүй байгаа шүү дээ. Зөвхөн мал ууж байгаа. Өнөөдөр Хэнтий аймгийн төв газрын доорх уснаас нь ууж байгаа. Бүх аймгууд газрын доорх уснаас ууж байгаа. Хэрлэн голоос ерөөсөө ашиглаагүй, бүгд Хятад руу явж байгаа, энэ чинь. Тэгэхээр бид нар Хэрлэн тооно гэдэг том усан сан, цөөрөм үүсгэх гээд байгаа юм. 

Тэр нь юу вэ гэхээр та нар очиж үзсэн байх, Завхан гол дээр бид нар Улаан боомын усан цахилгаан станцыг ярихад ямар хэрүүл гарч байлаа даа? Тэгэхэд өнөөдөр Говь-Алтайнхан тэр том нуураа хамгаалалтад авлаа шүү дээ. Яг тэрэн шиг нуур үүсгээд, тэр ус нь яах вэ гэхээр зуны их үерийн 10-хан хувийг нь авч үлдэж байгаа юм. Би Хэнтий дээр энэ илтгэлийг тавиад зунд нь үерлээд гарч байгаа усны 10-хан хувийг авч үлдээд бусдыг нь Хятад руу явуулах гээд байна гэсэн чинь нэг аварга малчин хүрч ирээд “чи миний нутаг дээр үүссэн уснаас 10-ханыг нь авлаа, чи 50 хувийг нь ав” гэж намайг загнасан. Бид нар ийм урсцын тохируулга хийж 10 хүрэхгүй хувийг нь авна гээд сая Даваа доктор ярилаа шүү дээ. Ийм байгаа шүү. Тэгэхээр Хэрлэнд бид нар өөр хандаж байгаа. Хэрлэн бол урсцын тохируулгатай саяын бид нарын хэлсэн тоонууд бол яг энэ тоонууд, урсцын тохируулга хийх, усан сан, цөөрөм үүсгэхийг бүгдийг ойролцоогоор тооцсон байгаа.

Харин манай Бат-Эрдэнэ аварга бол зөв ярьж байгаа. Хэрлэн гол Сэлэнгээсээ шууд авч байгаа, Эрдэнэт шиг. Хэрлэн гол дээр урсцын тохируулга хийнэ, аварга аа. Наадах чинь яг танай нутаг дээр маш сайхан том нуур үүсээд Хөвсгөл рүү явахааргүй болно шүү.


С.Батболд:  -Бат-Эрдэнэ гишүүн тодруулъя.

Б.Бат-Эрдэнэ:  -Би иж бүрнээр нь асуудалд, одоо та нар Хэнтийд ус хуримтлуулах сан байгуулах тухай асуудал ярьж байна. Тэгвэл Болорчулуун гишүүн Дорнодын асуудлыг Дорнодод яах юм бэ гэдэг асуудал гарна, Эрдэнэчимэг гишүүн Сүхбаатар аймагт яах юм бэ гэдэг асуудал ярина шүү дээ. Тэгэхээр Хэрлэнг иж бүрнээр нь асуудалд хандах хэрэгтэй байхгүй юу. Тиймийн тулд улс бодлого гаргаад, хууль гаргаад сав газрын захиргаа байгуулаад нэгдсэн менежментийн төлөвлөгөө юмыг хийчхээд байна шүү дээ. Тэгэхээр та бүхэн төрийн бус байгууллагууд гээд. Та нарын үүсгэл санаачилгын энэ явж багаа юмыг би буруутгаж байгаа юм биш, гэхдээ энэ юмнуудаа та нар уялдуулаач ээ. Өнөөдөр Засгийн газарт өгчихсөн, ТЭЗҮ хийчихсэн байж байгаа шүү дээ. Өөр байгууллага, Далай захиралтай Увс аймгийн харьяат хүн хийчихсэн байгаа. Усны судалгаа шинжилгээ хийдэг хүн. Тэдний байгууллага юм хумаа хийчихсэн байгаа. Ингээд танай байгууллага юм хийчихсэн юм байна. Ингээд та талаас нь юмнуудаа үзээд иж бүрнээр нь асуудалд хандаач. Одоо энэ Байгаль орчны яам үнэхээр хариуцлагагүй байгаа байхгүй юу.

С.Батболд:  -2 номер дээр товчхон хариулъя.

Ц.Батдорж:  -Далайнх нарийн судалгаа хийгээгүй. Манайх бол өнгөрсөн 2013, 2014 онд нарийн судалгаа хийсэн. Хоёрдугаарт, Хэрлэн голынхоо хувьд энэ бол жинхэнэ ТЭЗҮ гарчихсан байгаа. Бид Хэрлэн голын менежменттэй нь цуг хийсэн. Бүр Сүхбаатарыг нь яах юм бэ, хилээр яаж давуулах юм бэ, энэ урсцын том нууруудынх бүгд тооцогдсон байгаа. Ганц, ганц юмнаас тасдаж аваагүй ээ. Энэ бол Усны хайгуул, судалгааны эрдэм шинжилгээний институт гэж байсан, Усны аж ахуйн яам гэдгээс үндэслэгдээд өнөөдрийг хүртэл энэ тооцоон дээр шинжлэх ухааны байгууллагынхан цөмөөрөө оролцсон байгаа.

С.Батболд:  -Болорчулуун гишүүн асуултаа асууя.

Х.Болорчулуун:  -”Ногоон говь” гэдэг нэртэй том төсөл хэрэгжүүлэх нь л дээ. Хуучин “Хэрлэн-говь” гэж байсан, одоо Сэлэнгэ-говь, Хэрлэн-говь нийлээд “Ногоон говь” гэдэг нэртэй том төсөл болж байгаа юм шиг байна. Аливаа улс орон төсөл хэрэгжүүлэхдээ улсынхаа төсвийн 5, 10 хувьтай тэнцэх хэмжээний төслийг том төсөл гэдэг. Гэтэл энэ бол дэндүү том төсөл болж байгаа юм. Яагаад гэвэл “Ногоон говь” гэдэг төсөл нь Монгол Улсын жилийн төсөвтэй тэнцэх хэмжээний төсөл. Тэгэхээр ийм зүйлийг бид нар маш сайн ярилцаж байж шийдэхээс биш, зүгээр сэтгэлийн хөдөлгөөнөөр хамаагүй судалгаа тооцоо багатайгаар хандаж яагаад ч болохгүй. Урьд нь ч гэсэн манай улсад ХОМ-ын талаас авахуулаад усжуулалт гээд ямар сайхан юм ярьж байгаад говьд усалгаа байгууллаа. Тухайн үед 50 сая төгрөг зарцуулаад л салхинд хийсгэсэн шүү дээ.

Эндээс юм асууя. Ер нь ялангуяа Хэрлэн голоос урагшаа 630 км газар 800-ын хоолойгоор хос шугамаар татах гэж байна л даа. Хэрвээ Хэрлэн голын урсац усанд цаашдаа нөлөөлөөд Далай нуурт Хэрлэн гол цутгадаг. Далай нуурыг хангаж чадахгүй бол хэрвээ олон улсын конвенцид манайх нэгдсэн байгаа шүү дээ. Түүгээр хариуцлага хүлээх юм байхгүй юу? Конвенцид.

Би 7 жилийн өмнө Далай нуурт цутгадаг Хэрлэн гол маань тасарсан. Тэгэхэд и тэнд явж байгаад яг тэр гашуудал дээр нь тааралдаж байсан юм. Баргууд, ялангуяа тэнд бид нар түүхэндээ сонсоогүй Хэрлэн гол маань тасарлаа гээд өвгөд, хөгшид нь уйлалдаж байсан юм. Өнгөрсөн жил гэхэд Хэрлэн гол ердөө өвдөгнөөс доогуур боллоо шүү дээ. Мотоцикльтэй хүн шулуухан гарч байгаа юм. Өнгөрсөн жил ийм болсныг та нар мэдэж байна уу? Шагайгаар татсан шүү дээ. Ийм байхад байгаль цаг уур ийм өөрчлөгдөж байхад энэ төсөл хэрэгжих магадлал байгаа юм уу? Лав л Хэрлэн дээр энэ үл гүйцэд, утопи төсөл болно гэж хэлэх байна. Тэгээд энэ төсөл хэрэгжсэнээрээ зорилго, ач холбогдол нь говийн бүсийн цөлжилтийн эсрэг сайн ажил болно, говьд газар тариалан, нуур цөөрөм олноороо бий болно, Монгол Улс НҮБ-ын цөлжилтийн эсрэг үйл ажиллагааг Орос дэмжиж байгаа зэрэг томоохон ач холбогдолтой гэж байна. Яг үнэндээ түрүүн барилга, байгууламжийн талаар ярихдаа хэллээ. Оюу толгой руу татна гэж байна. Тэр юугаа яагаад тавиагүй юм бэ? Таван толгой, Оюу толгой руу татна гэдгээ? Тэдний хэрэгцээг хангана гэдгээ яагаад энэ төсөл дээрээ тавиагүй юм бэ?

Ялангуяа Оюу толгойгоос Монгол Улс үндсэндээ юм хүртэхгүй байгаа шүү дээ. Борлуулалтын 5, 6-хан хувь хүртэж байгаа 95 хувь нь Монгол Улсын нутгаар ч татвараар орох нь битгий хэл банк, санхүүгээр орохгүй байгаа. Тэр Оюу толгой зэрэг нь өөрсдөө зардлаа гаргаж Сэлэнгээс татдаг юм байгаа биз. Монгол Улс ийм том жилийнхээ төсөвтэй тэнцэх хэмжээний ийм төслийг хийнэ гээд энэ хямралтай үед ялангуяа мөнгө, төгрөг ховор байгаа үед ингэж яриад сууж байгаа нь.

С.Батболд: -Та нар үндэслэлээ сайн тайлбарла л даа. 

-2 номер дээр.

Ц.Батдорж:  -Хэрлэн гол үнэхээр сая урсцын тохируулга хийхгүйгээр гэдэг яг үнэн. Бид Завхан гол яаж тасарч байсан бэ, сая том нуур барьчихснаар одоо тасрахаа байчихсан. Яг түүн шиг энэ сайхан том нуур хийгээд өөрөөр хэлбэл, үерийн усыг, хур борооноор шууд урсаад гараад явчихдаг усыг нь бид тодорхой хэмжээгээр хуримтлуулсаар байгаад ийм нуур үүсгэчихвэл бид нар цаашаа тасрахгүй болно. Энэ л, бид голоо аврах гээд байгаа, бусад орнууд ийм юмыг ашиглаад байгаа байхгүй юу. Тасардаг голуудыг үертэй үед нь хурааж аваад тасрах үед нь хураасан усаа араас нь нэмж өгөөд ингээд байгаа юм. Олон улс ингэж хэрэгжүүлж байгаа юм. Бид нар яг тэр туршлагыг хэрэглэх гэж байгаа юм. Өөрөөр хэлбэл, цаашдаа энэ дээр нь урсцын тохируулга хийчихвэл тасрах аюул байхгүй ээ.

Бид нарын хувьд яах вэ гэхээр, Оюу толгой татна гэж байгаа юм биш. Бид нар Оюу толгой газрын говийн газрын доорх усыг ашиглаж байна. Манай баялгийг л ашиглаад байгаа шүү дээ. Бид нар юу ч хүртэхгүй байлаа гэхэд, бидний газар нутаг, эд баялаг. Усгүй бол амьдралгүй гэж байгаа юм. Говь үнэхээр цөлжиж байна гэдгийг бид бүгдээрээ хараад сууж байж ийм төсөл хэрэгжихгүй биш. Энэ дээр бидний төслийн гол нь ТЭЗҮ боловсруулъя, судалгаагаа хийе, юмаа нарийвчилъя. Энэ дээр тодорхой хэмжээгээр, цөмийг гэж байгаа юм биш. Ер нь энэ талаар судалгаа, шинжилгээ хийгээд үүнийгээ нарийвчлаад судалбал яасан юм бэ? Ингээд ийм төслийг хэрэгжүүлэх эхний алхмууд, ядаж төлөвлөгөө гаргавал яасан юм бэ гэсэн энэ санааг тавиад байгаа юм.

С.Батболд:  -Болорчулуун гишүүн тодруулъя.

Х.Болорчулуун:  -Хэрлэн гол дээр усны тохируулга хийнэ гэж байна. Бас том сан, хуримтлал бий болгож байгаад, ус хуримтлуулж байгаад зарим үедээ ингэж тавих нь байна л даа. Ингэж Хэрлэн гол багассан үед урсцын тохируулга хийж болохгүй болчихвол яах вэ? Ялангуяа өнгөрсөн жил та нар Хэрлэн голын байдлыг харсан уу? Шагайны дээгүүр боллоо шүү дээ. Ийм голоос дахиж говь руу хэдэн зуун км татна гэсэн асуудал бол миний санаанд лав орохгүй байна. Энэ эрсдэлтэй алхам болох биш үү?

С.Батболд:  -2 номер дээр.

Ц.Батдорж:  -Урсцын тохируулга хийнэ гэдэг маань бид нар Хэрлэн голоо 1971 оноос хойш судалгаа хийсэн, олон жилийн тохируулга байдаг юм. Өөрөөр хэлбэл, нэг жил нь маш их ус өнгөрч байгаа. Хэрлэнгээр хэдэн удаа гарч чадахгүй км өргөн урсаж байгааг бид цөмөөрөө бас харж байсан. Та нар тасархайг нь харсан бол их ус урсаж байсныг нь бас харах хэрэгтэй шүү дээ. Тэр усыг чинь л хураагаад авчхаад байгаа юм. Тэгээд олон жилийн тохируулга гэхээр өөрөөр хэлбэл, 2000 онд болсон үерийн усыг нууран дотор байж байсан усыг өнөөдөр тасрахад явуулж байх ёстой байхгүй юу. Энэ чинь дэлхийн туршлага, сонгомол туршлага. Үүнийг Оюун сайдаас авахуулаад бүгд сайн мэдэж байгаа шүү дээ. Энэ туршлагыг л бид нар ашиглаж энэ Хэрлэнгээ аврах гээд байна. Бид нар Хэрлэнг ерөөсөө устгах гээгүй, аврах гээд байгаа юм. Яг цаад утгаараа. 

Өнөөдөр Хэрлэн голын дагуу загас жараахай үхэж үрэгдэж байна. Тэр сайхан усыг хураачихсан байгаа бол бид хэвээр нь явж байвал тэр чинь байж л байх байхгүй юу. Тэгэхээр бид нарын говь руу урсгаад ус авах гээд байгаа юм биш. Бид өөрөө Монгол хүн, бид Хятадыг дэмжээгүй. Цаад талаараа Хятадын бодлого явдаг юм уу, эсвэл Хятад руу усаа өгөх гэсэн монгол хүмүүс байна уу? Бид нар мэргэжлийн байгууллага 1970 оноос хойш Усны аж ахуйн яам гээд, Усны институт гээд, өнөөдөр Цаг уурын институт гээд бүх хүрээлэнгүүд, эрдэмтэд судалчхаад байгаа юман дээр өнөөдөр энд суучхаад, бараг бид нарыг унагаж байгаа юм шиг. Ийм утгагүй яримааргүй байна. Энэ жинхэнэ судалгаа, шинжилгээний үндсэн дээр яваад байгаа юмыг сонсооч ээ.

С.Батболд:  -За, болно. Ойлголтоо нэг болгох хэрэгтэй байна.

-Хүрэлбаатар гишүүн асуултаа асууя.

Ч.Хүрэлбаатар:  -Төслийн танилцуулгыг сонслоо. Асуултад хариулж байгаа байдлыг ч үзлээ. Гэхдээ нэг зүйл зөвлөмөөр байна. Дараа нь би асуултаа асууя. Өөрийнхөө төслийг явуулахын тулд аль нэг улс руу дайрах шаардлагагүй шүү дээ. Хятадыг муулчихаар энэ чинь дэмжигдчихнэ гэж ойлгогдож байгаа бол маш хол эндүүрч байна, та. Тэгэхээр та бүгдээс илүү, та бүгдтэй адилхан улс орноо гэж бодож байгаа хүмүүс энэ Их Хурал дотор сууж байгаа, ард түмнээсээ санал аваад ирчихсэн хүмүүс сууж байгаа. Тийм учраас Хятад гэдэг яриагаа, зүйлээ боль. Хэн нэгэн хүнийг биш, энэ төсөл хэрэгжих үү, үгүй юу гэдгийг ганцхан юмаар л тайлбарлагдана шүү дээ. Тэр нь эдийн засгийн үр ашгийн тооцоо.

Монгол Улсад нэг хэсэг газар усны нөөц илүүдэлтэй байна, нэг хэсэг газар усны нөөц байхгүй байна. Ийм өргөн, уудам нутагт усны нөөцийг жигд тараагаад, тэр дээрээ үйлдвэрлэлд ашиглах, нэмүү өртгийг нэмж бий болгох, ашиглана гэдгийг ойлгож байна, агуулгыг дэмжиж байн. Гэхдээ 2,6 тэрбум долларыг хэн өгөх вэ? Хэн нэгэн хүн өгнө, тэр хүн юуг харах вэ гэхээр Хятад улсыг муулчихсан учраас май гээд өгөх үү? Үгүй шүү  дээ. Бараг явж, явж ний нуугүй хэлэхэд энэ санхүүжилт нь Хятадын оролцоотой банкуудаас ч өгөхийг үгүйсгэхгүй шүү дээ. Тэгэхээр, та бүгдийг түрүүн яриад байсан, Оюун гишүүний асуугаад байсан юмнууд дээр та бүгд нэг л зүйл тайлбарлахгүй байгаад байна. Тэр нь юу вэ гэхээр, энэ төсөл эдийн засгийн хувьд үр ашигтай юу гэдэг л зүйл асууж байна шүү дээ. Энэ чинь эдийн засгийн үр ашигтай байж, байж энэ төсөл хэрэгжинэ. 

Яг үүнийг ашиглаад юу, юу болох юм бэ? Мэдээж, газар доор байх шугам байгаа байх, өвөл хөлдөөхгүй гэх юм уу, хөлдөөнө гэх юм уу, ил явна гэх юм уу. Тэгвэл өртөг нь хэд байх, эндээс гаргасан усаа яг ямар зорилгоор ашиглах, жилд хэдэн төгрөгийн орлого олох юм бэ. Ногоо тарьж байгаа хүмүүс ногооноосоо хэчнээн төгрөг олох юм бэ, уул уурхайн зорилгоор ашиглаж байсан бол түүнээсээ хэчнээн төгрөг гарч ирэх юм бэ, байгаль орчинд ямар эерэг нөлөө үзүүлэх юм бэ? Энэ бүгдийг мөнгөөр үнэлээд, энэ төсөл эдийн засгийн хувьд үр ашигтай гэж гаргаж ирсэн тохиолдолд энэ төсөл хэрэгжинэ. Түүнээс биш, зүгээр нэг цээжээ дэлддэг, гоё сайхан өгүүлбэр ярьдаг ийм зам дээр явсан төслүүд чинь бүгд нурж унадаг юм шүү. Яагаад гэвэл эцсийн эцэст мөнгө гаргаж байгаа, мөнгө өгч байгаа тэр байгууллага чинь ганцхан эдийн засгийн тооцоог л харна. Бодвол, Оюун гишүүн түрүүн надад Австралид хийсэн материал өгсөн л дөө. Та бүгдээс хүсэх юм юу вэ гэхээр та бүгд энэ дээрээ эдийн засгийн тооцоонуудыг гүйцээж гаргах ёстой. Би бол, наадах чинь төсөл бодитой хэрэгжүүлэхэд хүргэдэг ТЭЗҮ гэж байдаг, тэр хүртэл нь явуулаад, тэр дээр үнэхээр эдийн засгийн үр ашиг, тооцоо нь зөв, эерэг гараад ирсэн тохиолдолд наадах чинь аль нэгэн улс орны хэн нэгэн хүн рүү дайрч давшлахгүйгээр, аль нэг орныг муулахгүйгээр өөрөө хэрэгжчих ийм боломжтой. Батдорж гуай та бас хариуцлагатай байхыг би танаас хүсэж байна. Гоё уран үг хэлдэг, хэн нэгэн хүн рүү дайрахаар наадах чинь хэрэгжихгүй, үнэнийг хэлье. Улс төртэй холбовол бүр явахгүй. Тийм учраас та наадахаа цэвэр эдийн засгийн тооцоотой, Монголын ард иргэд, монголын аж ахуйн нэгжүүдэд ийм үр дүнтэй юм, байгаль орчиндоо сөрөг нөлөө нь бага гэдэг ийм тайлбарыг өгвөл.

С.Батболд:  -Хариулт хэрэггүй юу?

-2 номер дээр.

Ц.Батдорж:  -Хүрэлбаатар гишүүний ярьж байгаа яг үнэн. Би үнэхээр энэ дээр ийм тэрбум зарах гээд байгаа юм биш. Энэ бол бид нар урьдчилсан тооцоогоор ярьсан. Одоо харин ТЭЗҮ болохоор тэр 4, 5 сая долларын асуудал байгаа юм. Үүнийг тавиад, судалгаа хийгээд. Яг таны наад ярьж байгаа чинь ТЭЗҮ-ийн судалгаагаар бүгд гарч ирнэ шүү дээ. Үүнийг л хийх юмсан гэсэн шүү. Уучлаарай, би өөрийнхөө алдааг ойлголоо, та бүгддээ баярлалаа.

С.Батболд:  -Баттулга гишүүн асуултаа асууя.

Х.Баттулга:  -Энэ буруу яригдаад байгаа юм. Гишүүд өөрсдөө буруу ойлгоод байгаа юм. Нэгдүгээрт, энэ төсөлд мөнгө зарагдаагүй. Мөнгө зарагдаагүй учраас нарийн судалгаа байхгүй. Ерөнхийдөө Монгол Улс чинь үндсэндээ говь, хангай гэж явж байна. Говьд цөлжилт яваад байна, яах ёстой юм бэ, говьд баялаг олдоод байна, яах ёстой юм бэ. Мал яах ёстой юм бэ, ногоо яах ёстой юм бэ? Би өөрөө Баянхонгор аймгаас сонгогдсон, говь руу хүн байтугай ан амьтан байхгүй болж эхэлж байгаа юм. Сая Болорчулуун өөрөө манай баргууд гэдэг үг ярьчихлаа шүү дээ. Тэгээд эндээс тэр юм яригдаж байгаа байхгүй юу. Манай барга өвгөд уйлаад, Хэрлэн гол тасарлаа гээд. Тэгэхээр юу гэх гээд байна вэ гэхээр бид нар Улсын Их Хурлын гишүүд ухаантай юм бол Монгол Улсыг хөгжүүлэх талаараа жаахан том юм бодож сэтгэмээр байгаа юм. Тэгээд л жижиг сажиг юм ярьсаар байтал дууслаа шүү дээ. Бид нар, Монгол Улс 1937-1987 он хүртэл ямар эрчимтэй хөгжиж байсан юм бэ. Том бодлого явж байсан. Одоо бид нар том бодлогын юу ярьдаггүй. Төмөр зам ярилаа, бүгд зогсоож байна. Бид нар Эрдэнэтээс хойш юу бүтээсэн бэ? Говийг яах ёстой вэ?

Тэгээд хүмүүс санаачлаад өөрсдөө, эд нарт улсаас 1 төгрөг ч өгөөгүй шүү дээ. Ерөнхий судалгаа байна, тэгээд Батдорж өөрөө усны мэргэжлийн хүн учраас үүнийг олон жил ярьсан. Бухимдаад байгаа байхгүй юу. Мэргэжлийн хүн ингээд яриад тэрийг нь Их Хурлын гишүүдээс дэмжлэг авах гэхээр ойлгохгүй болохоор бухимдана шүү дээ. Би юу гэсэн бэ гэхээр, Хөдөө аж ахуйн яаман дээр байхдаа энэ дээр нэлээн ажиллаад, одоо ерөөсөө Байгаль орчны байнгын хороогоор энэ юмаа танилцуулж ойлгуулаад Засгийн газарт хүргүүлье. Дараа нь ниргэсэн хойно нь хашгирав гээд энэ их цөлжилтийг яах юм бэ? Одоо яаж байна вэ гэвэл хилийн цаагуур Өвөр Монгол зэрэг чинь ойжилт явуулаад, ойжилт өөрөө үндсээрээ говийн гүний усыг сороод байгаа байхгүй юу. Тэгээд Киви, Калифорни зэргийн жишгийг л яриад байгаа байхгүй юу. ЮНЕСКО-г ярьж байна, ЮНЕСКО чинь 10 хувь гэж байдаг. Эд нарын тооцоогоор 3-хан хувийг ярьж байгаа шүү дээ. Унгаруудын 1946 онд хийсэн судалгаа байгаа байхгүй юу. Цөөрөм, нуур байгуулъя, тэр нуураасаа хоолойгоор татъя.

Өнөөдөр говьд байгаа баялгууд дандаа гүний ус ашиглаж байна. Гаднын хөрөнгө оруулж байгаа хүмүүс баялгийг аваад устайгаа байна уу, усгүй байна уу тэр хамаагүй шүү дээ. Гүнийн ус ашиглаад ирвэл энэ чинь өөрөө аюул байхгүй юу. Баялаг дууслаа, ус дууслаа. Малаа дагаж явдаг малчид яах юм бэ? Монгол хүн малгүйгээр хэн ч биш. Тийм л юм болж байгаа. Тэгэхгүй, ингээд л судалсан мэргэжлийн хүмүүс рүү дайраад, янз бүр болоод байх юм. Бид нар жирийн л хүмүүс. Их Хурлын гишүүн болж дөрвөн жил нэг сэтэр зүүчхээд түүгээрээ дайраад давшлаад байх юм байхгүй байхгүй юу. Би юу гэж үг хэлэх гэж байна вэ гэхээр энэ төслийг тодорхой хэмжээнд дахиж нарийвчилж судална гэвэл мөнгө, төгрөгийн асуудал гарах байх. Судалгааны юмнуудаа дахиж цуглуулаад эдийн засгийн хүн гээд оруулбал зөндөө л хүн хүч гарна шүү дээ. Тэгээд засаг руу нь өгөөд явах.

Бид Байгаль орчны байнгын хороо бол энэ дээр тодорхой хэмжээний анхаарал тавих ёстой юм. Говь гэдэг чинь бол бид нарын өдөр ирэх тусам цөлжиж байгаа ийм нэг Монгол орны нэгээхэн хэсэг газар шүү дээ. Тэгээд энэ дээр Байгаль орчны байнгын хороо анхааралтай бай, тодорхой бодит судалгаа уруу орохгүй бол, ёстой сэтгэлийн хөдөлгөөнөөр юм яриад байж болохгүй байхгүй юу. Ус гэдэг чинь шинэ шинжлэх ухааны үндэслэлтэй юм шүү дээ.

С.Батболд:  -Гишүүд асуултаа асууж, ер нь саналаа бас цуг хэлчих шиг боллоо гэж би бодож байна.

Саналаа хэлэх гишүүд нэрсээ өгье.

-Оюун гишүүнээр санал тасалъя. 

Бат-Эрдэнэ гишүүн саналаа хэлье.

Б.Бат-Эрдэнэ:  -Би түрүүн хэлсэн. Миний байр суурийг ойлгосон байх. Бид газрын гадаргынхаа усыг хуримтлуулах, ашиглах ёстой. Гэхдээ аливаа юмыг, монгол хүн уг үндэснээс, асуудалд нэлээн суурь, үндэслэлтэй ханддаг учраас миний хэлээд байгаа юм бол тэр шүү дээ. Хэрлэн мөрнийхөө эх нь хаана юм бэ, Бурхан Халдун, Хан Хэнтийн нуруу. Тэнд уул уурхайнуудыг бид гаргачихсан, нөгөө урт нэртэй хуулийг дагаж мөрдөх журмын тухай хуулийг өөрчилсөнтэй холбогдуулаад энэ жил ямар байгааг мэдэхгүй. Ямар ч байсан гэсэн тэнд Төв аймаг талаас нь ороод үйл ажиллагаа явуулж байсан компаниудыг бид гаргачихсан шүү дээ. Тэр бол маш том алхам. Тэгээд Бурхан Халдун уулаа бид ЮНЕСКО-д бүртгүүлчихсэн, бахархалт уулаар зарлачихсан. Ойр орчмынх нь газруудыг хадгалаад, хамгаалаад. Ингээд энэ чинь зөвхөн Хэрлэн биш, гурван мөрний эхийг бид хамгаалах тэр ажлыг хийсэн. Энэ анх Хэрлэн гол төсөл яригдахад тавьсан асуудал бас ингээд хэрэгжээд явж байгаа юм.

Одоо бол бид нар Монголын нутагт урсаж байгаа 1167 км-т бид анхаарал тавих хэрэгтэй байхгүй юу. Тэгээд Батдорж гуай та ингээд энэ чиглэлийн хүн байж болно. Гэтэл манай Балдандорж гуай гэж Хэнтий аймгийн засаг даргаар ажиллаж байсан, усны мэргэжлийн хүн байж байгаа. Түрүүн миний нэрийг нь дурддаг Далай гээд хүн байна, Усны төвийн дарга. Ингээд мэргэжлийн хүмүүс та нар тал талаасаа мэргэжлийн байгууллагууд санал, онолоо нэгтгээд эхний ээлжинд нь Хэрлэн тооноо та нар яриад байна. Гэтэл наад талд нь өмнө нь яригдаж байсан нь бол Хэрлэнбаян-Улаан, наашаа 30, 40 км-ийн зайнд ус хуримтлуулъя гэж байгаа шүү дээ. Тэгээд цаашаа үргэлжлүүлээд Хэнтий аймгийн цаад талд хаана усыг нь боох, хуримтлуулах, далан байгуулах бололцоотой юм бэ, тэгээд Сүхбаатар аймаг, Дорнод аймагт гээд, үүнийг иж бүрнээр нь асуудалд хандах хэрэгтэй байхгүй юу. Тэгээд улс ардын аж ахуй, газар тариалан, мал аж ахуйд, хот суурин газрын, уул уурхайн үйлдвэрлэлийн ямар зориулалтаар ашиглах юм бэ гээд иж бүрнээр асуудалд хандах шаардлагатай байна шүү дээ. Өнөөдөр Их Хурал дээр яригдаж байгаа, Байнгын хороон дээр яригдаж байгаа гишүүдийн хэлж байгаа санал маш тодорхой саналууд хэлээд байна шүү дээ. Оюун гишүүн бол тодорхой санал хэлж байна. Энэ зэрэг чинь жишээлбэл, байгалийн хийг бодвол ус гэдэг чинь маш их өртөг, зардлаар өөр газар шилжүүлдэг ийм зүйл шүү дээ. 

Тийм учраас үр ашгийнх нь тооцоог нэхээд байна шүү дээ. Тэгэхээр дэлхийн бусад улс орнууд чинь ийм төсөл хэрэгжүүлэхдээ давхар яаж ашиглах вэ, янз бүрийн хүчин чадалтай усан цахилгаан станцыг байгуулдаг. Тэгж байж тэр өртөг, зардлаа бууруулдаг гэх мэтчилэнгээр ийм олон зүйлүүд байдаг. Гэтэл та бол зөвхөн тэнд. Тэр чинь Хэрлэнбаян-Улааны наана хуримтлуулна гэж байсан тэр усан санг бодвол танай Хэрлэн тоонын тэнд ус хуримтлуулна гээд байгаа чинь ямар байна вэ, аль нь илүү юм бэ гэдгийг хүртэл бид үзэх хэрэгтэй байна шүү дээ. Ингээд энэ бол өнөөдрийн яригдаж байгаа, та ийм олон нийтийн байгууллага, нэг компани ингээд энэ саналыг боловсруулсан нь сайн хэрэг. Гэтэл өнөөдөр үүнийг Байгаль  орчны байнгын хороо дэмжээд юм уу, цааш нь явуулах тэр төвшинд хаа ч байсан юм бэ, хүрээгүй байна. Энэ чинь нийгмийг нэг ойлголтод хүргэх хэрэгтэй. Энэ салбарын эрдэмтэн мэргэд, судлаачид нутаг орныхон бүгдээрээ нэг ойлголцолд хүрэх хэрэгтэй байна шүү дээ. Өнгөрч байгаа хоёр, гурван жилийн хугацаанд дээрээсээ нэг удирдлагатай, эрх барьж байгаа улс төрийн хүчнийхэн бол Засгийн газар тэгж байгаа учраас, нам тэгж байгаа учраас, дарга тэгж хэлсэн учраас бид дагана гэсэн байр суурьтай, манай Хэнтий аймагт аймгийн засаг дарга иргэдийн хурлаасаа эхлээд сумын засаг дарга, иргэдийн төлөөлөгчид бүгд нэгэн дуугаар, ямар ч асуудалд бодитойгоор хандах юм байхгүй, зүгээр л дарга тэгсэн учраас бид дэмжих ёстой гээд ингээд бүгдээрээ дэмжчихсэн явж байгаа байхгүй юу.

Тэнд иргэд эсэргүүцээд энэ асуудлыг чинь та нар голын голдрил руу шургуулаад түрүүн зоогоод тавьчихсан байна гээд эсэргүүцээд байхад яаж ийж байгаад л нутгийн иргэдийн амыг бариад авсан байгаа юм. Элдвээр айлгаад, шахаад, хавчаад байсаар байгаад. Ийм байдлаар энэ асуудлыг явуулж болохгүй. Тийм учраас Байнгын хорооны дарга, Байнгын хорооныхоо гишүүддээ хэлэхэд энэ асуудлыг нэлээн ултай суурьтай үзэж байж өргөн хэлэлцүүлэг хийж байж, тэгээд нэг чигт хийх. Энэ төслийг эсэргүүцэж байгаа юм ерөөсөө байхгүй. Бид иж бүрнээр нь асуудалд хандаач ээ гэж байгаа юм. Тэгээд иж бүрнээр нь асуудалд хандах нэлээн эхний алхмуудыг хийчихсэн. Би түрүүн хэлсэн, нэлээн бололцоотой юмнууд хийгдчихсэн явж байгаа шүү дээ. Энэ чинь Хэрлэнбаян-Улааны наад талд усыг хуримтлуулна гэдэг чинь Төв аймгийн зүүн талын сумд тэр чигээрээ байгалийн эко орчин бүрдэнэ, усаа авах бүрэн бололцоо нь бий болно гэх мэтчилэнгээр өмнөх төслөөсөө хэдэн алхам ухарчихсан ийм төсөл байна гэж миний хувьд, би хувьдаа тэгж үзэж байгаа шүү. Тэгэхээр үүнийг нэлээн ултай, суурьтай яриад тал талын оролцоотой хэлэлцүүлэг өрнүүлээд эхлэхээр юмнууд нь тодорхой болох байх гэж бодох юм. Тийм учраас өнөөдөр ямар нэгэн шийдвэр гаргахгүй, үүнийг нь буцаах хэрэгтэй байна гэж бодоод байна.

С.Батболд:  -Оюун гишүүн саналаа хэлье.

С.Оюун:  -Баярлалаа. Энэ асуудал оруулж байгаа хүмүүс зөв ойлгоорой. Гадаргын ус хуримтлуулахыг дэмжиж байгаа. Ер нь Байнгын хороон дээр бүгдээрээ дэмжих байх. Гадаргын ус ашиглахыг бас дэмжиж байгаа. Бид нар гүний ус Улаанбаатар 97, 98 хувь нь гүнийн ус хэрэглэдэг. Аль болохоор гадаргын ус. Говьд ус хэрэгтэй. Болж өгвөл гадаргын ус шилжүүлж дамжуулахыг бас хэлэлцэж, ярилцаж болно. 


Бид юуг гайхаад байгаа вэ гэхээр энэ дээр ТЭЗҮ хийх ёстой бол ТЭЗҮ судалгаа хийгээд явж болно шүү дээ. Засгийн гараар дэмжүүлээд яам нь ч байдаг юм уу, Засгийн газар ч байдаг юм уу, үүнийг дэмжээд ТЭЗҮ-ээ хийгээд явж болно. Манай Байнгын хороонд оруулж ирээд юу, юугүй том тоонуудаа 2, 3, 4 тэрбум долларуудаа гурван хуудсаар дэмжүүлэх гээд байгааг л бид гайхаад байгаа байхгүй юу. Засгийн газар тэр хариуцаж байгаа яам нь, хөдөө аж ахуй ч бай, уул уурхай нь ч бай, Байгаль орчны яам нь ч бай, сайд нар нь өөрсдөө энэ асуудлаа Засгийн газар дээрээ танилцуулаад дэмжүүлээд ТЭЗҮ-ээ мөнгө төгрөгөө олоод төсөвтөө суулгаад ингээд явах ёстой шүү дээ. Тэгээд ТЭЗҮ хийхийг бүгдээрээ л дэмжиж байгаа шүү дээ. Та нар судалгаагаа хий л дээ. Гэнэт Байнгын хороонд оруулж ирээд эндээс яг юуг нь дэмжүүлэх гээд байгааг би бас сайн ойлгохгүй байгаа юм. ТЭЗҮ хийгээгүй, юм асуухаар ТЭЗҮ нь байхгүй юм чинь гээд байдаг. Тэгээд би ганц, хоёрхон энгийн тоо бодлоо л доо. Бид нар яг энэ асуудлыг чинь дэмжиж байна, ТЭЗҮ-г явуулна л биз дээ. Яг Байнгын хороогоор яах гээд байгаа юм бэ гэхээр засгаар ороогүй болохоор, юу ч гэсэн Байнгын хороогоор дэмжүүлж аваад, Байнгын хороо дэмжсэн учраас гээд явах гээд байгаа юм шиг харагдаад байгаа байхгүй юу. 

Тэр дээр маш сайн судалгаа хийсний дараа бид нар дэмжиж болно гэж Бат-Эрдэнэ гишүүний хэлээд байгаа бас үнэн байхгүй юу. Тооцоо судалгаа гэж 2, 3 тэрбум гэж оруулж ирчхээд, тэгээд сая өглөө бид нар усны төлбөрийг ярьсан шүү дээ. Улсын төсөвт 34 тэрбум төгрөг өнгөрсөн жил усны төлбөрөөс орсон, Эрдэнэтээс 10 тэрбум төгрөг орсон, Оюу толгойгоос 16 тэрбум төгрөг орсон. Тэгэхээр 16 тэрбум бол 10 сая доллар гэж бодъё л доо. Жишээлбэл, Оюу толгойн төлж байгаа мөнгө 10 жилээр үржүүлэхээр 10 сая, 100 жилээр үржүүлэхээр 1 тэрбум доллар болж байгаа юм. Тэгэхээр та нар 12 жилийн дотор энэ 2,6 тэрбумаа буцааж төлж чадна гэж яриад байна шүү дээ, тийм тооцоо гарсан гээд. Тэгэхээр говьд хэдэн үйлдвэр, хэдэн аж ахуй, хэдэн тоннын ус хэрэглэж байж, тэр нь төлбөрөөрөө хэдийг өгч байж, тэгээд ядаж 10 хувийг нь буцааж төлөх юм бэ гэсэн гэсэн энгийн юмнуудад хариулт авахгүй байгаа учраас ингээд та нарыг үндэслэлтэйгээр юмаа оруулж ирээч ээ. Одоо юу дэмжүүлэх гээд байгаа юм бэ, тэрийг нь дэмжээд өгье. Гэхдээ юу дэмжүүлэх гээд байгааг би яг ойлгоогүй шүү дээ. Тогтоолын төсөл гэж байгаа юм уу. ТЭЗҮ судалгаа хийвэл үргэлжлүүлээд хий л дээ. Тэрийгээ Засгийн газраараа дэмжүүл л дээ. 

Би түрүүн Батцэрэг сайдыг яагаад дуудсан бэ гэхээр Батцэрэг сайд нь дэмжиж байгаа юм уу, Сангийн сайд нь дэмжиж байгаа юм уу, Хөдөө аж ахуйн Бурмаа сайд нь дэмжиж байгаа юм уу, Засгийн газар нь дэмжиж байгаа, үгүйг мэдэхгүй юман дээр тав, зургаан гишүүн суулгачхаад ингээд та нар ийм чухал юмыг дэмжихгүй байна гэдгийг чинь би ойлгохгүй байгаа юм. Дэмжиж байна. Дэмжиж байгаа ч гэсэн судалгаагаа хий л дээ. Юу нь болохгүй байгаад байгаа юм бэ гэдгийг л бид нар гайхаад байгаа байхгүй юу. Тэгвэл яагаад хариуцаж байгаа сайд нар нь орж ирэхгүй байгаад байгаа юм бэ? Батцэрэг сайд хаачсан юм бэ? Бид нар дуудсан шүү дээ. Дэмжиж байгаа бол дэмжээд л өгье, тэр судалгаагаа үргэлжлүүлээд хий л дээ. Энэ чухал асуудал.

Гэхдээ яг асуудал болгон, энэ төсөл болгон Байнгын хороо руу орж ирж дэмжлэг авдаггүй учраас. Энэ чинь гүйцэтгэх засаглалын ажил байхгүй юу. Яагаад гэнэт ийшээ орж ирээд байгаа юм бэ гэдгийг л бид нар ойлгохгүй байна. Логикийг ойлгохгүй байна. Тэрийг ойлгуулчихвал хамаа алга, дэмжих ёстой тогтоолыг нь дэмжье. Гэхдээ асуудал болгон ингэж орж ирдэггүй байхгүй юу. Засгийн газар яагаад үүнийгээ дэмжээд авч явж болдоггүй юм бэ гээд байгаа юм. Тэгээд усны төлбөрийн орлогыг  та нар хараарай. Нөхөн төлбөр нь 10-хан жилд биш, 100 жилд төлөхөөр юм одоохондоо харагдаад байгаа шүү.

С.Батболд:  -Гишүүд асуултаа асууж, саналаа хэлж дууслаа. Би товчхон хэдэн зүйл хэлье гэж бодож байна. Ийм учиртай юм. Ер нь манай Байнгын хороо 7 хоног болгоны хуралдаан дээр нийгэмд хамгийн актуальный байгаа нэг асуудлыг бид ярилцаж байгаа юм. Энэ нь зүгээр мэдээлэл сонсох хэлбэрээр явагдаж байгаа, дараа нь ямар нэгэн шийдвэр гарч байгаа. Жишээлбэл, бид нар өнгөрсөн 7 хоногт цэвэрлэх байгууламжийн асуудлаар манай Байнгын хороо ярьсан. Түүний дараа Засгийн газар очлоо, нийслэл очлоо. Тэгээд Байнгын хороогоор ярьсан учраас жишээлбэл, цэвэрлэх байгууламжийн асуудлыг шийдье гээд бүгдээрээ санал нэгдэж байх жишээтэй. Тэрний өмнө талд бид агаарын бохирдол ч гэдэг юм уу, ингээд шийдвэр гарч байгаа юм.

Би энэ Ногоон говь хөгжлийн төсөл гэсэн төрийн бус байгууллага бол Байнгын хороонд хандаж хүсэлт гаргасан юм. Бидэнд ийм төслийн санаа байгаа юм, тэгээд бид Улсын Их Хурлын гишүүдэд энэ төслийнхөө талаар танилцуулга хиймээр байна. Бололцоотой бол Байнгын хорооны гишүүдэд үүнийг танилцуулж өгөөч гэж. Тэгээд би тэр хүсэлтийг нь хүлээж аваад энэ бол бас сонирхол татаж байгаа сэдэв. Монгол орны цөлжилтийг бууруулах, хуурайшлыг бууруулах, гадаргын усыг хуримтлуулах асуудал бол бидний олон жил ярьж байгаа хирнээ ерөөсөө шийдэлд хүрэхгүй байгаа ийм асуудал. Тийм учраас та бүхний сонирхолтой  шийдлийг чинь Байнгын хороон дээр сонсоодохъё гэсэн байдлаар оруулж ирж байгаа юм.

Тэгэхээр бид нар нэг ойлголтод хүрэх хэрэгтэй. Өнөөдөр юу гэдэг юм бэ, үүнийг ингээд, одоо хийх гэж байна, 2,6 тэрбум төгрөгийг шийд гэсэн шийдвэр гаргахгүй. Өнөөдөр манай Байнгын хорооны хуралдаанд оролцоод, сүүлд нь ийм асуудал ярихаар хоёр, гурван гишүүн үлддэг, өнөөдөр харин олон гишүүн оролцож саналаа хэлж байна. Ихэнх оролцож байгаа гишүүд маань ямар нэгэн шийдвэр гаргах тийм төвшиндөө энэ төсөл маань хүрээгүй байна гэж. Би үүнтэй санал нэгдэж байгаа. Яагаад гэвэл ТЭЗҮ байхгүй, ямар нэгэн тооцоо байхгүй. Зүгээр, санаа бол гадаргын усыг хуримтлуулах хэрэгтэй, энэ усны чиглэл рүү онцгой анхаарлаа хандуулах хэрэгтэй гэсэн ийм санаа байгааг ойлгож байна. Тэгэхээр манай төслийн нөхдүүд маань манай гишүүдийн хэлсэн санааг ойлгосон байх гэж бодож байна. Энэ нь юу гэдэг юм бэ, хэн нэг нь эсрэг хандаад байгаа юм байхгүй гэж бодож байгаа. Бид нар асуудлыг аль талаас нь хараад байна вэ гэдгээсээ хандаж байгаа юм.

Жишээлбэл, “Хэрлэн-говь” гэсэн төслийг манай Байнгын хороон дээр сонсоогүй л дээ. Нийгэмд шуугиан тариад л яваад байсан. Одоо тэр “Хэрлэн-говь” гэдэг төсөл хаана байгааг би мэдэхгүй. “Ногоон говь” төсөл ч гэсэн санааны төдий л явж байгаа ийм төсөл. Тийм учраас би өнөөдөр төслийг Байнгын хороон дээр сонслоо. Тэгээд би ямар зөвлөмж өгөх гэж байна вэ гэхээр нэгдүгээрт, гадаргын усны нөөцийг бүрдүүлэх, ТЭЗҮ боловсруулах, судалгаа хийх энэ асуудлаар та бүхэн үйл ажиллагаагаа үргэлжлүүл. Гэхдээ энэ асуудлаа Засгийн газарт хандаад. Бид нар эндээс Засгийн газар, Байгаль орчны яам, Уул уурхайн яам, Хөдөө аж ахуйн яаманд тэмдэглэлээр энэ асуудалд анхаарлаа хандуулах хэрэгтэй, энэ төсөлтэй хамтарч ажиллах нь зүйтэй гэсэн байдлаар нэг л заалттай тэмдэглэл гаргаж өгч хүргүүлж болно.

Тэгээд мэргэжлийн байгууллагуудын үйл ажиллагааг уялдуулах хэрэгтэй. Жишээлбэл, манай төрийн байгууллагууд байгаа биз дээ. Усны хүрээлэн байгаа байх, татан буугдах гээд өнөөдөр бид нар өчнөөн хэрүүл болж байж авч үлдсэн ямар, ямар байгууллага байна даа? Үйл ажиллагаа явуулдаггүй учраас Засгийн газар татан буулгах гээд байгаа шүү дээ. Тэр хүмүүс ерөөсөө чимээ гардаггүй, чимээ гаргаад байдаг байгууллагыг Засгийн газар юу гэж татан буулгая гэх вэ дээ. Гэтэл Байнгын хороон дээр хэрүүл болгоод байгаа юм. Энэ мэтийн байгууллага Байгаль орчны яамтайгаа асуудлаа уялдуулаад ТЭЗҮ боловсруулах бусад судалгаануудаа эрчимжүүлэх хэрэгтэй. Тэгээд бодит тоотой, бодитой үндэслэлтэй ийм санал гараад ирвэл Байнгын хороо дэмжихэд бэлэн. Та бүхнийг төрийн бус байгууллага хирнээ өөрсдөөсөө мөнгө гаргаад үүнийг явуулж байгаа явдалд Байнгын хороо талархалтай хандаж байгаа. Тийм учраас би дэмжиж, энэ гадаргын усыг хуримтлуулах хэрэгтэй, бид нар үүнийгээ эдийн засгийн эргэлтэд оруулах хэрэгтэй. Зүгээр хил даваад явчихаж байгаа энэ усыг хуримтлуулах гэдэг асуудал дээр зөв байгаа.

Жишээлбэл, энэ төсөл дээр гэхэд Эгийн голын усан цахилгаан станцын асуудал гэхэд бараг шийдэгдэх шатандаа явж байхад та нарын ус авах эх үүсвэрээ хаанаас авах вэ гэдэг чинь энэ дээр ямар ч уялдаагүй байгаа байхгүй юу. Эгийн гол бол Эг, Сэлэнгийн эхэн дээр л байгаа шүү дээ. Гэтэл тэндээс авах юм уу, үгүй юу гэтэл хоёр, гурван газраас. Ингээд нэлээн түүхий юм байгаа. Гэхдээ санаа чинь зөв. Тийм учраас энэ асуудлаар сайн судалгаа хийгээд дахиад Засгийн газартаа хандаад, холбогдох яамтай хамтраад дахиад судалгаа хийгээд, дахиад Байнгын хороонд хандвал гишүүд бас хэлэлцэхэд бэлэн байна гэдгийг би хэлэх байна. Тэгээд өнөөдрийн энэ хуралдаанаас гишүүдийн саналаар бол ямар нэгэн шийд гарах боломжгүй юм байна. Сонслоо. Энэ үйл ажиллагааг дэмжиж ажиллана. Засгийн газартай судалгаа хийж байгаад Засгийн газраар дэмжүүлээд асуудал оруулаад ирвэл бид нар Байнгын хороон дээр хаврын чуулганаар ч юм уу сонсох бололцоотой гэдгийг хэлэх байна. 

Гишүүдэд баярлалаа. Ингээд Байнгын хорооны хуралдаан хаасныг мэдэгдье.

